
КІРІСПЕ

Сіздердің назарларыңызға психологиялық ғылымның қазір​гі даму үрдісіне сай білім беруге және тұлғаның қазіргі теория​ларындағы ғылыми тұжырымдамалар мен негізгі бағыттардың мазмұнын ашуға бағытталған оқу құралы ұсынылады. 

«Тұлға психологиясы – драмалық психология», - деп жазған А.Н. Леонтьев. Адамзат табиғаты – тарих қойнауында сан жылдар бойы жұмбақ болып келген тұңғиық сырға толы беймәлім мәсе​лелердің бірі болып келді. Психология тарихында тұлғаны зерттеу нысанына айналдырған сан түрлі бағыттар ғылыми ізденіс жасап, алуан түрлі теориялар мен ғылыми тұжырымдамалардың, ғылыми бағыттар мен тәсілдемелердің туындауына арқау болды. 

«Тұлғаның қазіргі теориялары» атты оқу құралын дайындау мақсаты – студенттерді тұлғаның қазіргі теориялары саласындағы кешенді-теориялық білімдермен қамтамасыз ету, себебі бұл білімдер болашақ психолог маманын дайындауда негізгі білім болып табылады. 
Оқу құралын дайындау психолог қызметінде ғылыми тәсілдеме​лер мен бағыттар тұрғысынан тұлғаны психологиялық талдауда теориялық ұғымдар мен практикалық дағдылар беретіндігімен бай​ланысты. Аталған құралды оқу барысында алынған білім, дағдылар студенттерге тұлға мінез-құлқы ерекшеліктерін болжауға және түсіндіруге көмектеседі. 

Оқыту үрдісінде болашақ мамандар тұлғаның қазіргі теорияла​ры туралы терең білімдер алып қана қоймай, алынған білімдерді психологиялық практикада қолдануды үйренуі қажет. Бұл міндеттер​ді шешуге аталмыш оқу құралы көмектеседі. 

Оқу құралының негізгі мақсаты – психолог практикасында кез​десетін нақты мәселелерді шешу кезінде тұлғаның қазіргі теорияла​рының ғылыми білімдерін қолдана алатын практикалық психолог​тардың, педагог-психологтардың кәсіби қалыптасуына көмектесу. 

ТҰЛҒАНЫҢ ПСИХОЛОГИЯЛЫҚ ТЕОРИЯЛАРЫ: ТҰЖЫРЫМДАМАЛАР МЕН ҚАҒИДАЛАР

1. НЕГІЗГІ БАҒЫТТАР, ТҰЛҒА ТЕОРИЯЛАРЫНЫҢ ЗЕРТТЕУ ПӘНІ ЖӘНЕ ЖІКТЕМЕСІ
Мақсаты:

Студенттерде әртүрлі ғылыми теорияларда тұлғаның зерттелу бағыттары туралы түсініктерді қалыптастыру

ЖОСПАР:

1.1 Тұлғаны зерттеу парадигмалары 
1.2 Тұлға теорияларының негізгі қызметтері мен бағыттары 
1.3 Тұлға теориялары мен тұжырымдамаларының жіктемесі
1.1 ТҰЛҒАНЫ ЗЕРТТЕУ ПАРАДИГМАЛАРЫ
Тұлға психологиясының қайнар көзі - ежелгі гректер мен рим​дерден бастау алады. Екі мың жыл бұрын философтардың қызу пікірталасына айналған келелі мәселелер бүгінгі күнге дейін өзек​тілігін жоймай, қазіргі психолог-ғалымдардың зерттеу жұмыстарын​да өміршеңдігімен жалғасын тауып келеді. Соңғы жылдардың өзін​де ғылыми зерттеулер мен эксперименталды деректерді айғақтап, дәлелдеуді күн тәртібіне қойған сан түрлі концептуалды модельдер жетіп артылады. Тұлғаның қазіргі теорияларының басты мақсаты – адамның мінез-құлқын, жүріс-тұрысын ғылым тұрғысынан түсіндіру. 
Тұлғаның қазіргі психологиясы ғылыми пән болғандықтан адам табиғаты туралы ой-пікірлер мен деректерді интуиция, фольклор т.б. жататын түсініктермен емес, эксперименталды растауға бола​тын дәлелдермен түсіндіреді. 

Тұлға теориясының зерттеу пәні – адам табиғаты, мақсаты – шынайы өмірдегі біртұтас адамның бірегейлігі мен даралығын, оның атқаратын қызметінің күрделілігін түсіндіру. 
Тұлға психологиясының тағы бір мақсаты – адамдарға өмірге қанағаттануына көмектесу. Көптеген персонологтар өз теориялары мен эксперименталды зерттеулерін дамытуды жалғастыра отырып, бүгінгі таңда өмірлік қиындықтарды жеңудің анағұрлым тиімді әрі ұтымды стратегияларын жүзеге асыру жолдарын іздестірумен айналысады. 
Тұлға психологиясы адамдар арасындағы жеке-дара ерекше​ліктерге баса мән беріп, оларға жіті назар аударуына байланысты басқа психологиялық пәндерден бөлініп шықты. Персонологтар адамдардың мінез-құлық тәсілдерінде ұқсастықтардың болатынды​ғын мойындағанымен де адамдардың бір-бірінен қалай ерекшеле​нетінін түсіндіруге барынша тырысады. Тұлға – зерттеу нысаны болғанымен де адамды сипаттайтын көптеген аспектілерді: эмоция, мотивация, ойлау, әсерлену, қабылдау және әрекеттерді біріктіретін абстрактылы ұғым болып саналады. 




Тұлғаның концептуалды мәні көпқырлы – ол түрлі жағдаяттағы адамның мінез-құлық ерекшеліктерімен байланысты ішкі психика​лық үрдістердің кең шоғырын қамтиды. 
Тұлға психологиясының қалыптасу кезеңінде екі зерттеу парадигмалары басым көрінді.




Олардың біреуінің негізінде тұлға иерархиялық түзілім ретінде түсіндірілді, онда негізгі мінездемелер (диспозиция немесе темпе​рамент ерекшеліктері) анағұрлым спецификалық мінез-құлықтық тенденциялардан жоғары болып келеді. 





Бұл тұста спецификалық мінездемелер тәжірибелер арқылы оңай өзгеріске түседі деп саналады. Тұлғаның аталған концепциясы бойынша зерттеушінің басты міндеті – жоғары дәрежедегі мінезде​мелерді бөліп көрсету және жіктеу. Тұлға психологиясында бұл кон​цепция «жоғары дәрежедегі» жеке өзгешеліктер, нышандар мен жо​ғары нышандар факторларын зерттеу негізіне жатқызылды. 

Екінші бағытта тұлға қарама-қарсы күресуші ішкі және сыртқы күштердің ықпалымен онтогенез үрдісінде дамитын жүйе ретінде қа-растырылды. Бұл күштер психикалық үрдістерді белсендіреді әрі адамның ортамен өзара әрекеттесуіне себепші бола отырып, психи​калық құрылымдардың дамуына жағдай жасайды. Аталған тәсілде​мені жақтаушылар алғашында жүйе ретіндегі тұлға қызметіне қаты​сатын негізгі механизмдерді бөлуге ұмтылыс жасады. Кейін олар тұлғаның қалыптасушы түзіліміне ықпал етуші тұлғааралық немесе әлеуметтік жағдайларға назар аудара бастады. Теорияның атал​мыш парадигма негізінде дамуы клиникалық практикамен сабақтас​ты. Негізгі материал клиникалық оқиғалардан құралды, ал психика​лық бұзылыстарды емдеу тәжірибесі ғалымдарға тұлға ұғымын норма мен патология арасында қатаң шектің жоқтығы туралы бол​жамға негізделе отырып, түсінуіне көмегін тигізді. 
1.2 ТҰЛҒА ТЕОРИЯЛАРЫНЫҢ НЕГІЗГІ ҚЫЗМЕТТЕРІ 
МЕН БАҒЫТТАРЫ
Қазіргі таңда тұлғаны біріккен тұтастық ретінде сипаттайтын және адамдар арасындағы өзгешеліктерді түсіндіретін әртүрлі ба​ламалы теориялар бар. Теория – бұл ақиқатты белгілі бір байқау​лармен түсіндіруді көздейтін өзара байланысқан идеялар, құрылым​дар мен принциптер жүйесі. 
Теория шын мәнінде ойша жасалатындықтан, оның «дұрысы» не «бұрысы» болмайды. Дегенмен де теория ғылым әлемінде негіз​делген әрі сол теориядан туындайтын феномендерді байқаудың белгілі бір дәрежедегі сенімді нәтижелерімен (нақты эксперимент​тен алынған деректерге негізделген) түсіндіріледі. Егер адам мінез-құлқы әдеттегі көзқарастар тұрғысынан айқын болатын болса, онда тұлға теорияларын жасау қажеттігі туындамас еді. 
Тұлға теориясы – бұл адамның қалай қалыптасатыны, оның жүріс-тұрысы, тыныс-тіршілігі туралы егжей-тегжейлі тексерілген ой-қорытындылар мен болжамдар. Тұлға теорияларын оқып-зерттеу көптеген жетістіктерге қол жеткізуге мүмкіндік береді. 
Тұлға теориясы екі негізгі қызмет атқарады: олар мінез-құлық​ты түсіндіреді және алдын ала пайымдайды. Тұлға теориясы адам мінез-құлқын ұйымдасқан түзілім ретінде түсіндіргенде түсінікті болады. Нақтырақ айтқанда, теория бізге мәлім оқиғаларды ықшам​дап, түсіндіруге мүмкіндік беретін мағыналы тіректі немесе сызбаны қамтамасыз етеді. 
Мінез-құлықпен байланысты сан түрлі фактілер мен байқау​ларды қарастыруда теорияның түсіндірмелі қызметінің маңызы зор. Тұлғаның сапалы теориясы адам мінез-құлқын келісті сипаттап, тү​сіндірудің мағыналы мәнмәтінін қамтамасыз етеді. 

Теория өткен және қазіргі оқиғаларды ғана түсіндіріп қоймай, болашақты да жорамалдауы тиіс. Ол әлі де болмаған оқиғалар мен нәтижелерді болжаудың негізін қамтамасыз етуі қажет. Бұл мақсат – тексеру үшін теориялық тағлымнамалардың ашық болуын талап етеді, демек олар расталуы да расталмауы да мүмкін. Тұлғаның са​палы теориясы психологиялық зерттеуге тікелей жағдай жасайды. Керісінше, тексерілмейтін теориялардың ғылыми құндылығын (яғни келешекте зерттеу үшін алдын ала жорамалдамау) анықтау мүмкін емес.
Адамзат табиғатын және оның қайталанбас дара көріністерін түсінуге мүмкіндік бере алатын теорияның зерттеуші күші болады. 



 




Тұлға теорияларының негізгі бағыттары
Тұлғаның кез келген теориясының негізгі белгісі құрылымдық тұжырымдама болып табылады, бұл тұжырымдама әртүрлі жағ​дайларда және әртүрлі уақытта адамдардың өзгермейтін мінезде​мелерімен байланысты. Аталған тұрақты мінездемелер адамзат психикасының негізгі құрылыс блоктарының рөлін атқарады. 
Мотивация тұжырымдамалары, нақтырақ айтқанда индиви​дуум қызметінің процессуалды аспектілері адам мінез-құлқының ди​намикалық, өзгермелі ерекшеліктеріне шоғырланады. 
Даму тұжырымдамалары тұлға қызметінің мотивациялық аспектілерінің нәрестелік жастан кемелдену кезеңіне дейін қалай өзгеретіндігі туралы мәселеге шоғырланады. Аталған өзгерістерді түсіндіру тұлға теориясында басты компонент болып табылады. 
Тұлғалық даму барлық өмір ағымында жалғасады. Осыған бай​ланысты, кейбір теоретиктер адам өміріндегі өсу және даму кезең​дерін түсіндіруге арналған кезеңдік модельді ұсынған. 



Тұлға теориясында өмір барысында даму және өзгеру мәсе​лелерін қарастыруға; күнделікті дамуға жауапты факторларды си​паттауға, сонымен қатар тұлғаның дамуына ықпал ететін генетика​лық және орта факторларының рөлін көрсетуге қатысты ортақ пікір​лер қалыптаспаған. Дегенмен де тұлғаның толыққанды теориясы адам мінез-құлқының негізіне жататын құрылымдар мен үрдістердің дамуын түсіндіре алуы қажет. 
1.3 ТҰЛҒА ТЕОРИЯЛАРЫ МЕН 
ТҰЖЫРЫМДАМАЛАРЫНЫҢ ЖІКТЕМЕСІ
Тұлға теориялары мен тұжырымдамалары жіктемесіне қатыс​ты алуан түрлі бағыттар бар. 

Мінез-құлықты түсіндіру тәсілі бойынша барлық тұлға теория​ларын психодинамикалық, әлеуметтік динамикалық және интерак​ционистік деп бөлуге болады. Теорияларды типтерге бөлудің келесі негіздемесі тұлға туралы деректерді алу тәсілі болып табылады. Осы тұрғыда барлық теорияларды эксперименталды және экспери​менталды емес деп бөледі. 
Психодинамикалық жіктемеге тұлғаны сипаттаушы және адам мінез-құлқын оның психологиялық немесе ішкі мінездемесі негізінде түсіндіретін теорияларды жатқызуға болады. 
Әлеуметтік динамикалық теориялар тұрғысынан мінез-құлық детерминациясында сыртқы жағдаяттар басты рөл атқарады. Сон​дықтан аталған теорияларда тұлғаның ішкі қасиеттеріне айтарлық​тай мән беріле қоймайды. 

Интеракционистік теория адамның өзекті әрекеттерін басқару​дағы ішкі және сыртқы факторлардың өзара әрекеттесу принципіне негізделеді. 

Эксперименталды теорияға тәжірибелік жолмен жинақталған деректерді талдау және жалпылау негізінде құрылған теориялар жатады. Эксперименталды емес теорияға авторлар экспериментке жүгінбей-ақ өмірлік әсерлерге, байқауларға және тәжірибеге негіз​деліп, жалпылауға, талдауға сүйенетін теорияларды жатқызады. 

Теорияларды жіктеудің тағы бір негіздемесі – авторлардың құ​рылымдық және динамикалық түзілім ретіндегі тұлғаға деген көзқа​растары болып табылады. 
Құрылымдық теорияларға – басты мәселесі тұлға құрылымын және ұғымдар жүйесін анықтау болып табылатын теориялар жата​ды.
Динамикалық теориялар деп негізгі мәселесі тұлға дамуында​ғы қайта құрылу, өзгерістер, яғни динамика болып табылатын тео​рияларды айтады. 
Тұлға теориясы екі негізгі қызмет атқарады: біріншісі – бай​қауға алынатын өзара байланысқан оқиғалардың қандай да бір то​бын түсіндіруге мүмкіндік беретін ұғымдық негізді қамтамасыз ету; екіншісі – оқиғалар мен байланыстарды алдын ала болжау. 
Тұлғаның қазіргі теорияларының жіктемесі














Тұлға теориясы тұлға мінез-құлқының алты аспектісіне шоғырланған:

Тұлға теориясы адам мінез-құлқы мен болмысын жүйелі түсін​діруге әрекет жасайды. Тұлға теориясы индивидтің жалпы қызме​тіне ғана емес, адамдар арасындағы жеке-дара ерекшеліктерді түсіндіреді. 
2 ТҰЛҒАНЫҢ ПСИХОДИНАМИКАЛЫҚ ТЕОРИЯСЫ
Мақсаты: студенттерде тұлға табиғаты туралы түсініктерді психодинамикалық бағыт тұрғысынан қалыптастыру.

ЖОСПАР:
2.1 З. Фрейдтің психодинамикалық теориясы. 

2.2 К.Г.Юнгтың аналитикалық теориясы. 
2.3 А.Адлердің жекелік теориясы.
2.1 ЗИГМУНД ФРЕЙДТІҢ 
ПСИХОДИНАМИКАЛЫҚ ТЕОРИЯСЫ
	ЗИГМУНД ФРЕЙД 
(1856 – 1939) – ХХ ғасырдың көрнекті ғалымы, психиатр және психолог. 
Зигмунд Фрейд теориясын мойындамай, тұлғаның қазіргі теорияларына баға беру қиын. 
З.Фрейд психоанализ теориясын жасады.

З.Фрейд шамамен 45 жыл белсенді ғылыми іс-әрекеті мен клиникалық тәжірибесінде: 

1) алғаш рет тұлғаның анағұрлым ауқымды теориясын; 

2) өзінің емдеу тәжірибесі мен өзіндік талдауына негізделген клиникалық байқаулардың кең жүйесін; 

3) невротикалық бұзылыстарды емдеудің бірегей әдісін жасады.
Зигмунд Фрейд. Тұлғаның құрылымының 
топографиялық моделі

Зигмунд Фрейд психоанализінің дамуы ұзақ уақытқа дейін тұлға құрылымының топографиялық моделін қолданды, бұл модельде психикалық өмірдің үш деңгейі бөлінді: сана, астар сана және бейсаналық.
Ұғынылмайтын психикалық үрдістер тұжырымдамасы бұрынғы кезеңде тұлға құрылымын сипаттауда басты мәселе ретінде саналған болатын. 
Бірақ Фрейд 20-шы жылдары өзі жасаған психикалық өмірдің концептуалды моделін қайта қарап, адам анатомиясына үш негізгі құрылымды енгізді: Ол (Ид), Мен (Эго) және Жоғары-Мен (Супер Эго). 
Тұлға құрылымы

Тұлға мотивациясы
Психоаналитикалық теория – адамдардың күрделі қуатты жүйе болып табылатындығы жайлы түсініктерге негізделеді. Фрейд тео​риясы бойынша адам мотивациясы тән қажеттіліктерінен туындай​тын қозу қуатына негізделеді. Фрейд пікірінше, психикалық қуаттың негізгі бөлігі ақыл-ой әрекеттеріне бағытталады, бұл – қажеттілік​терден туындайтын қозу деңгейін төмендетуге мүмкіндік береді, ті​лек, қалау түрінде көрінетін тән қажеттіліктерінің психикалық бей​несі инстинкт деп аталады. Фрейд инстинктілердің екі тобын бөліп көрсеткен: өмір (Эрос) және өлім (Танатос) инстинктілері. 
Өмір (Эрос) инстинктілері – өмірге қажетті үрдістерді сақтау қызметін атқарып, түрлердің көбеюін қамтамасыз ететін күштерден тұрады. 
Өлім (Танатос) инстинктілері қаталдық, агрессия, өзіне-өзі қол жұмсау, өлтіру сияқты көріністер негізінде жатыр. 

Тұлғаның дамуы
Тұлғаның дамуының психоаналитикалық теориясы екі алғы​шартқа негізделеді:
Бірінші, генетикалық алғышарт – ерте жаста алған әсерлер, ой-толғаныстар ересектік кезеңдегі тұлғалық қалыптасуда дағдарыстық рөл атқарады деген түсініктерден тұрады. Фрейд индивидтің жеке басының негізгі іргетасы өте ерте кезеңнен, бес жасқа дейін қалана​тынын сеніммен айтқан. 
Екінші алғышарт – адамның белгілі бір деңгейдегі жыныстық күшпен (либидо) өмірге келетіндігі, кейін ағзаның инстинктивті үрдістерінде жатқан осы жыныстық күштердің бірнеше психосек​суалды кезеңдерден өтетіндігі туралы түсініктерден тұрады. 
Тұлғаның дамуының бірізді кезеңдері сызбасына З.Фрейд келесі сатыларды енгізді: оральды, анальды, фаллиялық, латентті және генитальды.
Психосексуалды даму кезеңдері

	Кезең
	Жас кезеңі
	Либидоның шоғырлану аймағы
	Даму деңгейіне сай міндеттер мен тәжірибе 

	Оральды
	0 – 18 ай
	Ауыз (ему, тістеу, шайнау)
	Омыраудан шығару.
Баланың ана тәнінен алыстауы.

	Анальды
	1,5 – 3 жас
	Анус (фекалиді ұстау немесе шығару)
	Дәретханаға үйрету (өзін-өзі бақылау)

	Фаллиялық
	3 – 6 жас
	Жыныс

мүшелері (мастурбация)
	Еліктеу үшін үлгі болатын өз жынысындағы адамға өзін ұқсастыру 

	Латентті
	6 – 12 жас
	Болмайды

(жыныстық 

әрекетсіздік)
	Құрбы-құрдастармен

әлеуметтік байланыстың кеңеюі 

	Генитальды
	Пубертат (жыныстық жетілу)
	Жыныстық мүшелер (гетеросексуалды қатынастарға қабілеттілік)
	Жақын қатынастар орнату немесе ғашықтық; қоғамға еңбек үлесін қосу. 


Үрейлену табиғаты және оның түрлері

З. Фрейд бойынша адам үрейінің алғашқы қайнар көзі жаңа туған нәрестенің ішкі және сыртқы қозуларға төтеп бере алмау қабілетсіздігінен көрінеді. Нәрестелер өзінің жаңа өмір әлемін бақылауға қабілетсіз, олар қауіп төнгенде қорқыныш күйінде болып, бойларын үрей билейді, бұл жағдай алғашқы үрей ретінде жанның жаралану күйін тудырады. 
З.Фрейд «ЭГО-ға» төнетін қауіпке байланысты үрейлену түрлерін бөледі: шынайы, невротикалық және моральды үрейлену.


Үрейленудің негізгі қызметі – адамға өз бойындағы өрескел инстинктивті импульстерді саналы анықтаудан қашуға көмектеседі. «Эго» қорғану механизмдері осы қызметті жүзеге асыруға көмектеседі, сонымен қатар адамды үрейленуден қорғайды. 
«Эго» деңгейінің қорғану механизмдері.
Барлық қорғану механизмдерінің ортақ сипаттамалары бар:
1) олар бейсаналы деңгейде әрекет еткендіктен өзін-өзі алдау құралы болып табылады;
2) олар индивид үшін үрейлену қаупін азайту үшін шындықты бұрмалайды, теріске шығарады.

Қорғану механизмдерінің сипаттамасы

	Қорғану 

механизмі
	Сипаты
	Нәтижесі 

	Ығыстыру
	Санадан азап шектіретін ойлар мен сезімдерді кетіруге тырысу.
	Үрей тудыратын жанжалдарды ұғынбайды, бұрынғы жарақат​таушы оқиғалар есте қалмай​ды. 

	Проекция
	Адам өзінің қолайсыз, өрескел, ойларын, сезімдері мен мінез-құлқын өзге адамдарға немесе айналасындағыларға артады.
	Адамға кінәсін өз кемшілігі немесе ағаттығы салдарынан әлдебіреуге немесе бір нәрсеге жүктейді. 

	Орнынбасу
	Импульсті үлкен қаупі бар объектіден аз қаупі бар объектіге бағыттау.


	Өшпенділік нысаны (ата-ана​лар, басшылар, жетекші т.б.) субъект үшін қаупі аз нысанаға (іні, қарындас, бала, оқушы т.б.) ауысады.

	Рационали-зация
	Адам жалған дәлел көмегімен иррационалды мінез-құлықты ақылға қонымды етеді және өзінің сәтсіздіктеріне шындыққа жанасатын сылтау іздеуге мүмкіндік береді. 
	 «Мен емтиханды білмегеннен тапсырмадым, оқытушы өте қатаң болып, көңіл-күйі бол​мады, оның үстіне бұл пән де аса қиын». 

	Реактивті құрылым
	Үрейлену деңгейін бір импульстердің бетін қайтару жолымен төмендету және қарама-қарсы мәндегі импульстер мен сезімдерді күшейту. 
	Гомосексуалистерді мазақ ете​тін еркектер шындығында өзінің гомосексуалды ниеттерінен қорғанады. 

	Регрессия
	Индивидуумның дамудың өте ерте кезеңіне қайта шегінуі. 
	Мінез-құлықтың шалағай. Бала​лық модельдерінде көрінеді: ұстамсыздық, «бұртиып, сөй​леспей қою», балаша былдыр​лау, беделді адамдармен қар​сыласу. 

	Сублима -ция
	Импульстерді әлеуметтік қалыпты ойлар немесе әрекеттер арқылы өзгерту. 
	Жағымсыз, өрескел импульс​терді жүгендеудің қалыпты, конструктивті стратегиясы, себебі ол «Эгоға» импульстер мақсатын немесе нысанын ешбір тежеусіз-ақ өзгертуге мүмкіндік береді. 

	Теріске шығару
	Қауіпті ой-толғаныстарды шеттету жолымен олардан арылу. 
	Шындықты теріске шығару, «Бұл менің (сенің; оның) басымда болуы мүмкін емес». 


Фрейдтің психоаналитикалық теориясы тұлғаны және оның мі​нез-құлқын зерттеуле психодинамикалық тәсілдемені ұстанады. Фрейд өз теориясында сана деңгейлерін (сана, астар сана, бей​сана), тұлғаның құрылымдық компоненттерін (Ид, Эго, Супер-Эго) бөлді. Фрейд теориясында мотивация бәсеңдеуді қажетісінетін қозу​дың туа біткен күйі ретіндегі инстинктілерге сүйенеді. Зигмунд Фрейд үрейленудің үш түрін бөлді, үрейленудің табиғатын, олардың инстинктілер импульстерінен шығып, «Эгоға» қауіп-қатер туралы алдын ала сигнал беруші рөлін сипаттап, оған жауап ретінде қорға​ну механизмдерінің қолданылатындығын негіздеді. 
2.2 К.Г.ЮНГТЫҢ ТҰЛҒАНЫҢ АНАЛИТИКАЛЫҚ ТЕОРИЯСЫ
	КАРЛ ГУСТАВ ЮНГ 

(1875 – 1961) – ХХ ғасырдағы көрнекі ойшылдардың бірі. 

Карл Густав Юнг тұлғаны зерттеуде ғылыми қызығушылық тудыратын, өзге бағыттар арасында айрықша орны бар, бірегей теорияны жасады. 

Юнг – Фрейд қарастырған адам мінез-құлқы мен тәжірибесіне ықпал ететін дина​микалық, ұғынылмайтын әсерлерді зерт​теді. 
	 

 

 

 


К.Г. Юнг бойынша бейсаналық – жыныстық және агрессивті ниеттерге қарағанда неғұрлым күрделі түзілім. 

К.Г. Юнгтың аналитикалық теориясы бойынша индивидуум – тарихы тереңге бойлаған интрапсихикалық күштермен, бейнелер​мен ұштасып жатыр. Бұл туа біткен бейсаналылық – тамыры терең​де жатқан рухани материал, ол өзін шығармашылық жағынан көрсе​туге және физикалық жағынан шынығып, жетілуге бейім адамзатқа тән. 
Тұлға құрылымы
Юнг – тұлғаның өзара байланысқан, үш жеке құрылымнан тұра​тындығын тұжырымдады:

ЭГО, 
ЖЕКЕ БЕЙСАНАЛЫҚ, 

ҰЖЫМДЫҚ БЕЙСАНАЛЫҚ

Эго – сана аймағының өзегі. Ол біздің өз тұтастығымызды, тұрақтылығымызды сезінуге және өзімізді адам ретінде қабылдауға мүмкіндік беретін ойлардан, сезімдерден және ес үрдістерінен тұра​тын psyche компоненті. Эго біздің өзіндік санамыздың негізін қалай​ды, оның көмегімен біз өзіміздің әдеттегі саналы іс-әрекетіміздің нәтижелерін көре аламыз.
Жеке бейсаналық – бұрын санамызда қалған шиеленістер мен есте қалған оқиғалар, алайда олар қазіргі сәтте ұмытылып қал​ған. Оған айқындылығы, дәлдігі жетісіңкіремейтін көмескі сезімдік әсерлер жатады. Жеке бейсаналық - индивидуумның бұрынғы жеке өмірінен немесе рулық, мұрагерлік тәжірибеден қалған эмоцияға толы ойлар мен сезімдерден, есте қалған әсерлер кешенінен неме​се шоғырынан тұрады. Энгтың пайымдауынша бұл кешендер инди​видуумның мінез-құлқына айтарлықтай күшті әсерін тигізеді. Мыса​лы, билік кешені бар адам билік тақырыбымен тікелей немесе символикалы түрде байланысатын іс-әрекетке психикалық күш-қуатын барынша жұмсайды. Қалыптасып қалған кешен адам мінез-құлқына және оның дүниені сезінуіне ықпалын тигізе бастайды. Юнг жеке бейсаналық материалы әр адамда даралығымен, бірегейлігі​мен көрінеді, әрі аңғарылып тұрады. Нәтижесінде кешен компонент​тері немесе біртұтас кешен ұғынылуы әрі индивидум өміріне өте күшті ықпалын тигізуі мүмкін. 
Ұжымдық бейсаналық адамзаттың, тіпті адам тәріздес жа​нуарлар есіндегі жасырын іздердің сақталу орыны болып табылады. Онда барлық адамзатқа ортақ және жалпы эмоциялық тәжірибеміз​дің нәтижесі болып табылатын ой-сезімдер шоғырланған. Юнгтың айтуынша «ұжымдық бейсаналықта әрбір индивидуумның ми құры​лымында қайта жанданған адамзат эволюциясының барлық рухани мұрасы сақталған», ұжымдық бейсаналық құрамы тұқым қуалаушы​лық арқылы қалыптасады және ол барлық адамзат үшін бірдей болып саналады. Ұжымдық бейсаналық тұжырымдамасының Юнг пен Фрейд арасындағы қайшылықтың негізгі себебі болғандығын ерекше атауға болады. 
Архетиптер
Юнг ұжымдық бейсаналықтың архетип деп аталатын алғашқы («бірінші модель») психикалық бейнелерден тұратындығы туралы болжамын айтқан.

Архетиптер – адамдарды түрлі оқиғаларды белгілі бір дәре​жеде қабылдауға, сезінуге икемдейтін туа біткен идеялар немесе есте қалған естеліктер. 
Архетиптер сипаттамасы

	Архетип
	Анықтамасы 

	Анима
	Ерлерде әйелдің ішкі бейнесін, оның бейсаналы әйелдік жағын бейнелейді.

	Анимус
	Әйелде ерлердің ішкі бейнесін, оның бейсаналы ерлер жағын бейнелейді. 

	Бет перде, персона
	Қоғамдық күтілімдерден және ерте жаста оқыту нәтижесінен туындайтын адамның әлеуметтік рөлі. Адамның көпшілік алдындағы бет жүзі және адам​дармен қарым-қатынастарда өзін көрсетуі, оның әлеуметтік талаптарға сай атқаратын әлеуметтік рөлдері. Персона өзгелерге әсер қалдыру мақсатын және өзгелерден өзінің шынайы жан дүниесін жасыру. Архетип ретіндегі персона күнделікті өмір​де өзгелермен тіл табысып, тату болуға қажет.

	Көлеңке
	Тұлғаның жабырқаңқы, көлеңкелі, қадірсіз және хайуандық жақтарын бейнелейді, әлеуметтік қолай​сыз сексуалды және агрессивті (сотқар) импульс​терден, аморальды ойлар мен құмарлықтардан тұрады. Дегенмен де, Көлеңкенің жағымды жақтары да бар. Юнг Көлеңкені өмірдегі күш-қуаттың, адам өміріндегі шығармашылық бастаудың қайнар көзі деп қарастырады. Юнг сана қызметі – ЭГО көлеңке энергиясын қажетті арнаға бағыттаудан, өзінің шынайы болмысының зиянды жақтарын өзгелермен үйлесімді өмір сүру үшін жүгендеуден, сонымен қатар, өзінің импульстерін ашық білдіріп, салауатты және шығармашылық өмірінен рахат алудан тұрады деп санайды. 

	Өздік

	Тұлға басқарып, реттеуші өзегінің тұтастығын, үйле​сімдігін бейнелейді. «Өздік» архетипі тұлғаның орталығы болып қалыптасады және тұлға құрамына кіретін көптеген қарама-қайшы қасиеттерді теңдесті​реді.

	Дана

	Өмірлік даналық және кемелдік персонификациясы.

	Құдай
	Сыртқы дүниеге бағытталған психикалық шындық​тың ақырғы көрінісі.


Әрбір архетип тиісті объект немесе жағдаятқа қатысты белгілі бір сезімдер мен ойларды білдіру тенденциясымен байланысты. Ұжымдық бейсаналықта архетип саны шексіз болуы мүмкін. Алайда Юнг келесі архетиптерге айрықша мән берді: бет-перде (персона), анима және анимус, көлеңке және өздік. 

«Бетперде немесе персона» – бұл біздің жұрт алдындағы кейпіміз, яғни өзге адамдармен қарым-қатынаста көрінетін мінез-құ​лық ерекшелігіміз. Бетперде әлеуметтік талаптарға сай атқаратын рөлдеріміз болып табылады. Бетперде архетип ретінде күнделікті өмірде басқа адамдармен қарым-қатынас орнату үшін қажет. Егер бұл архетипке баса мән берілетін болса, адам таяз, үстіртін болып келеді, бір ғана рөлге шоғырланып, шын эмоциялық тәжірибеден алыстайды. 
«Көлеңке» – Тұлғаның жабырқаңқы, көлеңкелі, қадірсіз және хайуандық жақтарын бейнелейді, әлеуметтік қолайсыз сексуалды және агрессивті (сотқар) импульстерден, аморальды ойлар мен құмарлықтардан тұрады. Юнг Көлеңкені өмірдегі күш-қуаттың, адам өміріндегі шығармашылық бастаудың қайнар көзі деп қарастырды. К.Г.Юнг адамның туа біткен андрогинді табиғатын «анима» және «анимус» архетиптерімен көрсетті. 
«Анима» ер адамда әйелдің ішкі бейнесін, оның бейсаналық әйел жағын, ал «анимус» – әйелде ер адамның ішкі бейнесін, оның бейсаналық еркек жағын бейнелейді. Бұл архетиптер биологиялық фактілерге, нақтырақ айтқанда ер адам мен әйел ағзасында еркек және әйел гормондарының шығарылатындығы туралы деректерге жартылай негізделеді. 

Бұл архетип Юнг пікірінше, қарама-қарсы жыныспен өзара әрекеттесу тәжірибесінің нәтижесі ретінде ұжымдық бейсаналықта көптеген ғасырлар бойына эволюция жолымен дамыды. 

«Өздік» – анағұрлым маңызды архетип. Ол айналасындағы барлық өзге элементтердің ұйымдасып, бірігетін тұлғаның өзегі болып табылады. Жанның барлық аспектілері бірлікке жеткенде адам бірлікті, үйлесімділік пен тұтастықты сезінеді. Сондықтан, Юнг түсінігінше, өздікті дамыту – бұл адам өмірінің басты мақсаты. Бірақ жанның барлық бөліктерінің үйлесімі – күрделі үдеріс. Жеке тұлға​лық құрылымдардың шын теңдігіне жету күрделі, тіпті мүмкін емес, бұған орта жастан кешікпей жету қажет. Оның үстіне «Өздік» архе​типі жанның барлық (саналы және бейсаналы) аспектілерінің бірігуі мен үйлесімі орнамайынша жүзеге аспайды. Сондықтан да, кемелі​не келген «Менге» жету тұрақтылықты, табандылықты, интеллект пен үлкен өмірлік тәжірибені талап етеді. Юнг бойынша, ақырғы өмірлік мақсат – бұл «Меннің» толық іске асуы, яғни бірлескен, қай​таланбас және біртұтас адамның қалыптасуы. Әрбір адамның осы бағытта дамуы өте сирек және ол өмір бойы жалғасып, индивидуа​ция деп аталатын үрдістен тұрады. Индивидуация көптеген қарама-қайшы ішкі жеке тұлғалық қайшылықтардың және тенденциялардың бірігуі, тұлғаның барлық элементтерінің толық дамуы және көрінуі барысында жүреді. 

«Өздік» архетипі тұлғаның орталығы болып қалыптасады және тұлға құрамына кіретін көптеген қарама-қайшы қасиеттерді теңдес​тіреді. Индивидуацияның жүзеге асуының нәтижесі өзін жүзеге асы​ру болып табылады, алайда тұлғаның дамуының бұл ақырғы кезе​ңіне жеткілікті икемі бар жоғары білімді және қабілетті адамдар жете алады. 



Эго – бағыттылық және психологиялық қызметтер

К.Г.Юнг екі негізгі бағыттылықты (өмірлік бағдарды) сипаттады: экстраверсия және интроверсия. Юнг теориясы бойынша адамда бірмезгілде екі бағдар да болады, алайда олардың біреуі үстемдік етеді. 

Экстравертті бағдарда сыртқы ортаға – өзге адамдарға, зат​тарға қызығушылық бағыттылығы көрінеді. Интроверт – ішкі жан дүниесіне, өз ойларына, сезімдері мен тәжірибесіне бағытталады. 
Экстраверт шапшаң, сөзуар, адамдармен оңай тіл табысады, экстраверт үшін сыртқы факторлар қозғаушы күш болып табылады. Интроверт қиялға беріліп өмір сүреді, ұстамды, жалғыздыққа бейім, бұл тип өкілдері көбіне өзіне бағытталады. 



Юнг пікірінше, экстравертті және интровертті бағдарлар жеке түрде кездеспейді. Әдетте олардың екеуі де бір адамда болғанмен, бір-біріне қарсы болып келеді: егер біреуі жетекші, рационалды болса, екіншісі көмекші, иррационалды болады. 
Кейін К.Г.Юнг өзінің жасаған типологиясын кеңейтіп, оған психологиялық қызметтерді қосты: ойлау, түйсік, сезім және интуиция. 

Психологиялық типтер
	Психология
лық тип
	Мінездеме 


	Экстравертті 
ойшыл 
тип
	Олардың өмірлік көріністерінің жиынтығы олардың интеллектуалды ой-тұжырымдарына байланысты, бірақ кез келген пікір сыртқы жағдайлардан алынған өлшемдер негізінде (салт-дәстүр және білім) құрылады. Ойшыл - экстра​верттер мемлекеттік қайраткер, құрметті академик болуы мүмкін.

	Экстравертті эмоционалды тип
	Сезімдер қоғамда қалыптасқан бағамдармен үйлестіріліп, дәстүрлі құндылықтардың күшті ықпалында болады. Мысалы, бұл типтегі экстраверт әлдебір «ғажайыпты», «жақсылықты» субъективті, жеке бағалауымен емес, өзгелердің көзқарасымен қабылдайды. 

	Экстравертті сенсорлық 
тип
	Күшті түйсіктерді тудыратын объектілерді (адамдарды, жағдаяттарды) өзіне тартады. Нәтижесі – сыртқы дүниемен күшті сенсорлық байланыс. Бұл тип «шынайы өмірден» ләззат алуға, «өмірдің рахатын» көруге бағдарланған. Бұл тип өкілдерін редакторлар, атлеттер, бизнесмен, жалпы табысқа жеткен адамдар арасынан кезіктіруге болады. 

	Экстравертті интуитивті 
тип
	Сыртқы дүниеде оқиғалар «көрінісін» қабылдауға, жасырын жайттарды адам «өңінен» тани білуге, жаңа жасырын мүмкіндіктерді көре білуге қабілеттіліктер тән. Бірақ оларда пайымдау, ой-пікірін айту қабілеті жеткіліксіз, әрі өз мүмкіндіктерін сирек қолданады. Бұл тип көбіне істі басынан бастайды да оны табысқа жетер жолында аяқтамай тастап кетеді, өзгелер болса оның жемісіне бөленеді. 

	Интровертті 
ойшыл 
тип
	Теоретик болуға бейім, бірақ оның ойлауы қоғамда қалыптасқан дәстүрлер мен идеяларға тәуелді емес, ол өз идеалы мен шешімі бойынша жүреді. Өз идеяларын іздестіруде бірбеткей, сыртқы ықпалға берілмейді. Бірақ аңғал, сенгіш, жеке мәселелерін шешуде дәрменсіз. 

	Интровертті эмоционалды тип
	Фактілерге, оқиғалар желісіне құлақ аспайды, өзінің ішкі сезімдеріне толықтай бағдарланады. Бұл типтегі адамдар көпшіліктің көзіне түсіп, масаттанбайды, тіпті оған ұмтылмайды. Олардың сезімдері терең әрі иррационалды. Олар кештер мен жиындардан қашуға бейім, сөзге сараң, еңбекқор. 

	Интровертті сенсорлық 
тип
	Қолында барға ғана жетекшілік жасайды. Сыртқы әсерлерге ішкі реакция терең, бірақ сыртқы реакция кеш туындайды. Бұл тип адамдары таңертең естіген әзілге түн ортасында күледі делінеді. 

	Интровертті интуитивті 
тип
	Болашаққа көз жүгіртуге интуитивті қабілетті, алайда оның интуициясы шындыққа емес, субъективті психикалық дүниеге бағытталған. Мұндай адамдар шамандар, ақындар мен суретшілер арасында жиі кездеседі. Олар тәнге емес, жиі бос қиялға беріледі. 


Карл Густав Юнг тұлғаның дамуын динамикалық үрдіс, өмір бойы қалыптасқан эволюция ретінде қарастырып, адам үнемі жаңа ептіліктерді меңгеріп, жаңа мақсаттарға қол жеткізеді және өзін толыққанды көрсете алады деген пайымын білдірді. 
К.Г.Юнг тұлғаның әртүрлі компоненттерінің бірлікке ұмтылу нәтижесі болып табылатын, индивидтің «өз орнын табу» сияқты өмірлік мақсатына баса мән берді. К.Г. Юнг теориясы бойынша тұлғаның түпкі мақсаты – «Өзін» толыққанды көрсету, яғни бірыңғай, қайталанбас, біртұтас индивидтің қалыптасуы, бұл бағытта әрбір адамның дамуы бірегей, ол өмірдің барлық ағымында жалғасады. 
2.3 А.АДЛЕРДІҢ ЖЕКЕЛІК ТЕОРИЯСЫ
	АЛЬФРЕД АДЛЕР (1870 - 1937) – тұлғаның бірегей теориялық тұжырымда​масын жасады. 

Адлер идеялары клиникалық және же​келік психологиядағы заманауи зерт​теулерге күшті ықпалын тигізді. Автордың өз теориясында психикалық денсаулық өлшемі ретіндегі әлеуметтік қызығуға айрықша мән беруі психотерапияда құнды​лық бағдар тұжырымдамасының пайда бо​луына мүмкіндік жасады, саналы, рацио​налды үрдістерге ерекше көңіл бөлу эго-психологияның пайда болуына себепші болды. 

А. Адлердің тұлға мәселесіне теориялық көзқарастары келесі түсініктерге шоғырланған:
1. Тұлғаның әлеуметтік детерминанттары: индивидуум әлеу​меттен ажырай алмайды.
2. Тұлғаның еріктік және шығармашылық аспектілері:

· адам өз тағдырын жасауға қабілетті;

· адам анайы ниет-тілектерді және анағұрлым қанағаттанар​лық өмір үшін күресте бақылауға алынбайтын ортаны жеңе алады;

· өзін-өзі тану арқылы өзін және қоршаған ортаны жетілдіре алады.
Адлер өз теориясын «жекелік психология» атауымен атады, себебі латыннан аударғанда «individuum» сөзі «бөлінбейтін», яғни бөлуге келмейтін деген ұғымды білдіреді. А. Адлер бойынша әрбір индивидуумдағы бірлік оның ойлауында, сезімдерінде, сана және бейсаналық деңгейінде, әрбір тұлғада көрінеді. Адлер тұлға құрылымын өмір стилі ретінде анықтады. 
А. Адлер пікірінше, адам ішкі және сыртқы себептерден ажыра​май жетілуге ұмтылып, үнемі тұлғалық маңызды өмірлік мақсаттарға қол жеткізуге тырысады. Альфред Адлер бойынша адамдарда өз өміріне иелік етуге мүмкіндік жасайтын шығармашылық күш болады, еркін, саналы белсенділік – адамды анықтаушы нышан болып табы​лады. Бұл шығармашылық күш адамзат тәжірибесінің әр қырына ықпал етеді: қабылдау, ес, қиял, арман. Шығармашылық күш – әрбір адамға өзін-өзі анықтаушы жеке адам болуға, өз өмірінің сәулетшісі болуына мүмкіндік береді. 

Адлердің адамның шығармашылық табиғаты мен еркіндігінің анағұрлым маңызды екендігіне сенімділік танытуы көптеген психо​логтардың А. Адлерді қазіргі гуманистік психологияның алғашқы жаршысы ретінде санауына түрткі болды. 
Адлердің адам табиғатын тұтастықта көруі барлығын қамтыды. Ол жеке адамды өзара байланыстардың біртұтас жүйесі ретінде ғана түсініп қоймай, үлкен жүйелердің – отбасының, қоғамның біріккен құрамдас бөлігі ретінде санады. 

Альфред Адлердің тұлға теориясы негізгі 7 принципке негізделген:

1) толымсыздық сезімі және компенсация;
2) алға жылжуға ұмтылыс;

3) өмір стилі;

4) әлеуметтік қызығу;

5) шығармашылық «Мен»;

6) өмірге келу реті;

7) шындыққа жанаспайтын финализм.

Толымсыздық сезімі және компенсация
Альфред Адлер «Мүшелердің толымсыздығын және оның психикалық компенсациясын зерттеу» кітабында адамдар өзіндегі белгілі бір кемістікті үздік шебер болуға мүмкіндік жасайтын жаттығулар көмегімен компенсациялайды деген теориясын негіздеді. 

Мүшенің толымсыздығы, яғни туа біткен әлсіздік немесе оның жеткілікті қызмет атқармауы адамды келешек өмірінде кемел жетіс​тіктерге жеткізуі мүмкін немесе кемістікті компенсациялауға бағыт​талған күш күтілген нәтижеге әкелмесе толымсыздық сезімін шектен тыс сезінуіне әкелуі ықтимал. Адлердің пікірінше, толымсыздық сезі​мі балалық жастан бастау алады, яғни дәрменсіздікті сезінген әрбір балада тәуелділік ұзаққа созылады, бұл – балада терең толғаныс​тарды тудырып, бала жанын жаралайды. Толымсыздық сезімін ерте жастан сезіну – алға жылжуға, жетілуге және мінсіздікке ұмтылысты білдіреді. 
Адлер алға жылжуға ұмтылуды адам өміріндегі негізгі мотива​циялық күш деп тұжырымдады. Шын мәнісінде адамдардың басым көпшілігінде өзінің толымсыздығын жеңу және алға жылжу сезімін нығайту мақсаты болады. 
Тұлғаның толымсыздық кешені жағдаяттарда өрбиді, түрлі се​бептерге байланысты толымсыз сезімі шектен тыс сезіледі. Толым​сыздық кешені – өзінің әлсіздігі мен дәрменсіздігін асыра сезіну. 

Дегенмен, толымсыздық сезімінің пайда болуына әкеп соғатын жағдайларға қарамастан индивидте толымсыздыққа жауап ретінде гиперкомпенсация туындауы мүмкін. Оның әсерінен өзінің физи​калық, интеллектуалды немесе әлеуметтік ерекшеліктерін асыра көрсету ойларынан көрінетін алға жылжу кешені дамиды. Алға жылжу кешені бар адам әдетте мақтаншақ, менменшіл, тәкаппар, өзімшіл, мысқыл болып келеді, яғни адам өзін қабылдай алмағандықтан өзінің маңыздылығын өзгелерді «қорлап, мін таққанда» сезінеді. 
Алға жылжуға ұмтылыс
Толымсыздық сезімі адамның өзін-өзі дамытуға, өсуге және құ​зыреттілікке барынша талаптануының қайнар көзі болып табылады. 

Адлер бойынша алға жылжуға ұмтылыс адамзат өміріндегі негізгі заңдылық, «онсыз адам өмірін елестету мүмкін емес», бұл – жоғары дәрежеге көтерілуге деген ұлы қажеттілік». 

Адлер алға жылжуға ұмтылысты дамудың қозғаушы күші, өмірде түрткілентіретін басты себептердің бірі деп санады. 

Алға жылжуға ұмтылыс – туа пайда болады, алайда оны тәр​биелеп, дамыту қажет. Адлер пікірінше, алға жылжуға ұмтылыс адам өмірге келгенде шынайы болмыс түрінде емес, теориялық мүмкіндік ретінде беріледі. Бұл мүмкіндікті жүзеге асыру үрдісі бес жастан, яғни өмірлік мақсат, алға жылжуға ұмтылыс ошағы қалып​таса бастағанда көрінеді. Балалық кезеңде өмірлік мақсат көмескі болып, ой елегінен, санадан өткізіле қоймайды, бірақ тұлғаның даму барысында өмірге мән-мағына беретін мотивация көзі бола алады. 
Өмір стилі
А. Адлер теориясы бойынша өмір стилі мінез-құлық нышанда​рының, тәсілдері мен әдеттердің біріккен жиынтығы, ол жеке адам​ның қайталанбас болмысын анықтайды. 

Өмір стилі толымсыздық сезімді жеңуге бағытталған ерік күш​теріне негізделген, оның негізінде алға жылжу сезімі нығая түседі. 
Адлер пікірінше, өмір стилінің төрт немесе бес жастан мықтап бекітілетіндігі соншалық жаппай өзгеріске берілмейді. Әрине, адам​дар өзінің жеке өмірлік стилін көрсетудің жаңа тәсілдерін іздестіруге ұмтылғанымен ерте жастан бекітілген негізгі құрылым тек жетілу, даму үстінде болады. Осылайша қалыптасқан өмір стилі сақталып, болашақта мінез-құлықтың негізгі арқауына айналады. Біздің жасай​тын қам-қарекетіміздің барлығы қалыптасып, өмірлік стилімізді түзе​ді. Өмірдегі бет алысымыз, ортамыз өмір стиліне тікелей байланыс​ты. Барлық психикалық үрдістеріміз (қабылдау, ойлау және сезімде​ріміз т.б.) бір тұтастыққа бірігіп, өмірлік стильде маңызды орын алады. 
Әрбір адамның өмірлік стилі ерекше, бірегей, дара болып келе​ді. Адлер осы көзқарасты ұстана отырып, өмір стильдерімен байла​нысты бағдарлар типологиясын ұсынды. Бұл жіктемедегі типтер өмірдегі үш негізгі өмірлік міндеттердің қалай шешілетіндігіне орай ұсынылды. Жіктеменің өзі екі өлшемді сызба принципі бойынша құ​рылған, оның бірі «әлеуметтік қызығу», екіншісі – «белсенділік дәре​жесі». 
Әлеуметтік қызығу барлық адамдарға эмпатия сезімін білдіре​ді; ол өзгелермен ынтымақтастықта өзінің пайдасы үшін емес, ортақ табысқа жетуге ұмтылыста көрінеді. Белсенділік дәрежесі адамның өмірдегі мәселелерді қалай шешетіндігіне байланысты көрінеді.

Адлер бағдарлардың келесі типтерін бөлді: басқару; алу; қашу.

Әлеуметтік қызығу
Адлердің әлеуметтік қызығу тұжырымдамасы бойынша біз әлеуметтік жаратылыс болып табыламыз, егер өзімізді терең түсін​гіміз келсе, өзге адамдармен қарым-қатынасымызды қарастыруы​мыз қажет, өзіміз өмір сүретін әлеуметтік-мәдени сипаттағы қаты​настарға баса мән беруіміз керек. 

Адлер әлеуметтік қызығу алғышарттары туа бітеді деп санады. Әрбір адамда туа бітетін алғышарттар бірен-саран дәрежеде кезде​сетіндіктен, адам - табиғаты жағынан әлеуметтік жаратылыс болып келеді. Алайда, басқа туа біткен бейімділіктер тәрізді әлеуметтік қы​зығу автоматты түрде пайда болмайды, бірақ оны саналы дамыту​ды талап етеді. 
Әлеуметтік қызығу әлеуметтік ортада дамиды. Өзге адамдар – ең алдымен ана, содан соң отбасының басқа мүшелері – оның даму үрдісіне жағдай жасайды. Адлер әлеуметтік қызығудың дамуындағы басты рөлді ана атқаратындығын ерекше көрсеткен, әлеуметтік қы​зығу баланың анамен қатынасында пайда болады, ананың міндеті – балада ынтымақтастық сезімін, өзара байланыстар мен жолдастық қатынастар орнатуға ұмтылысты тәрбиелеу болып табылады. 

Нағыз ана өз баласын махаббатқа бөлейді, махаббат ана деген атаққа сай болу үшін емес, баланың амандығы, игілігі үшін болуы тиіс. Ана – баланың әлеуметтік қызығуының қалыптасуында алғашқы әрі басты рөлдердің бірі болып табылады. 

Адлер әкені балада әлеуметтік қызығудың дамуына маңызды үлес қосатын рөлдердің ішінде екінші орынға қойды. Біріншіден, әкеде әйеліне, жұмысына және қоғамға қатысты позитивті бағдары болуы керек. Онымен қоса, онда қалыптасқан әлеуметтік қызығу ба​лалармен қарым-қатынаста көрінуі тиіс. Адлер бойынша нағыз әке өз балаларына бірдей қарайды және бала тәрбиесіне әйелімен бір​ге белсенді қатысады. Әке екі қателіктен қашық болуы керек: эмо​циялық шеттету және ата-аналық авторитаризм. Мұндай қателік​терге жол беретіндердің барлығы оның зардабын көреді. Ата-ана​ның жатсынушылығын сезетін балаларда әлеуметтік қызығуға негіз​делген алға жылжуға қарағанда жеке бастың қамы үшін алға жылжу мақсаты басым. Ата-аналық авторитаризм де олқылықтары бар өмір стилінің қалыптасуына әкеледі. Қатал, озбыр әкелерден бала​лар әлеуметтік алға жылжуға емес, билік және өз қамы үшін күресуді үйренеді. 
Балада әлеуметтік қызығудың дамуына әке мен ана арасын​дағы қатынастар орасан зор ықпал етеді. Бақытсыз некедегі балада әлеуметтік қызығуды дамыту мүмкіндігі аз. Егер әйел жұбайына эмоциялық қолдау көрсетпей, бар көңілін балаға бөлсе, шектен тыс қамқорлық әлеуметтік қызығудың қалыптасуына кері әсерін тигізеді. Егер әке әйелін ашық сынға алып, кемшіліктерін айтып отырса, ба​лалардың ата-анаға деген құрметі, сыйластығы жоғалады. Егер ерлі-зайыптының арасында араздық, жанжал болса, балалар ата-ананы бір-біріне қарсы қоя бастайды. Ақырында балалар зардап шегеді: олар ата-ана махаббатын сезінбегендіктен көп нәрседен айрылады. 
Шығармашылық «Мен»
Шығармашылық «Мен» Альфред Адлердің тұлға теориясында​ғы сындарлы тұжырымдама. Шығармашылық «Мен» тұжырымдама​сына адамзат өмірінің белсенді ұстанымы жүзеге асады. Адлер бойынша өмір стилі тұлғаның шығармашылық қабілеттері ықпалы​мен қалыптасады. Әрбір адамның өз өмірінің жеке стилін еркін жа​сау мүмкіндігі бар. Өмірде кім болатындығына, қалай жүріп-тұраты​нына адамның өзі ғана жауапты. Бұл шығармашылық күш адам өмі​рінің мақсатына жауап береді, аталған мақсатқа жету әдісін анық​тап, әлеуметтік қызығудың дамуына мүмкіндік жасайды. Шығарма​шылық күш әрбір адамды (өзін-өзі анықтаушы) еркін жеке адам болуына мүмкіндік береді. 
Адлер шығармашылық күштің болатындығын пайымдай оты​рып, тұқым қуалау мен тұлға болып қалыптасуға ықпал ететін орта​ны теріске шығармады. Әрбір бала бірегей генетикалық мүмкіндік​термен өмірге келеді, ол бірегей әлеуметтік тәжірибені де шапшаң меңгере алады. 

Өмірге келу реті
Адлер тұлғаның дамуындағы әлеуметтік контекст маңыздылы​ғына негізделе отырып, өмір стиліне өзіндік ықпалын тигізетін бағдарлардың негізгі детерминанты болып табылатын өмірге келу ретіне айрықша мән берді. Егер балалар өз ата-аналарында тәр​биеленсе, олар шамамен бірдей отбасылық жағдайда өседі, оларда ұқсас әлеуметтік орта бола қоймайды. Отбасындағы өзге балаларға қатысты тұңғыш немесе кіші бала тәжірибесі, ата-аналық бағдар мен құндылықтар ерекшеліктері – отбасында келесі баланың өмірге келуі нәтижесінде өзгеріп, өмір стиліне күшті ықпалын тигізеді. 

Адлер бойынша өмірге келу реті (позиция) отбасында шешуші рөл атқарады. Төменде келтірілген мысалдар «әдеттегі» тұңғыш, жалғыз, ортаңғы және ең кіші (кенже) балаға стереотипті сипаттама береді. Әрбір баланың өмір стилі Адлер ұсынған деректерге толық​тай сай келе бермейді. Адлер тек отбасындағы әрбір баланың бел​гілі бір қиындықтарды тудыруы мүмкін позициясын тұжырымдады, мысалы, бар қамқорлықты, мейірімді өзі ғана көрген баланың өзінен кейін туған балаға берілуіне көнуі. 
Адлердің өмірге келу реті контекстіндегі өзара қатынастарға қызығушылық танытуы оның балалардың басынан өткеретін қиын​шылықтарды және оны шешу жолдарын зерттеу ұмтылысымен байланысты. 
Шындыққа жанаспайтын финализм
Адлердің шындыққа жанаспайтын финализм тұжырымдамасы жеке адам мінез-құлқының болашақ өмірге қойған мақсатына бағы​натындығы жайлы идеяға негізделген. 
Адлер біздің өмірдегі беталысымызды анықтайтын негізгі мақсатымыз жалған, шындыққа жанаспайтын мақсаттардан тұра​тындығын, оларды шын өмірде жүзеге асыру мүмкін деген ойды дамытты. 

Шындыққа жанаспайтын (фикция) мысалдар:

«Қызу жұмыс және болар-болмас сәттілік адамның барлық нәрсеге қол жеткізуіне көмектеседі».

«Сен егер Жерде әділ, тура жолмен өмір сүрсең, онда Құдай сені мейіріміне бөлейді».
«Ер адамдар әйелден жоғары» т.б. 

А. Адлер жеке адамның алға жылжуға ұмтылысы олардың таң​даған жалған (фиктивті) мақсатымен басқарылады деген тұжырым​ға келді. Адлер алға жылжу жалған мақсат ретінде дербес қабыл​данған шешім нәтижесі болып табылады және ол жеке адамның шығармашылық күшімен қалыптасқан, бұл жеке адамның бірегей-даралығын көрсетеді деп пайымдаған. 
Егер жалған мақсат жеке адамға мәлім болса, онда алда жаса​латын әрекеттер де мәнді болып, «өмір тарихы» абыройды иеле​неді. 
Шынайы өмірде жалған мақсаттарға ұқсастық жоқ, дегенмен де олар өмірлік мәселелерді анағұрлым тиімді шешуге көмектеседі. Жалған мақсаттар мен жалғандық әрі пайдалы, әрі зарарлы, қауіпті болуы мүмкін. Жалған мақсат сындарлылығына мысал: дәрігер әйел өз әріптестеріне қарағанда жоғары кәсіби деңгейге жетуге ұмтылады, ол өз мамандығы бойынша жаңаны үнемі біледі, меди​циналық журналдарды оқуға көп уақытын бөледі, кәсіби қоғамдар мен медициналық семинарлар отырысына қатыса отырып, өз білім​дерін тереңдетеді. Ақырғы мақсаты – алға жылжуға ұмтылыс – шындығына келгенде толыққанды жүзеге аспайды. Дегенмен де оның жоғары кәсіби деңгейге жетуге ұмтылысы пайдалы әрі қалып​ты. Дәрігердің өзі де, оның пациенттері де осы ұмтылыстың пай​дасын көреді. 
Деструктивті жалғандық мысалы – ұлтшылдардың арийлік нәсілдердің басқа ұлттардан артықшылығына сенімді болуы. Әрине бұл идея шындыққа жанаспайды, дегенмен де Адольф Гитлер немістердің көпшілігін арийліктердің – аса көрнекті, үздік нәсіл екендігіне сендірді. 
Адлер тұлғаға өткен тәжірибеден гөрі болуы мүмкін субъектив​ті күтілімдер басым ықпал етеді деп санаған. Біздің мінез-құлқымыз шындыққа саймайтын, жалған өмірлік мақсатты ұғынуға бағыттала​ды. Бұл мақсат болашақ жоспарда емес, болашақтың өзектілігін қабылдауда көрінеді. Жалған, шындыққа жанаса қоймайтын мақсат​тар объективті болмаса да біздің алға жылжуға, кемелденуге және тұтастыққа ұмтылуымызға орасан зор ықпалын тигізеді. Көптеген ға​лымдар Адлерді «неофрейдизм» өкілі ретінде санайды. Алайда Альфред Адлер идеялары дәстүрлі психоаналитикалық теориямен мүлде үйлеспейді. 
Альфред Адлердің тұлға теорисын қазіргі гуманистік және фе​номенологиялық психологияның алғашқы жаршысы ретінде қарас​тыруға болады. 
3 ПСИХОЛОГИЯДАҒЫ ТҰЛҒАНЫҢ НЕОФРЕЙДИСТІК ТЕОРИЯСЫ

Мақсаты: Э.Эриксон, Э.Фромм және К.Хорни тұжырымдама​лары тұрғысынан тұлға туралы теориялық түсініктерді қалыптастыру.
ЖОСПАР:
3.1. Э.Эриксонның «Эго-психологиясының» негізгі қағидалары.

3.2 Э.Фроммның гуманистік теориясының негізгі тұжырымдамалары мен принциптері.

3.3 Карен Хорнидің әлеуметтік-мәдени теориясы. 
3.1 Э.ЭРИКСОННЫҢ «ЭГО-ПСИХОЛОГИЯСЫНЫҢ» 
НЕГІЗГІ ҚАҒИДАЛАРЫ
	ЭРИК ХОМБУРГЕР ЭРИКСОН (1902 - 1994) - көрнекті ғалым және фрейдизмнен кейінгі теоретик, әртүр​лі мәдениеттегі балаларды тәрбие​леу әдістерін зерттеп, психологиялық және әлеуметтік дамудың өзара әре​кетін талдай отырып, психоанализ түсінігін кеңітті. 

Эриксонның «эгоның» даму ке​зеңдері туралы теориясы психоло​гияға және ғылыми білімдердің ара​лас саласына елеулі әсерін тигізді. 

Эриксон өзінің бірегей теориясын дамытты, дегенмен де ғалым аталмыш теориясын жасауда психоаналитикалық түсініктерге негіз​делсе де ол көлемі, тұжырымы жағынан айрықша ерекшеленеді. 
Э. Эриксон жұмыстарының негізінде адам өмірі циклдерінің теориясы, адамның туғаннан қартайғанға дейінгі өсіп, дамуын бей​нелейтін модель жатады. Эриксонның тұлғаны зерттеуге қосқан не​гізгі үлесі келесідей: ол психосексуалды дамудың фрейдтік кезеңде​рімен қатар, біріншіден, адамның бірмезгілде психоәлеуметтік даму кезеңдері мен эгоның даму кезеңдерінен қалай өтетіндігін көрсетті; екіншіден, тұлғаның дамуы өмір бойына жалғасатынын және даму​дың әрбір кезеңінің жағымды және жағымсыз нәтижелерінің болуы мүмкіндігін дәлелдеді. 
«Эго» Э. Эриксон теориясы тұрғысынан адам мінез-құлқының негізін құрайды. 
Э. Эриксон теориясындағы «Эго» – бұл қабылдау, ойлау, зейін және ес арқылы шындықпен өзара әрекеттесудің автономды жүйесі, Эгоның бейімдеу қызметтері арқылы адам өзінің даму үрдісінде айналадағылармен өзара әрекеттесе отырып, құзыреттілігін одан сайын қалыптастыра түседі. 
Эго – психология адамдарды анағұрлым рационалды деп сипаттайды, сондықтан аталмыш теорияда адамдар шешімді сана​лы қабылдап, өмірдегі мәселелерді саналы шеше біледі. 
Э. Эриксон отбасында көрініс табатын ата-аналармен және мә​дени ортамен жеке қатынастарға қатысты жаңа көзқарасты дамыт​ты. Ол балада Эгоның қалыптасуының тарихи шарттарын, Эгоның дамуының әлеуметтік ұйғарымдар мен құндылықтар жүйесінің өзгермелі ерекшеліктерімен тығыз байланысты екендігін ерекше атады. 
Эгоның даму теориясы жеке адамның барша өмірлік кеңістігін (нәрестелік кезеңнен бастап кемелдену және қартаюға дейін) қамти-ды. Адам өмір ағымында барлық адамзат үшін ортақ әмбебап ке​зеңдерден өтеді. Бұл кезеңдердің өрістеу үрдісі жетілудің эпигене​тикалық принципіне сай басқарылып отырады. 
Эриксон «Балалық шақ және қоғам» атты кітабында (1963) адам өмірінде «Эгоның» психоәлеуметтік дамуының сегіз түрлі ке​зеңін бөліп көрсетті. Бұл кезеңдер «тұлға жоспарының» генетикалық тұқым қуалайтын эпигенетикалық түрде жүзеге асуының нәтижесі болып табылады. 
Әрбір кезеңнің дағдарысы болады, дағдарыс кезеңінде қа​лыптастырушы күштер мен қабілеттер дамиды әрі тексеріледі. 
[image: image15.png]Tynra catbinbl AaMuabl, Gip caTblgaH
Gacka caTbifa eTy TyniFaHbIH ofiaH api
ecyre, caHankl aneyMeTTiK OW-opiCiH
XoHe aneyMeTTiK e3apa apekeTTecy
aymarblH  KeHeilTyre  AaspnbifbiMeH
aHbIKTanags!

QHMFEHETVIKAHHK nPUMHLMN

Koram anamHeIH aneymerTik
MYMKIHDIKTEpIH MaKynzan, kongay
Uit opeKeT eTei, Koram ocbI
GeTOYPLICTLIK CaKTanybiHa, COHbIMEH
KaTap YD AaMyasIN Sipisalniike
XaFaan acan, Aemey KepceTeai





[image: image16.png][lamMyAbIK anureHeTUKanbIK
TYKbIPbIMAGMack! keneci

2p6ip kesei Genrini 6ip
yaKbiTra 6actanaasl
{(«BarAapbICTLIK Ke3eH»)

2. TonbiKKaHAL! KbI3meT eTywi
TYNFa e3iHiK AaMybINAA GapNbIK
KeaeHai 6ipiaai eTy KonbiMen
KansinTacagbl





Әрбір психоәлеуметтік дағдарыс жағымды және жағымсыз компоненттерден тұрады. 

Эриксон әрбір кезең дағдарысын ойдағыдай шешу белгілі бір психоәлеуметтік күштер мен дағдылардың дамуына мүмкіндік жа​сайды деген ұйғарымға келді. Нағыз тұлға әрбір дағдарыстан ішкі бірлік сезімдері, анағұрлым айқын пікірлері мен тиімді әрекет ету қабілеті арқылы шыға алады. 
«Эгоның» әрбір кезеңде игеретін қасиеті оның ішкі дау-жан​жалдарға немесе өзгермелі жағдайларға төзімділігін төмендетпейді. 

Психоәлеуметтік даму кезеңдері
	Кезең 
	Жасы 
	Психоәлеуметтік
дағдарыс
	Күшті жағы

	Оральды – сенсорлық
	Бір жасқа дейін
	Сену – сенбеу
	Үміт 

	Бұлшықетті – анальды
	1-3
	Автономия – ұялу және күдіктену
	Ерік күші

	Локомоторлы – генитальды
	3-6
	Бастамашылдық – кінә
	Мақсат 

	Латентті
	6 –12
	Еңбекқорлық – толымсыздық
	Құзыреттілік 

	Жеткіншектік
	12 –19
	Эго-иденттілік – рөлдің ауысуы
	Адалдық

	Ерте кемелдену
	20 – 25
	Интимділік – изоляция
	Махаббат 

	Орта жаста кемелдену 
	26 – 64
	Жемістілік – тоқырау
	Қамқорлық 

	Ақырғы кемелдену
	65 – өлім
	Эго – интеграция – торығу
	Даналық 


Сонымен, Э.Эриксонның тұлға теориясы келесі тұжырымдама​ларға негізделеді:
1. Адамзат тұлғасы белгіленген сатылар немесе кезеңдер бойынша дамиды. Тұлғаның дамуы адамның көп таныста​рымен қарым-қатынас орнатуға дайындығына байланысты. 
2. Әрбір кезең басқа кезеңдермен жүйелі байланысады және олар белгіленген бірізділіктен өтуі қажет. Әрбір кезең айрықша психологиялық дағдарыспен және даму міндетте​рімен ерекшеленеді. Тұлғаның дамуы өмір бойына жалғаса​ды. Бұл міндет орындалуы тиіс, ал дағдарыс келесі кезең​нен өтуі үшін ойдағыдай шешілуі қажет. 

3. Әрбір кезеңге қажетті дағдылар мен қабілеттер дағдарыс кезеңінде дамиды және тексеріледі. Бұл үрдіс тұлғаға жаңа қатынастар мен дағдыларды дамытуға мүмкіндік береді. Дағдарыс ойдағыдай шешілген соң адамда пайымдауға қабілеттілік, ішкі тұтастық және тиімді әрекет етуге қабілет қарқынды дамиды. 
Эриксонның психология ғылымына қосқан маңызды үлесте​рінің бірі – ғалымның психотарих және психобиографияны алғаш жасауы, мұндағы ұғымдар – клиницистердің ой-өрісін кеңітіп, тарихи маңызды тұлғаларды жаңаша көзқараспен зерттеуге және олардың қоғамға ықпалын бағалауға мол мүмкіндік берді. 
Постфрейдистік бағыттағы әртүрлі теоретиктер психоаналити​калық теорияны қайта қарап, эго және оның атқаратын қызметте​ріне айрықша мән берді. Аса көрнекті эго-психологтардың бірі Эрик Эриксон эгоның өмір ағымында даму динамикасына негізделді. Ол тұлғаны әлеуметтік және тарихи күштер ықпалының нысаны ретінде қарастырды. Фрейд теориясымен салыстырғанда Эриксон эгоны автономды тұлғалық құрылым ретінде санады. Оның теориясы өмір кезеңдерінде алдын ала жорылатын эго қасиеттеріне шоғырланған.
3.2 Э. ФРОММНЫҢ ГУМАНИСТІК ТЕОРИЯСЫНЫҢ НЕГІЗГІ ТҰЖЫРЫМДАМАЛАРЫ МЕН ПРИНЦИПТЕРІ
	ЭРИХ ФРОММ (1900 – 1980) - адамзаттың әлеуметтік детерминанттарын егжей-тег​жейлі қарастырып, тұлға теориясын жасаған бірегей ғалымдардың бірі. 
 «Егер мен өзге адамды СҮЙЕТІН болсам, ол адаммен БІРЛІКТІ сезінемін, бірақ ол адамды өзімнің қалауларымнан тыс сол қалпында, сол күйінде қабылдаймын». Эрих Фромм

Эрих Фромм тұлғаның қалыптасуында әлеуметтану, саяси, экономикалық, діни және антропологиялық факторлардың рөлін ерекше көрсетіп, психиатриялық теория көкжиегін кеңейтуге ты​рысты. Фромм пікірінше, жекелеген тұлға адам баласының өткен тарихы тұрғысынан ғана мәлім бола алады. 
Адамның еркіндікке қатынастары тұжырымдамасы

Э. Фромм тұлға теориясының түсіндірмесі адамның өмір сүру жағдайы мен олардың өзгеруін талдаудан басталады, ғалым адам​ның өмір сүруінің ажырамас нышаны біздің уақытымызда – жалғыз​дық, оқшаулану және жатсынушылық болып табылады деген пікірге келген, ол дәуірде Фромм әрбір тарихи кезеңге адамның шама-шар​қына қарай барлық әлеуеттік мүмкіндіктерін дамыту жолында жеке бостандық үшін күресуіне орай даралық қасиеттердің ілгері дамуы тән деген тұжырымды сеніммен айтқан. 

Капитализмнің шарықтауы, бір жағынан адамдарға жеке бос​тандық пен бос уақыт берсе, екінші жағынан оларда үрейлену, оқшаулану, дәрменсіздік сезімін ұялатты. Фромм бостандықтың бағасы оның артықшылығынан асып түседі деп сендірді. Капита​лизмнен туындаған оқшаулану сезімінен арыла алмау адамдарға екі таңдауды қойды: бостандықтан тұлғааралық тәуелділікті паналау немесе махаббат, шығармашылық, жұмыс арқылы өзін-өзі жүзеге асыруға әрекет жасау. 
Алайда адамдар ләззат тудыратын автономия мен еркіндікке қауіпсіздік сезімін жоғалту және өзінің керексіздігін сезіну арқылы қол жеткізді. Фромм пікірінше, адамд екі түрлі ауыртпалық болды, оның бірі – қатаң әлеуметтік, саяси, экономикалық және діни шек​теулерден бұрын болып көрмеген бостандық қауіпсіз сезімі түріндегі компенсацияны талап етті, екіншісі – әлеуметке қатыстылық сезімі. Фромм бостандық пен қауіпсіздік арасындағы тұңғиық адам өмірінде зор қиындықтардың туындауына себепші болды – адамдар бостан​дық және автономия үшін күреседі, алайда бұл жолдағы күрес табиғаттан және қоғамнан шеттетілу сезімін тудырды. 
Қашу механизмдері

Адамдар жалғыздық сезімін, өзінің керексіздігін және жатсыну​шылықты, шеттетілуін қалай жеңеді? Жалғыз жолы – бостандықтан бас тарту және өзінің даралығын басу. Фромм адамдардың «бос​тандықтан қашу» үшін қолданатын бірнеше стратегияларын сипаттады:
Бірінші – жекелік «Мені» жоғалтқан күшті бойға жинау үшін өзін әлдекіммен немесе бірнәрсемен қосуға бетбұрыс ретінде анықтала​тын авторитаризм. 

Қашудың екінші тәсілі – деструктивтілік – адам өзгелерді қы​рып-жоя немесе бойұсындыра отырып, толымсыздық сезімін жеңуге тырысады. 

Үшінші тәсіл – адамдар жалғыздықтан және шеттетілуден мі​нез-құлықты реттейтін әлеуметтік нормаларға барынша бағыну жолымен арыла алады. 

Фромм бойынша бостандықтан қашудың ұсынылған механизм​деріне қарсы позитивті еркіндік тәжірибесі бар, ол жалғыздық сезі​мінен және шеттетілуден арылуға көмектеседі.

Э. Фромм пікірінше, адамдар өзге адамдармен және қоғаммен бірлік сезімін жоғалтпай, автономды және бірегей бола алады. Ғалым адамның өз басын дүниенің бір бөлігі ретінде сезінсе де оған тәуелді болмайтын еркіндігі түрін позитивті еркіндік деп атады. Эрих Фромм кенеттен болатын белсенділікті әлеуметтік нормалар мен тыйымдар бойынша емес, өзінің ішкі табиғатына сай әрекет ететін балалардан байқаймыз деген. 
Э. Фромм махаббат пен еңбекті негізгі компонент ретінде сана​ды, себебі позитивті еркіндік спонтанды белсенділікті көрсету арқы​лы дамиды. Махаббат пен еңбек арқасында адамдар өзгелермен бірігеді, демек олар өзінің даралығы мен тұтастығын құрбан етпейді. 

Экзистенциальды қажеттіліктер 
Э. Фромм ойынша, еркіндікке ұмтылыс пен қауіпсіздікке ұмты​лыс арасындағы жанжал адамдар өмірінде аса күшті мотивациялық күшті байқатады. Еркіндік-қауіпсіздік дихотомиясы, бұл адам таби​ғатының әмбебап және шарасыз дәлелі, ол экзистенциалды қажет​тіліктермен байланысты. Фромм адамның негізгі экзистенциалды қажеттіліктерін беске бөлді:

1. Байланыстар орнатуды қажетсіну.

2. Өзін жеңуді қажетсіну.

3. Өсіп-өнген тамырын қажетсіну.
4. Ұқсастықты қажетсіну.
5. Көзқарастар жүйесін қажетсіну.

Фромм адам қажеттіліктерін экономикалық-саяси жағдайда қарастыра отырып, аталмыш қажеттіліктерді қанағаттандыру жеке адамның өмір сүретін әлеуметтік жағдайларына байланысты деп тұжырымдады. 
	ҚАЖЕТТІЛІК
	ЖАҒЫМСЫЗ 
ҚҰРЫЛЫМ
	ЖАҒЫМДЫ ҚҰРЫЛЫМ

	Байланыстар орнату

	Бағыну немесе билік
	Махаббат 

	Өзін жеңу
	Қирату 
	Жасампаздық, шығармашылық

	Өсіп-өнген тамырына ену
	Фиксация
	Тұтастық

	Өзін ұқсастыру
	Топқа қатысты болу
	Даралық

	Құндылықтар жүйесі
	Иррационалды 

мақсаттар
	Рационалды мақсаттар


Белгілі бір қоғамның адамдарға ұсынатын экзистенциалды қажеттіліктерін қанағаттандыру мүмкіндігі оларда тұлға құрылымын – «мінездің негізгі бағдарын» қалыптастырады. 
Мінез құрылымы
Эрих Фромм – мінездің инстинкт кемшіліктері орнын толтыратынын сеніммен айтқан. Сонымен қатар мінездің негізгі қасиеттері адамға орынды әрі нәтижелі болуға мүмкіндік береді. 
Адамдар қоршаған ортамен екі бағыт бойынша байланысады: ассимиляция арқылы – заттарды алу және қолдану (өнімсіз жол); әлеуметтену арқылы – өзін және өзгелерді тану (жемісті жол). 
Э.Фромм өнімсіз бағдарлар ішінен төрт типті бөледі.

Тип мінездемелері
Рецептивті тип – игілік көзі тұлғадан тыс болады, осының сал​дарынан сыртқы дүниемен байланыс адамдар мен заттарды өзіне тартуға селқостыққа саяды. Мұндай адам өзін және өзінің материал​ды, рухани мүлігін әлдебіреуге беруге ниет танытпайды, алайда ол аталған мүлікті өзгелер есебінен толтыру мүмкіндіктерін үнемі іздестіруімен ерекшеленеді, әдетте мұндай адамның өзіндік бағалау төмен. 
Эксплуативті тип – адамдар мен заттарға қатысты агрессия​ның болуымен ерекшеленеді. Мұндай адам өзін қызықтырғанның барлығына иелік етуге тырысады. Эксплуататор күйеудегі әйелді қа​жетсінгеннен емес, оның күйеуінен артық көріну үшін ұната алады. Интеллектуалды тұрғыда эксплуататор бірегей идеяларды ұсынған​нан гөрі шеттен алып пайдалануға, ұрлауға бейім.
Жинақтаушы тип – қолында барды сақтап қалуға тырысады. Мұндай адам барлығын жинайды – ақша, зат, сезім, ой-пікір, өзі үшін өзгеруге немесе жаңаруға әсте тырыспайды. Махаббатта ол өз серіктесін кез келген өзгерістерден сақтандыруға тырысып, оны то​лықтай иеленуге тырысады. Жинақтаушы болашаққа күдікпен қа​райды; ол өткен өмірдегі естеліктермен өмір сүруді қалайды. Фромм мінез-құлықтың мұндай стратегиясын Фрейдің сексопатологиялық интерпретациясын тереңдете отырып, өлімге ынтығудың нәтижесі деп түсіндіреді. 
Нарықтық тип – мұндай адамдар үшін барлық дүние – зат та, адам да, оның күш-қуаты, пысықты, білім, ептілік, дағды, пікір, сезім, тіпті күлкіні де сауда-саттыққа айналдырады. Олар тұлғаны сатуға немесе тиімді алмастыруға болатын тауар ретінде бағалайды. Мұн​дай адамдар көрікті келбетін, қажет адамдарымен таныстықты сақ​тауға қызығушылық танытады. Олардың қоршаған адамдармен қа​тынасы үстіртін болып келеді, ұраны – «Мені қалай көрсеңдер, сон​даймын». 
Фромм алуан түрлі өнімсіз стратегияларға қарсы үш өлшемі бар продуктивті стратегияны ұсынады. Бұл стратегияны өзін-өзі дұ​рыс жүзеге асыру ретінде сипаттауға болады. Фромм терминдерін​де «жемісті бағдар» ұғымы үш түрлі міндетке саяды: еңбек, махаб​бат, ой. Мінездің жемісті типімен биофилия ұғымы (өмірге деген ма​хаббат, мейірім және зұлымдық өлшемі бар әдептілік) байланысты. Мейірім – өмірге қажет, жоғары адамгершілік белгісі , зұлымдық – қиянат жасау, қорлық көрсету. Өмірді тәжім ету – бұл жақсылықтың нышаны, өйткені барлығына құрметпен қарау өсуге, даму,а жарқын жол ашады. Зұлымдық – өмірде қиянат жасау, қастық іс-әрекет. 
Фромм пікірінше, жемісті мінез адамның дамуындағы түпкі мақ​сат. Бұл тип – тәуелсіз, адал, байсалды, сүюші, шығармашыл және әлеуметтік-пайдалы әрекеттер жасайтын адам. Фроммның гуманис​тік теориясындағы жемісті бағдар – бұл адамның мінсіз күйі. Фромм теориясы тұлғаның қалыптасу үрдісінде әлеуметтік-мәдени ықпал​дың бірегей адамдық қажеттіліктермен қалай өзара әрекеттесетінін көрсетуге тырысады. Оның негізгі қағидасы мінез құрылымының (тұлға типтерінің) белгілі бір әлеуметтік құрылымдармен байланыса​тындығымен нәтижеленеді. Сонымен қатар, Фромм гуманистік дәс​түрді ұстана отырып, әлеуметтік және экономикалық өзгерістер нә​тижесінде жеке және қоғамдық қажеттіліктерді қанағаттандыруға бо​латын қоғамды құруға болатындығын тұжырымдады. 
Өкінішке қарай, Фроммның теориялық пікірлерінің, әсіресе мі​нездің даму теориясының ғаламдығы соншалық эмпирикалық зерттелуі қиын. 
Эрих Фромм тұлғаға әлеуметтік және мәдени факторлардың ықпалына айрықша көңіл бөле отырып, персонологияда постфрей​дистік бетбұрысты жалғастырды. Ол бостандық пен қауіпсіздік ара​сындағы тұңғиық шегіне жеткендігі соншалық жалғыздық, өзінің ке​рексіздігін сезіну және шеттетілу қазіргі адамға тән нышанға айнал​ды. Адамдардың белгілі бір бөлігін еркіндіктен қашуға деген ниет алға ұмтылдырады. Ол авторитаризм, деструктивтілік, конформ​дылық механизмдері арқылы жүзеге асады. Олардан арылудың тиімді жолы спонтанды белсенділік арқылы позитивті еркіндікті алу​дан тұрады деген тұжырымға келді. 
Фромм нағыз адамға тән бес түрлі экзистенциалды қажетті​ліктерді сипаттады. Бұл қажеттіліктер еркіндікке және қауіпсіздікке ұмтылу арасындағы жанжалдасушы қажеттіліктерге негізделеді. Олар: байланыстар орнатуды қажетсіну, өін жеңуді қажетсіну, өсіп-өнген тамырын қажетсіну, ұқсастыруды қажетсіну, көзқарастар жүйесін қажетсіну.
3.3 КАРЕН ХОРНИДІҢ ТҰЛҒАНЫҢ 
ӘЛЕУМЕТТІК-МӘДЕНИ ТЕОРИЯСЫ
	КАРЕН ХОРНИ (1885 – 1952) – америкалық психоаналитик, психолог, неофрейдизм бағытының көрнекті өкілдерінің бірі. 

Германияда медицинаны зерт​теуге алғаш рұқсат алған әйел болып табылады. 

Карен Хорни әйел психология​сына өлшеусіз үлес қосқан ғалым. 

К. Хорни тұлғаның қалыптасуына қоршаған әлеуметтік орта ықпалының маңыздылығына айрықша мән берген. 

Карен Хорни өзін-өзі жүзеге асыру қажеттілігімен нәтижеленіп, адамды қауіпсіз болуға итермелейтін қауіпсіздік сезімін адам мотивациясының негізі ретінде қарастырған. 

Карен Хорни Фрейд теориясының қағидаларын қолданған. Алайда Фрейдпен дауласқан маңызды мәселе – бұл әйелдер мен еркектер арасындағы психологиялық ерекшеліктер себептестігінде жатқан физикалық анатомияның шешуші рөлі. 

Хорни өз жұмыстарында тұлғаға мәдени және әлеуметтік ықпалдардың маңызына ерекше мән берді. Дегенмен де оның теориясы көбіне сау адамдардан гөрі ауру невроздармен байла​нысты, ғалымның көптеген идеялары жеке-дара ерекшеліктер мен тұлғааралық қатынастарды түсінуде жаңа ашылымдардың пайда болуына үлкен әсерін тигізді. 
Хорни өзінің теориясында келесі қағидаларды ұстанды:

1. Әлеуметтік-мәдени жағдайлар жеке адамның дамуына және қызмет етуіне терең ықпал етеді.

2. Тұлға қызметтерінің бұзылуы негізінде тұлғааралық қаты​настардың бірегейлігі жатыр.

Карен Хорни Фрейдтің ересектердің жеке басының құрылымы мен қызметтерінің қалыптасуы үшін бала кезеңде басынан өткерген толғаныстарының маңызды екендігі туралы пікірін қолдады. Екі ұстанымның ортақтығына қарамастан, екі ғалымның тұлғаның қа​лыптасу спецификасы туралы айтқан пікірлері бір-бірімен үйлес​педі. Хорни Фрейдтің психосексуалды кезеңдердің болатындығы жә​не баланың сексуалды анатомиясы тұлғаның алдағы даму бағытын өзіне бағындыратындығы туралы пікірлеріне қарсы болды. Хорнидің пікірі бойынша тұлғаның дамуындағы шешуші фактор – бала мен ата-ана арасындағы әлеуметтік қатынастар болып табылады. 
Хорни пікірінше, балалық шаққа екі қажеттілік тән: қанағат​тануды қажесіну және қауіпсіздікті қажетсіну. Қанағаттану – биологиялық қажеттіліктердің барлығын қамтиды: тағам, ұйқы т.б.
Баланың дамуында қауіпсіздікті қажетсіну басты болып сана​лады. Бұл жағдайда негізге алынатын мотив – сүйікті болу, керек​тілігін сезіну, қауіп-қатерден немесе өшпенділіктен қорғалғанын сезі​ну. Ата-аналар мінез-құлқының көптеген тұстары бала қажеттілігін фрустрациялауы мүмкін: тұрақсыз, есерсоқтық, ерсі мінез-құлық, ке​леке ету, уәдесін орындамау, шектен тыс қамқорлық, сонымен қа​тар, баланың ағасын және тәтесін артық көретіндігін ашық көрсету. Бала мұндай жағдайда екі оттың арасында қалады: бала ата-анаға тәуелді болады, оның үстіне оларға өкпелеп, наразылық танытады. Бұл жанжал ығыстыру сияқты қорғану механизмінің туындауына әкеп соғады. Ақыр соңында отбасында қауіпсіздікті сезбейтін бала мінез-құлқын тудырып, психологиялық қорғану рөлін атқаратын се​зімдердің туындауына әкеледі, оның мақсаты – ата-аналарға қатысты өшпенді сезімдерді басып, бетін қайтару. 
Өкінішке қарай, ата-аналар әсерінен басылып қалған наразы​лық пен өшпенділік сезімі өздігінен болмайды: олар баланың өзге адамдармен қазіргі, тіпті болашақ қатынастарында көрінеді. Мұндай жағдайда балада базальды үрей, яғни «жалғыздық сезімі және аса қатерлі ортада өзін қорғансыз сезіну» байқалады. Базальды үрей – бұл қауіпсіздікті сезіне алмау – Хорни тұжырымдамасында негізге алынған мәселе. 

Фрейдке қарағанда Хорни үрейленуді адам психикасының қа​жетті компоненті ретінде санамады. Үрейленуді тұлғааралық қаты​настарда қауіпсіздік сезімінің болмауы нәтижесінде пайда болады деп тұжырымдаған. Жалпы, Хорни пікірінше, балада ата-анамен қа​рым-қатынаста болатын жағдайлардың барлығы қауіпсіздік сезімін күйретіп, базальды үрейдің пайда болуына әкеп соғады. Осыған байланысты, невротикалық мінез-құлықтың себептерін (этиология​сын) бала мен ата-ана арасында бұзылған қатынастардан іздестіру керек. Егер бала ата-ана махаббатын сезініп, өзін қауіпсіз сезінсе, онда ол қалыпты, үйлесімді дамиды. Ал егер, бала қауіпсіздікті се​зінбей өссе, ата-анаға деген өшпенділік дамиды, бұл өшпенділік ақыр соңында базальды үрейленуге ұласады. Хорни пікірінше, бала айқын көрінетін базальды үрей, ержеткенде невроздың қалыпта​суына себепші болады. 
Базальды үрейленуге тән қауіпсіздік сезімінен, дәрменсіздік пен өшпенділіктен арылу үшін бала шарасыздан әртүрлі қорғану стратегияларына жүгінеді. Хорни невротикалық қажетсінулер неме​се невротикалық тенденциялар деп аталатын он түрлі стратегияны ұсынды. 

Невротикалық тенденциялардың стратегиялары

	Невротикалық қажетсінулер
	Мінез-құлықта көрінуі

	Махаббатты, мақұлдауды қажетсіну 
	Сүйікті болуға барынша тырысу, өзгелерді өзіне қаратуға әрекет жасау; сынды көтере алмау. 

	Басқарушы серіктесті
қажетсіну
	Өзгелерге шектен тыс тәуелді болу, өзгелердің бас тартуынан немесе жалғыз қалудан қорқу, махаббаттан зор үміт күту, махаббаттың барлығын шеше алатынына кәміл сену.

	Нақты шектеулерді қажетсіну
	Нақты шектеуден және бекітілген тәртіптен тұратын өмірлік стильді, талап етпеушілікті, азды қанағат тұтқанды, өзгелерді бағындыруды қалау. 

	Билікті қажетсіну
	Қара бастың қамы үшін үстемдік ету және өзгелерді бақылауға алу, әлсіздікті жек көру.

	Өзгелерді пайдалануды қажетсіну
	Өзгелерге пайдаланылмалы болудан қорқу немесе олардың көзінше «топас» болып көрінуден қорқу, бірақ оларды алдап-арбау арқылы әрекет жасауды қаламау. 

	Қоғамнан қолдау табуды қажетсіну
	Өзгелерді тәнті етуге ұмтылу, назарда болуды қалау; өзі туралы түсінік қоғамдық статусқа байланысты қалыптасады. 

	Өзіне таңдануды қажетсіну
	Кемшілігі, шектеуі жоқ жасанды бейне жасауға тырысу; өзгелердің қошеметін қажетсіну.

	Атаққұмарлықты қажетсіну
	Еш нәрсеге алаңдамастан ең үздік болуға қатты тырысу, сәтсіздіктен қорқу. 

	Өз-өзіне жеткілік​тілікті және тәуел​ді болмауды 

қажетсіну
	Өзіне қандай да бір міндеттемені алуды талап ететін қатынастардан қашу; барлығынан алыстау.

	Мінсіздікті қажетсіну
	Моральды күнәсіз және барлық жағынан мінсіз болуға тырысу, рақымшылдықты қолдау.


Хорни бұл қажеттіліктердің барлық адамда болатындығын айтқан. Оның пікірінше, аталған қажеттіліктер шеттелтілу, өшпен​ділік және дәрменсіздік, шарасыздық сияқты сезімдермен күресуге көмектеседі. Хорни өзінің «Біздің ішкі жанжалдарымыз» атты кітабында (1945) он түрлі қажеттіліктен тұратын тізімді үш негізгі категорияға бөлді. Категорияның әрқайсысы қоршаған ортада қауіп​сіздік сезіміне жету мақсатында тұлғааралық қатынастарды оңтай​ландыру стратегиясын бейнелейді. Нақтырақ айтқанда, олардың әрекет етуі үрейленуді бәсеңдетіп, қолайлы өмір сүруге қол жеткі​зумен нәтижеленеді. Сонымен қатар, әрбір стратегияда өзге адам​дармен қарым-қатынасқа деген бағдарлану бар. 
Адамдармен қарым-қатынасқа бағдарлану және тұлға типтері:

· Адамдарға бағдарлану – Көнгіш тип.
· Адамдардан алыстау – Жекеленген тип.

· Адамдарға қарсы бағдарлану – Өшпенді тип.

Адамдарға бағдарлану – Көнгіш тип. Адамдарға бағдарлану тәуелділік, жалтақтық, дәрменсіздік сияқты сезімдермен сипаттала​тын өзара әрекеттесу стилі. Хорни көнгіш типке иррационалды се​німді басшылыққа алатын адамдарды жатқызады: «Егер мен көн​сем, маған ешкім тимейді». Көнгіш типке жататын адамдар өзін қа​жет ететін адамға мұқтаж, өзгелердің сүйгенін, қорғағанын, басқар​ғанын қалайды. Мұндай адамдар өзгелермен қарым-қатынасты жалғыздық, дәрменсіздік және керексіздік сезімдерінен қашу мақса​тында орнатады. Алайда мұндай адамдардың сыпайылығының астарында өзін агрессивті ұстау қажеттілігі жатыр. Мұндай адам өзгелердің көзінше ұялшақ болып көрінгенімен, оның мінез-құлқын​да өшпенділік, долылық, ызалық жасырылған. 
Адамдардан алыстау – Жекеленген тип. Тұлғааралық қаты​настарды оңтайландыру ретіндегі адамдардан алыстау стратегиясы «Маған бәрібір» деген қорғану бағдарын ұстанатын адамдарға тән. Жекеленген типке жататын мұндай адамдар «Егер мен қорғанып қалсам, менде бәрі жақсы болады» деген қате сенімді басшылыққа алады. Жекеленген типке немқұрайлық тән. Нәтижесінде олар өзге адамдар жайында хабардар болып, олар үшін алаңдауды қажет деп санамайды. Бұл стратегияға жекешеленуге, тәуелсіз болуға тырысу тән. 
Адамдарға қарсы бағдарлану – Өшпенді тип. Адамдарға қарсы бағдарлану – үстемдік ету, өшпенділік және пайдалану сияқ​ты мінез-құлық стилі тән. Өшпенді типке жататын адам бұлыңғыр сенімі негізінде әрекет жасайды: «Менің өз билігім бар, маған ешкім тимейді». Өшпенді тип өзге адамдардың барлығы агрессивті және өмір – бұл барлығына қарсы деген пікірді ұстанады. Сондықтан мұн​дай адамдар кез келген жағдаятты немесе қарым-қатынасты «Бұ​дан мен қандай пайда көрем» тұрғысынан қарастырады. 

Хорни бойынша өшпенді тип әдепті және жолдастық қатынаста әрекет етуге тырысады, бірақ оның мінез-құлқы өзге адамдарды ба​қылауға және билеуге көздейді. Барлығын өзінің беделін, мәртебе​сін, менмендігін жоғарылатуға бағытталған. Сонымен, бұл страте​гияда өзгелерді өз пайдасына қолдануды, қоғамда өзін танытуды қажетсіну айқын көрінеді. 
Аталған тұлғааралық қатынастағы стратегиялардың әрқайсы​сы балалық шақтағы әлеуметтік ықпалдардан туындайтын үрейлену сезімін бәсеңдетуге арналған. Тұлғааралық қатынастағы стратегия​ларды әрбір адам қолдануы мүмкін. Карен Хорни теориясы бойын​ша бұл стратегиялар дені сау және невротикалық тұлғада бір-бірі​мен жанжалдасу күйінде болады. Алайда бұл жанжал сау адам​дарда ауру невроздардағыдай күшті эмоциялық сипатта болмайды. Дені сау адамға аса икемділік тән, ол стратегияларды жағдайларға сай өзгертуге қабілетті. Ал невротик мәселелер туындағанда неме​се өзгелермен қатынастарда қиындықтар болғанда аталған үш стратегия арасынан дұрыс таңдау жасай алмайды. Ол үш страте​гияның біреуін жарамды болсын, болмасын қолданады. Невротик сау адаммен салыстырғанда икемсіз болып, өмірлік мәселелерді тиімді шеше алмайды. 
Карен Хорни гуманистік психологияның негізін қалаған психо​логтардың бірі. Ол мақсат та өмір құндылығы да өзін-өзі жүзеге асыру барысында пайда болады деген тұжырымды негіздеді. Хорни өзінің жеке тәжірибесіне негізделе отырып, адамзаттық психикалық даму әлеуетіне кәміл сенді, алайда осы мүмкіндікке жетуде болатын қиындықтарды мойындай білді. 
4 ТҰЛҒА ТЕОРИЯСЫНДАҒЫ ДИСПОЗИЦИОНАЛДЫ БАҒЫТ

Мақсаты: диспозиционалды бағыт тұрғысынан тұлғаны тал​даудың теориялық және практикалық ептіліктерін қалыптастыру.

ЖОСПАР:

	4.1
	Г.У. Олпорттың тұлғаның диспозиционалды теориясының негізгі қағидалары 

	4.2
	Р. Кеттелдің тұлға нышандарының құрылымдық теориясы 

	4.3
	Г. Ю. Айзенктің тұлға типтерінің теориясы


4.1  Г.У. ОЛПОРТТЫҢ ТҰЛҒАНЫҢ ДИСПОЗИЦИОНАЛДЫ ТЕОРИЯСЫНЫҢ НЕГІЗГІ ҚАҒИДАЛАРЫ
	ГОРДОН УИЛЛАРД ОЛЛПОРТ (1897-1967) – тұлға теориясындағы диспозицио​налды бағыттың негізін қалаушылардың бірі. 
Г.У. Олпорттың теориясы саналы қойылған мақсатына белсенді ұмтылатын психикалық дені сау адамдардың бірегей​лігін терең қарастырады. 

Олпорт қалыпты, психикалық дені сау адамды елемей, бейсаналы сипаттағы үрдістерге баса мән беретін теорияларды сынға алды.

Г.У. Олпорттың тұлғаның диспозиционалды теориясының негі​зінде екі идея жатыр:
1. Әрбір адамда түрлі жағдаяттағы мінез-құлық ерекшелігін анықтайтын нышандардың бірегей жиынтығы бар, осыған сәйкес адам уақыт ағымына, өмірлік тәжірибеге қарамастан өз әрекеттерін​де, ойлары мен эмоцияларында белгілі бір тұрақтылықты сақтайды.

2. Әрбір адам қайталанбас, дара, бірегей тұлға, әлемде бір-біріне ұқсайтын адамдарды табу мүлде мүмкін емес. 
Г.У.Олпорт тұлғаны үнемі өзгермелі динамикалық жүйе ретінде қарастырды: «Тұлға – индивид мінез-құлқы мен ойлауын анықтай​тын психофизикалық жүйелердің динамикалық түзілімі». 

Олпорт «психофизикалық» терминін тұлғаның «әлдебір мен​тальды немесе әлдебір нервті» еместігін көрсету үшін қолданды. «Түзілім» термині Олпорт бойынша тұлғадағы дене және психика​ның бірлігі, ол Декарттың «психофизикалық параллелизм» принци​піне қарсы шықты. Олпорт күрделі жүйе ретіндегі тұлғаға көп жағдайда оның жеке мінез-құлқын анықтайтын детерминистік тен​денциялар кіреді деп санады. 

Оллпорт «тұлға» және «мінез» ұғымдарын бөліп қарастырды. Оның пікірінше, мінез – индивид мінез-құлқын бағалау үшін қолда​нылатын этикалық ұғым. Осыған негізделе отырып, Олпорт әйгілі қанатты сөзін тұжырымдаған: «мінез – бұл бағаланған тұлға, ал тұлға – бағаланбаған мінез». 

Тұлға құрылымы

Гордан Оллпорт саналы қойылған мақсатына белсенді ұмты​латын психикалық дені сау адамдардың бірегейлігін терең қарасты​ратын тұлға теориясын жасады. Оллпорт теориясы бойынша тұлға құрылымы: жеке диспозиция және проприум (тұлғаны жеке мінезде​ме терминімен сипаттауға мүмкіндік береді), сонымен қатар тұлға​ның үшінші құрылымы – саналы тұлға немесе субъективті тұлға. 

Жеке диспозиция

Оллпорт жалпы және жеке нышандарды бөліп, оларды жеке диспозия деп атады. 

Жалпы нышан – бұл жеке адамдарды салыстыруға мүмкіндік беретін адамның жеке басы жақтары. Олар белгілі бір мәдениет аясындағы адамдар мінездемесін салыстыру тәсілдерінен тұрады. 

Оллпорт бойынша тұлға нышаны – бұл көптеген қызметтік эквиваленттік стимулдарды өзгертіп, алынған ақпарат негізінде тұ​рақты мінез-құлықтық паттерндерді қалыптастыратын нейропсихо​логиялық құрылым.

Тұлға нышандары әртүрлі жағдаяттағы адамның тұрақты, жеке мінез-құлқы. Жеке диспозиция – бұл «қызметі бірдей стимулдарға жауап беруге, сондай-ақ бейімделуші және стилистік мінез-құлық​тың бірізді (эквивалентті) формаларын қалыптастыруға және осы мі​нез-құлықты қалыптастыруға қабілетті нейропсихологиялық (әрбір жеке адамға тән) құрылым». 

Жеке диспозиция дара, жалпы нышандар көп адамға тән, бұл адамдар арасындағы маңызды айырмашылық болып табылады. 

Жалпы нышандар зерттеушілер үшін көп адамдар арасында салыстыру жүргізгенде қолданылады, жеке диспозициялардың да үлкен маңызы бар, олар жеке адамды зерттеуге мүмкіндік береді. 

Оллпорт жеке диспозиялардың келесі түрлерін бөлді:

1. Түбегейлі диспозициялар – адамның барлық қылықтары мен әрекеттерін анықтайды, жаһандық идеялармен өмір сүретін бі​рен-саран адамда кездеседі.

2. Орталық диспозициялар – бұл адамның даралығын құ​райтын нышандар, олар айналадағылармен байланыс орнатуда кө​рінеді.

3. Екінші диспозициялар – бұл аз көрінетін, үнемі байқал​майтын, тұрақтылығы сирек, уақыты жағынан немесе басқа мәдени орта ықпалымен өзгеретін нышандар. Тұлғаны сипаттауда екінші диспозициялардың жарамдылығы аз болып келеді. 
4. Мотивациялық диспозициялар – бұл ерекше сезілетін және айқын көрінетін диспозициялар, олардың мотивациясы негізгі қажеттіліктер мен ниеттерден бастау алады. Аталған диспозиция​лар әрекетті тудырады. 

5. Стилистік диспозициялар – бұл біздің әрекеттерімізді бас​қаратын диспозициялар. 

Проприум

Оллпорт тұлғаны құрайтын келесі құрылымды проприум деп атады. 

«Проприум терминімен өсуге, жетілуге ұмтылатын позитивті, шығармашылыққа ұмтылатын және адамзат болмысының үнемі даму үстіндегі қасиеті, «менікі» деген сөзбен сипатталатын субъек​тивті тәжірибе бөлігі түсіндірілді. 

Проприум әрбір адам өмірінің бірегейлігін қалыптастыратын тұлға «өзегі» болып табылады. 

Оллпорт проприумның жеті аспектісін бөледі: тәнін сезіну, өзін​дік ұқсастыру, өзін-өзі құрметтеу, проприумның кеңеюі, өзінің бейне​сі, өмірдегі мәселелерді ұтымды шешу қабілеті, проприативті ұмты​лыс. 

Адам өмірінің алғашқы үш жылында тәнін сезіну, өзіндік ұқсас​тыру және өзін-өзі құрметтеу көрінеді. 

4 жастан алты жасқа дейін тағы екі аспект қалыптасады: про​приумның кеңеюі, («Мен» қоршаған ортадағы жаңа маңызды аспек​тілерді қамтиды) және мен бейнесі. 

6 және 12 жас аралығында өмірдегі мәселелерді ұтымды шешу қабілеті көрінеді. Бұл кезең конформизммен және тіл алғыштықпен сипатталады. 

12 жастан кейін проприативті ұмтылыс қалыптасады. Оллпорт бойынша бұл кезеңдегі басты мәселе – мансапты немесе өмірлік мақсаттарды таңдау болып табылады, бұл пікір Э.Эриксонның эго-ұқсастық концепциясымен үндеседі. 

Саналы тұлға

Саналы тұлға – бұл «өзін» объект ретінде сезінетін «мен». Өзімнің жеке басым жайында ойлағанда мен өзімнің шынайы жеке басымды ғана ойлаймын, яғни өзімнің физикалық кейпімді, өзімнің абырой, атағымды, өзімнің бейнем туралы т.с.с. Бірақ пайымдаушы «мен» кім? Бұл да менің жеке басым, алайда саналы тұлға проприум бөлігі бола алмайды. 

Мотивация

Оллпорттың тұлға теориясы мотивацияның қос жүйесі туралы болжаммен құрылған. Бір мезгілде өзін қоршаған ортаға бейімде​луді қажетсінетін және өсуге ұмтылатын немесе өзін-өзі өзектен​діруге барынша тырысатын адамдар алға жылжу үстінде болады. Бейімделуді қажетсіну және өсуді қажетсіну бір адам ішінде біте қайнасып жатқан қажеттіліктер. Адамдар реактивті әрі проактивті жан иесі болып келеді. 

Оллпорт проактивті мінез-құлықты түсіндіретін мотивация кон​цепциясын жасады. Оның теориясы өзінің қоршаған ортасына өсуге және психикалық денсаулыққа ұмтылуға мүмкіндік беретін тәсілмен саналы ықпал ететін адамдарды қарастырады.
Оллпорт бойынша мотивация теориясы: біріншіден, адам мо​тивтерінің бір мезгілділігін мойындауы тиіс (яғни мотивтер адамды «осында және қазір» түрінде әрекет етуге ниеттендіреді), екіншіден, мотивтердің көптігін ескеруі керек; үшіншіден, жоспарлау және интенция сияқты өзгермелі когнитивті үрдістерді сипаттауы қажет; төртіншіден, әрбір жеке адамның мотивтерінің бірегейлігіне мән бе​ру керек. Оллпорт аталған алғышарттарға негізделе отырып, функ​ционалды автономия теориясын ұсынды. 

Функционалды автономия теориясы – бұл өзгермейтін мотив​тердің емес, өзгермелі мотивтер теориясы. Функционалды автоно​мия теориясы «Функционалды автономия теориясы» – бұл мотива​цияның кез келген жүре пайда болатын жүйесі, мұндағы күштенулер өткен тәжірибедегідей, яғни бұрынғыдай қайталанбайды.

Бұл теория бойынша адамның болашақта жасағалы отырған әрекеті, алға қоятын мақсаты оның осы шақтағы мінез-құлқын анық​тайды. Оллпорт пікірінше, үлкен адамдардың мінез-құлқы бастапқы ниет-қалауларға байланысты емес. Оллпорт бұл тұста психоанали​тиктерге және бихевиористерге қатысты қарама-қарсы позицияны ұстанады. 

Олпорт функционалды автономияның екі деңгейін немесе ти​пін бөліп көрсетті:

Бірінші деңгей, персеверативті (тұрақты) функционалды авто​номия, жүйке жүйесіндегі кері байланыс механизмдерімен байла​нысты. Бұл нейрофизиологиялық механизмдер уақыт өте келе өзгермейді, ағзаның қызмет етуші күйде сақталуына көмектеседі. 

Екінші деңгей проприативті (жеке) функционалды автономия адамның жүре пайда болған қызығуларына, құндылықтарына, бағдары мен ниет-тілектеріне жатады. Бұл адамның ішкі бейнеге сәйкестікке және анағұрлым жоғары кемелденуге және тұлғалық өсуге жетуге тұрақты ұмтылысты қамтамасыз ететін мотивациялар жүйесі. 

Проприативті функционалды автономия проприумға кіретін өзіне-өзі жеткіліктілік мотивтеріне жатады, сонымен қатар тұлға бір​лігін құрайтын мотивацияның басқарушы жүйесі. 
Оллпорт теориясы адамның жеке басының аса күрделі мәсе​лесіне жан-жақты сипатта қарайтындығымен ерекшеленеді. Ол бас​қа теориялардан пайдалы әрі құнды болып саналатын түсініктерді қолданды. Оллпорт әрбір жеке адамның бірегейлігін ерекше атады. Бірегейлікке баса мән беру оның жалпы нышандардан бас тартып, оларды жеке нышандар немесе жеке диспозицияларға ауысты​руына мәжбүр етті. 

4.2  Р. КЕТТЕЛДІҢ ТҰЛҒА НЫШАНДАРЫНЫҢ 
ҚҰРЫЛЫМДЫҚ ТЕОРИЯСЫ
	Рэймонд Бернард Кеттел (1905 - 1998) – тұлға нышандары, қабілеттері мен мотивациясы саласында психологияның дамуына сүбелі үлесін қосқан британдық және американдық психолог. 

Р.Б.Кеттел – ХХ ғасыр психоло​гиясында жасалған тұлға теориясының беделді авторларының бірі, сонымен қа​тар тұлғаның 16-факторлы моделінің авторы және аталған психодиагностика​лық әдістемені жасаған ғалым. 

Кеттел теориясы тұлға жүйесі мен ағзаның әлеуметтік мәдени матрицасының арасындағы күрделі байланысты түсіндіруге тырыс​қан. 
Кеттел тұлға теориясының даралық құрылымының көптеген нышандарын, олардың тұқым қуалаушылықпен және қоршаған ортамен байланысын, сонымен қатар генетикалық факторлар мен қоршаған орта факторларының тұлға мінез-құлқына ықпал ете оты​рып, бір-бірімен қалай байланысатындығын ескеру қажеттігін алға тартты. 

Кеттел тұлға қызметі мен даму теориясы міндетті түрде зерт​теудің қатаң әдістері мен нақты өлшемдері негізінде құрылу керекті​гін ескертті. Кеттел үшін тұлғаны зерттеудің ұнамды әдісі – мульти​вариативті статистика және факторлық талдау болып саналды. 

Нышандар теориясы

Кеттел тұлға қасиеттерін «белгілі бір жағдаяттағы адам әрекеттерін алдын ала болжауға мүмкіндік береді» деп анықтады. 

Кеттелдің мінез-құлықтың нышандар мен жағдаяттық айныма​лылардың өзара әрекеттесуі туралы тұжырымына қарамастан, оның негізгі тұлға концепциясы өзінің анықтаған нышандарының әр​түрлі типтеріне сипаттама беруімен нәтижеленеді. Кеттел бойынша тұлға нышандары әртүрлі жағдаятта және әртүрлі уақытта белгілі бір дәрежеде сезінуге тұрақты тенденцияны білдіреді. Тұлға нышан​дары тұрақты және алдын ала болжанатын психологиялық мінез​демені бейнелейді. 

Кеттел мыңдаған субъектілерді зерттеу барысында жинақтал​ған деректерді факторлы талдауды бірнеше рәсімдеу нәтижесінде тұлға нышандарын жіктеуге немесе бірнеше тәсілмен санаттарға бөлуге болады деген қорытындыға келді. 

Кеттел бойынша нышандар жалпы (көп адамға тән) және біре​гей «нақты адам мінездемесі); негізгі және үстіртін болып бөлінеді. 

Негізгі нышандар тұлғаның «анағұрлым терең» деңгейінде болып, ұзақ уақыт бойы мінез-құлықтың әртүрлі формаларын анықтайды. 

Кеттел факторлық талдауды қолдану көмегімен ауқымды зерттеу жұмысын жүргізе отырып, тұлға негізін қалаушы құрылым шамамен он алты негізгі нышаннан құрылады деген ұйғарымға кел​ді. Тұлға нышандарының бұл факторлары өлшеуде қолданылатын шкаламен байланысты: Кеттелдің «Он алты тұлғалық факторлары» сұрақтамасы. Кеттелдің өзіндік бағалау шкаласы қолданбалы және теориялық зерттеулер үшін атқарылған келелі әрі әйгілі іс ретінде танылды. Кеттел бойынша негізгі нышандарды олардың қайнар кө​зіне байланысты екі түрге бөлуге болады: қоршаған ортамен қалып​тасқан конституционалды нышандар. Конституционалды нышандар жеке адамның биологиялық және физиологиялық деректері бойын​ша дамиды. Қоршаған орта ықпалымен қалыптасқан нышандар әлеуметтік және физикалық орта ықпалымен байланысты. Бұл ны​шандар үйрену үрдісінде меңгерілген мінез-құлық сипаты мен стильдерін бейнелейді, олар тұлға жадында сақталған модельді қалыптастырады. 

Негізгі нышандар өз кезегінде модальдылық терминімен жікте​ле алады, оларға жататындар: қабілет, темперамент және динами​калық нышандар. 

Қабілеттер нышан ретінде адам ептілігі мен оның қалаған мақсатына жетудегі тиімділігін анықтайды. Интеллект, музыкалық қабілеттер, көру-моторлық үйлесімділік – қабілеттерге мысал бола алады. 

Темперамент нышандары мінез-құлықтың эмоциялық және сти​листік қасиеттеріне жатады: адамдар қандай да бір тапсырманы не баяу, не жылдам орындап, белгілі бір дағдарысты ұстамдылықпен немесе долылықпен қабылдайды. Кеттел темперамент нышанда​рын адам эмоционалдығын анықтайтын конституционалды негізгі нышандар ретінде қарастырды. 

Динамикалық нышандар адам мінез-құлқының мотивациялық элементтерін бейнелейді. Бұл нышандар субъектіні нақты мақсатқа белсендіріп, бағыттайды, мысалы билікке ұмтылатын тұлға өршілді​гімен ерекшеленеді. 

«Он алты тұлғалық факторлар» (16 PF) сұрақтамасы 
көмегімен анықталатын негізгі нышандар» кестесі

	Фактор белгісі
	Кеттел бойынша фактор атауы
	Фактор бойынша жоғары бағаға сай қасиет 
	Фактор бойынша төмен бағаға сай қасиет 

	A
	Бауырмалдық -жатырқаушылық
	Кішіпейіл, пысық, ақжүрек, жайдары
	Ұятсыз, қатал, немқұрайлы

	B
	Интеллект
	Ұғымтал, абстрактылы ойлайды
	Зердесіз, нақты ойлайды

	C
	Эмоциялық тұрақтылық– эмоциялық тұрақсыздық
	Кемелденген, шыншыл, салмақты
	Тұрақсыз, шыншыл емес, бақыланбайды

	E
	Үстемдік ету-бағыну
	Сенімді, бәселекелесуші, қыңыр
	Ұялшақ, сыпайы, көнгіш

	F
	Естиярлық-бейқамдық 
	Салмақты, сөзге сараң
	Бейқам, ынталы

	G
	Саналылық -жауапсыздық
	Жауапты , моралист, ұстамды
	Ережені елемейді, қамсыз, бойкүйез, тұрақсыз

	H
	Батылдық-жасқаншақтық
	Пысық, еркінсіген
	Сенімсіз, тұйық

	I
	Қаталдық-жұмсақтық
	Өз күшіне сенетін, тәуелсіз 
	Өзгелерге жабысу, тәуелді



	L
	Сенгіштік-күмәншілдік
	Жағдайларды қабылдайды
	Ақымақтық, қырсықтық

	M
	Арманшылдық -құнттылық
	Шығармашыл, әртіс
	Консервативті, ескішілдік 

	N
	Дипломаттық-бірбеткейлік
	Әлеуметтік тәжірибелі, зерек
	Әлеуметтік епсіз, талап қоймайтын

	O
	Қауіптену – сабырлылық
	Дамылсыз, уайымшыл
	Салмақты, өзіне өзі көңілі толатын

	Q1
	Радикализм-консерватизм
	Еркін ойлайды, либералды
	Дәстүрлі идеяларды құрметтейді

	Q2
	Өз-өзіне жеткіліктілік-конформизм
	Өз шешімдерін артық көреді
	Өзгелерге еруші

	Q3
	Тәртіпсіздік-бақылаушылық
	Өз ниеттерімен жүреді
	Мұқият, ұқыпты

	Q4
	Босаңдық -күштенушілік
	Ұстамды, салмақты
	Қажыған, қозғыш 


Кеттелдің тұлға саласындағы зерттеу тереңдігі мен ауқымды​лығы оны қазіргі дәуірдің аса көрнекті персонологы ретінде баға​лауға мүмкіндік береді. Оның ғылыми және зерттеуші іс-әрекеті тұлға теориясы үшін зор маңызы бар аспектілерді қамтыды: құры​лым, даму, мотивация, психопатология, психикалық денсаулық жә​не өзгеру. 

Алайда, өкінішке орай, Кеттел теориясы адам тұлғасын зертте​ген персонологтар тарапынан тиісті бағасын ала алмады, осыған орай кеңінен жарияланбады. 

Сыншылар Кеттел еңбектерін күрделі тілмен жазылғандығын ескертеді, сонымен қатар Кеттелдің факторлық талдауды шектен тыс қолданатындығы, сонымен қатар статистикалық әдіс көмегімен алынған негізгі нышандар тұжырымының және олардың түсіндірілуі​нің субъективтілігі ескеріледі. 

Кеттелдің тұлға теориясы клиникалық зерттеулерге емес, пси​хометриялық процедураларға негізделген. 

4.3  ГАНС АЙЗЕНКТІҢ ТҰЛҒА ТИПТЕРІНІҢ ТЕОРИЯСЫ
	Ганс Юрген Айзенк (1916 - 1997) – британдық ғалым-психолог, психологияда​ғы биологиялық бағыт көшбасшыларының бірі, тұлғаның факторлық теориясының авторы, адамның төрт деңгейлі иерархия​лық моделін жасаған.

Айзенктің тұлға теориясына үш ға​лымның: Сирил Берт, Чарльз Спирмен жә​не И.П. Павлов көзқарастары ерекше ықпал етті.
Айзенк тұлға нышандары мен типтері​нің ең алдымен тұқым қуалаушылықпен анықталатындығына кәміл сенді. 

Иерархиялы орналасқан тұлға элементтері Айзенк теориясы​ның өзегі болып табылады.

Иерархиялық модель

Айзенк мінез-құлықтың төрт деңгейлі иерархиялық жүйесін жасады. 

Төменгі деңгей – спецификалық әрекеттер немесе ойлар, мі​нез-құлықтың немесе ойлардың жеке тәсілі, олар тұлға мінездемесі болуы да болмауы да мүмкін. 

Екінші деңгей — үйренген әрекеттер мен ойлар, яғни белгілі бір жағдайда қайталанатын реакциялар. Спецификалық реакцияларға қарағанда үйренген реакциялар әрдайым туындауы немесе жүйелі болуы тиіс. Үйренген реакциялар спецификалық реакцияларды, факторларды талдау негізінде бөлінеді. 

Үшінші деңгей – Айзенк құрастырған нышандар иерархиясы. Айзенк нышанды «маңызды, тұрақты жеке қасиет» ретінде анықта​ды. Нышан бірнеше өзара байланысқан үйреншікті реакциялардан қалыптасады. 

Нышандар деңгейінің мінез-құлықтық сипаттамасы алғашқы реакцияларды факторлы талдау көмегімен алынады. 

Төртінші, жоғары деңгей – бұл типтер немесе суперфакторлар деңгейі. Тип бір-бірімен байланысқан нышандардан қалыптасады.

Тұлға типтері

Айзенк өз зерттеулерінде екі жалпы типті немесе суперфактор​ды бөлді: экстраверсия типі (Е) және нейротизм типі (N). Кейін ол үшінші тип – психотизмді анықтады. 

Айзенк аталған үш типті тұлғаның қалыпты құрылымының бір бөлігі ретінде қарастырды. Аталған үш тип те биполярлы, егер Е факторының бір шетінде экстраверсия болса, оған қарама-қарсы интроверсия болып табылады. N факторының бірінші полюсінде нейротизм және екіншісінде тұрақтылық орналасқан, Р факторының бір полюсінде психотизм, екіншісінде күшті «жоғары-Мен» орналас​қан. 

Суперфактордың үшеуі – экстраверсия, нейротизм және психотизм – генетикалық факторларға байланысты. Айзенк бойын​ша аталған үш суперфактордың әрқайсысының түрленуінің үш ши​регі тұқым қуалаушылықпен, бір ширегі ғана қоршаған орта​мен байланысты. 

Айзенк суперфакторларды өлшеуге арналған төрт тұлғалық сұрақтаманы жасады. Олардың бірі – Модсли тұлғалық сұрақта​масы немесе MPI Е және N факторларын ғана бағалауға мүмкіндік беріп, осы екі фактор арасындағы корреляцияның кейбір нөлдік емес мәнін берді. Осыған байланысты Айзенк басқа құралды – Айзенктің тұлғалық сұрақтамасын немесе EPI құрастырды. EPI сұ​рақтамасында жалған жауапқа жол бермеу мақсатында жеке жал​ғандық (L) шкаласы жасалған, бірақ маңыздысы осы сұрақтамадан алынған нейротизм және экстраверсия факторлары тәуелсіз болып табылады, нөлге жақын корреляциямен ерекшеленеді. EPI екі фак​торлы сұрақтама болып табылғандықтан Айзенк өзінің үшінші тұлға​лық тестін – Айзенктің тұлғалық сұрақтамасы немесе IPQ құрастыр​ды, ол EPI сұрақтамасының қайта өңделген түрі және психотизм (P) шкаласынан тұрады. (P) шкаласына қатысты айтылған сыни көзқа​растар Айзенктің қайта қарастырылған тұлғалық сұрақтамасы атты тағы бір редакциясының пайда болуына себепші болды. 

Тұлға типтерінің мінездемесі

Экстравертті тип көпшілдігімен, ырықтылығымен, сонымен қа​тар жеңілтектігімен, ұшқалақтығымен, сергектігімен, өткір тілдігімен, оптимизмімен ерекшеленеді, олар өзге адамдармен қарым-қаты​настан ләззат алады. 

Интроверттер экстраверт бойынан табылатын қасиеттерге қа​рама-қарсы нышандармен ерекшеленеді. Олар тұйық, баяу, енжар, сөзге сараң, ой үстінде жүреді, пессимист, ынтымақшыл, дұрыс ой​лайтын, өз мінез-құлқын қадағалай білетін адамдар. Алайда Айзенк бойынша экстраверсия мен интроверсия арасындағы айырмашы​лықтар мінез-құлық жағынан емес, биологиялық немесе генетика​лық табиғатынан болып келеді. 

Нейротизм көрсеткіші жоғары адамдарға қозуды аса күшті эмо​ционалды сезінуге бейімділік тән және олар қалыпты күйге қиын​дықпен түседі. Олар бас ауруы, арқа тұсындағы ауру сияқты нашар күйге, сонымен қатар, қобалжу, мазасыздану сияқты белгісіз психо​логиялық проблемаларға жиі шағымданады. Нейротизм міндетті түрде невроз белгілерімен ерекшеленбейді. Адамда нейротизм жо​ғары деңгейде көрінсе де әлсіретуші невротикалық симптомдар байқалмауы мүмкін. Дегенмен де Айзенк моделі бойынша N факто​ры деңгейі жоғары адамдарда стресстік жағдаяттарда неврозбен ауру қаупі бар.

Р шкаласы бойынша көрсеткіштері жоғары адамдар осы шкала көрсеткіштері төмен адамдармен салыстырғанда генетикалық жағы​нан әлсіз болып келеді. Нақтырақ айтқанда, психотизм деңгейі жоға​ры адамдар психозбен ауруы міндетті емес, алайда оларға «стресс ықпалынан психоздық бұзылыстарға ұшырауына бейімділік» тән. Аса күшті стресс болмаған жағдайда психотизм деңгейі жоғары адамдар өзін қалыпты күйде ұстайды, бірақ күшті стресс олардың әлсіздіктерімен ұштаса келіп, психоздық олқылыққа әкелуі мүмкін. 

Айзенктің тұлғаның біртұтас бейнесін жасау жолындағы өлшеу​сіз еңбегі ерекше таңдандырады. Көптеген психологтар Айзенкті тұлға құрылымы мен қызметінің ғылыми негізделген моделін жасау​да жемісті еңбек еткен ең үздік маман ретінде санайды. 

Айзенк өзінің еңбектерінде жеке-дара мінез-құлықтық ерекше​ліктерді түсіндіруде нейрофизиологиялық және генетикалық фак​торлардың рөлін айрықша көрсеткен. 

Сонымен қатар, ғалымның айтуынша өлшеудің нақты әрі дәл​ме-дәл процедурасы тұлға теориясын жасаудың негізі болып табы​лады. 

Ғалымның криминология, білім беру, психопатология және мі​нез-құлық өзгерістері саласындағы зерттеулерге елеулі үлес қосқандығын атап өтуге болады. 

Жалпы Айзенк теориясының танымалдығы әлі де болса артып келеді және оның тұлға нышандары теориясы қазіргі ғалымдардың зерттеулерінде жалғастырылып, теориялық және эмпирикалық дең​гейде жетілдіріліп, тереңдетіліп келеді. Айзенктің тұлға типтері тео​риясы факторлық талдауға негізделеді. Оның тұлға құрылымының иерархиялық моделі типтерден, нышандардан, үйренген реакция​лар мен спецификалық реакциялардан тұрады. Айзенк тұлғаның иерархиялық моделі негізінде жатқан үш негізгі жоғары (супер) нышандарды бағалау үшін бірнеше сұрақтамалар жасады. 

5. ӘЛЕУМЕТТІК-КОГНИТИВТІ ЖӘНЕ 
НЕОБИХЕВИОРАЛЬДЫ БАҒЫТ
Мақсаты: 

· әлеуметтік-когнитивті бағыт және үйретуші-бихевиоральды теория тұрғысынан теориялық білімдер мен тұлғаны талдаудың практикалық ептіліктерін қалыптастыру.
ЖОСПАР:
	5.1
	Б.Скиннердің үйретуші-бихевиоральды теориясы 

	5.2
	А.Бандура: Әлеуметтік-когнитивті теория

	5.3
	Дж. Роттердің әлеуметтік-когнитивті теориясы 


5.1 Б.СКИННЕРДІҢ ҮЙРЕТУШІ-БИХЕВИОРАЛЬДЫ ТЕОРИЯСЫ
	Бэррес Фредерик Скиннер (1904 - 1990) – АҚШ ең әйгілі психологы және оның еңбектерінің ықпалы кәсіби психологияға ғана емес, ғылымның басқа да салаларына кең таралды. 

АҚШ университеттерінің оқытушы​ларына жүргізілген сұрақтама нәтижеле​рі бойынша Б.Ф Скиннер қазіргі психоло​гияда аса көрнекті ғалым ретінде басым дауыс жинаған. 

Б.Ф. Скиннер АҚШ жетекші бихе​виористердің бірі ретінде танылған әйгілі ғалым. 

Скиннердің ғылыми еңбегі көптеген марапаттауларды иеленді.

Ол ғылым үшін Президенттен медаль алды, 1971 жылы Амери​калық психологиялық ассоциацияның алтын медалімен марапаттал​ды, ол марапаттамада былайша жазылған: психологиялық зерттеу​лер пионері, теория көшбасшысы, қазіргі таңда мінез-құлықты зерт​теуде революция орнатқан технология шебері Б.Ф. Скиннерге». 1990 жылы Скиннер Америкалық психологиялық ассоциациясы пре​зидентінен – психологияға маңызды үлес қосқаны үшін алғыс алды. 

Б.Ф. Скиннердің оперантты бихевиоризмі басты міндетке – же​ке адамның мінез-құлқын алдын ала болжауға және бақылауға ба​ғындырылды. 

Б.Ф. Скиннер теориясының негізгі қағидалары:

· Мінез-құлықты қоршаған орта жағдайларымен дұрыс анық​тауға, алдын ала болжауға және қадағалауға болады. Мінез-құлықты түсіну – оны қадағалау, бақылау деген сөз және керісінше. 

· Ағза мінез-құлқын функционалды талдау. Жеке ағзаны зерттей отырып, барлық ағзаларға тән мінез-құлықтың негізгі заңдылықтарын табуға және жалпылауға болады.

· Қоршаған орта адам мінез-құлқына айтарлықтай ықпал етеді. Скиннер мінез-құлықты ынталандырып, бағыттап отыратын тұлға немесе өздік туралы идеяны қабылдамады. 

· Адамның өткен тәжірибесі ерекшеліктері мен бірегей туа біткен қабілеттіліктерін қарқынды талдау.

· Тұлғаны зерттеу оны нығайтушы ағза мінез-құлқы мен нәтижелері арасындағы өзара қатынастардың өзіндік сипатын табудан тұрады. 

· Адамдар өткен тәжірибеге тәуелді. 
Б. Ф. Скиннер адам ағзасын «қара жәшік» ретінде қарастырды. Адам ағзасы – бұл мотив, эмоция т.б. тұратын «қара жәшік» - ол эмпирикалық зерттеуге келмейді. Мінез-құлық оның салдары неме​се «S – R» заңды қатынасы болып табылады. Ғалым тұлғаны сол мінез-құлыққа тән реакция түрлерінің жиынтығы ретінде қарастыр​ды. Индивидтің жеке басы аса күрделі әрі ешнәрсеге байланыссыз туындайтын реакциялардан тұрады. Мінез-құлықты түсіну үшін адамның бұрынғы үйрену тәжірибесін түсіну қажет. 

Б.Ф. Скиннер теориясында мінез-құлық спецификалық эле​менттерден – оперантты реакциялардан тұрады. Скиннер мінез-құ​лықтың негізгі типін мойындады:

· таныс стимулға жауап ретіндегі респондентті;
· нә
· тижемен анықталып, бақыланатын, ілесіп жүретін оперант​ты. 
Респондентті мінез-құлық – бұл әлдебір нәрсеге жауап ретін​де туындайтын мінез-құлық. Ағза белгілі бір қоздырғыштарды авто​матты түрде сезінеді. 
Оперантты мінез-құлық – бұл спонтанды түрде туындайтын мінез-құлық. Оперантты мінез-құлық өзін қадағалайтын жағдайлар​мен күшейеді немесе әлсірейді. 
Оперантты себептестік Б.Ф. Скиннер бойынша стимул емес, нығайту кезінде субъектіде спонтанды пайда болатын реакциялар​мен нәтижеленетін шартты рефлекстердің түзілуінің айрықша түрі. 

Нығайту – Скиннер жүйесінің негізгі концепциясы. Нығайтушы стимулдар бірінші және екінші стимулдар болып бөлінеді. Бірінші стимулдардың нығайтушы қасиеттері бар (мысалы, тағам, су, жайлылық). Екінші стимулдар (мысалы, ақша, көңіл бөлу, мақұлдау, қолдау т.б.) – жағдай немесе объект, олар нығайтуды бірінші нығай​ту түрімен тығыз байланысу арқылы жасайды. Негізінен адам мінез-құлқы аверсивті (жағымсыз немесе ауру) стимулдармен бақылана​ды. Аверсивті бақылаудың жиі кездесетін әдісі – жазалау және жа​ғымсыз нығайту. 

Б.Ф. Скиннер адамның ішкі күштерін немесе мотивациялық күй​лерін мінез-құлықтың себептік факторы ретінде қарастыруды қажет деп санамай, қоршаған ортадағы белгілі бір құбылыстар мен ашық мінез-құлық арасындағы өзара қатынастарға мән берді. 

Б.Ф.Скиннер тұлға – оперантты үйрету арқылы алынатын мі​нез-құлықтың белгілі бір формасы деген пікірді ұстанды. 

Б.Ф. Скиннер тұлғаны зерттеу ағза мінез-құлқы мен оны нығай​тушы нәтижелер арасындағы өзара қатынастар сипатын табудан тұ​рады деп санады. 

5.2 А.БАНДУРА: ӘЛЕУМЕТТІК-КОГНИТИВТІ ТЕОРИЯ
	Альберт Бандура (4 желтоқсан 1925 ж.) – қазіргі таңдағы танымал пер​сонологтардың бірі. 

Альберт Бандура көптеген сый​лықтар мен марапаттамалар иегері: Гу​генхейм стипендиясы, «Ғылымға қосқан үздік үлесі үшін» марапатталды (1972), Джеймс Маккин Кэтелл (1977) атындағы сыйлық иегері, Агрессияны зерттеу бойынша Халықаралық Қоғамдағы «Үз​дік жетістіктері үшін» марапатталды (1980). 

А.Бандура бойынша тұлға адам мінез-құлқымен, жеке-дара мінездемесімен қалыптасады.
Бандураның әлеуметтік-когнитивті теориясы бойынша адам өзге адамның әрекеттерін бақылай отырып, үйрене алады. 

А.Бандура тұлғаның қалыптасуындағы биологиялық факторлар рөлін мүлде қарастырмады, оның тұжырымдауынша адам – бұл үйрену жемісі, үйрену барасында әртүрлі мінез-құлықтық паттерн​дерді меңгере алады. 

А. Бандура реципрокты детерминизмнің үштік моделін тұжы​рымдады, бұл тұжырым бойынша адам мінез-құлқы ойлау, таным​дық қабілет, қоршаған орта құбылыстары мен адам әрекеттерімен қатар тұлғалық факторлардың өзара әрекеттесуінің нәтижесі болып табылады. 

Реципрокты детерминизм теориясы бойынша адам мінез-құлқы үш айнымалы шамалар әрекеттерімен қалыптасады: қоршаған орта, мінез-құлық және тұлғалық ерекшеліктер. Сонымен қатар, мі​нез-құлық кейбір жағынан қоршаған орта қызметі болып табылады, ал қоршаған орта кейде мінез-құлыққа байланысты. Үшінші фактор – мінез-құлыққа ықпал етуші – тұлға, яғни тұлғаның ішкі мінездемесі (ойлау, есте сақтау және оқиғаны алдын ала көру т.б. қабілеті). Адам ойлауы оның қоршаған ортаның қандай құбылыстармен кез​десетінін, осы оқиғаларға қандай баға беретінін және оларды алда​ғы уақытта қолдану үшін қалай ұйымдастыратынын анықтайды. 

Үш реципрокты фактор күші жағынан бір-бірімен тең келмейді және бірдей үлес қоспайды. Мінез-құлық, қоршаған орта және тұлға ықпалы сол сәттегі факторлар үштігінің біреуінің анағұрлым күштілі​гімен анықталады. 

Реципрокты үштік факторларының кез келгені – мінез-құлық, тұлға немесе қоршаған орта кездейсоқ жағдай нәтижесінде кез кел​ген уақытта кенеттен өзгеруі мүмкін, икемділігінің арқасында адам да өзгереді. 

«Мен» жүйесі мінез-құлықты белгілермен көруге және сезуге, сондай-ақ бұрынғы нығайтылған немесе нығайтылмаған әрекеттер туралы еске түсірулер, болжанатын болашақ нәтижелер негізінде бағалауға мүмкіндік береді, аталған когнитивті үрдістер көзделген мақсатқа дейін қолданыла отырып, өзін-өзі басқаруға және өзін-өзі реттеуге жетелейді. 
Өзін-өзі реттеу және өзіндік тиімділік адам мінез-құлқына ықпал ететін маңызды ішкі факторлар болып табылады. 

Өзін-өзі реттеу

Өзін-өзі реттеу – бұл мінез-құлыққа ықпал ететін адамның жеке басының маңызды мінездемесі. Реципрокты детерминизм негізінде адамдар өзінің жетістіктері мен өз мақсаты арасындағы келіспеуші​ліктерді азайтуға тырысады, осы келіспеушіліктерді жоя отырып, алдына жаңа, анағұрлым биік мақсаттарды белсенді түрде қояды. 

Өзін-өзі реттеудің сыртқы факторларына жатады: мінез-құлық стандарттары мен адам іс-әрекетін нығайту. 

Ішкі факторларға – өзін-өзі байқау, пікір айту, өзін белсенді се​зіну үрдісі жатады. 

Өзін-өзі байқау

Өз әрекеттерін бақылау – бұл мінез-құлықтың міндетті шарты. Біз мінез-құлқымыздың кейбір жақтарын таңдамалы түрде бөліп, қалғандарын елемейміз. Біздің мінез-құлқымыздан көретініміз қызы​ғуларымыз бен өзіміз туралы басқа да ұғымдарға байланысты. Бір нәрсені жасау немесе бір нәрсеге қол жеткізу керек жағдайда біз жұ​мысымыздың сапасына, көлеміне, жылдамдығы мен бірегейлігіне назар аударамыз, мысалы, тұлғааралық жағдаяттарда бізге комму​никативтілік және мінез-құлқымыздың қоғамдық моральға сәйкестігі маңызды. 

Ой-пікір шығару үрдісі

Ой-пікір шығару үрдісі мінез-құлықты ойлау үрдісімен реттеуге мүмкіндік береді. Біз тек рефлексивті ойлауға ғана емес, сонымен қатар алдымызға қоятын мақсаттар негізінде әрекеттеріміздің құн​дылығы туралы пікір айтуға қабілеттіміз. Ой-пікір шығару үрдісі жеке стандарттарға, салыстыруға арналған үлгілерге, осы жасалғалы отырған іс-әрекеттің біз үшін құндылығына байланысты. 

Біз әрекеттеріміздің басым көпшілігін салыстыруға арналған үлгілермен орайластыра отырып бағалаймыз: белгілі бір адамның қол жеткізген табыстарын салыстырып, оны талқылаймыз немесе оларды норма стандарттарымен салыстыра отырып, бұрынғы қол жеткізген жетістіктерімізді үлгі ретінде қолданып, қазіргі жетістіктер​мен салыстырамыз, кейінгі жетістіктерімізді бағалаймыз. 

Жеке стандарттар өзгелердің жасап жатқан тірліктерін өз же​тістіктерімен салыстырмай бағалауға мүмкіндік береді. Жеке стан​дарттар мен үлгілермен қатар ой-пікір шығару үрдісі өз іс-әрекетіміз​ге әуел бастан қандай баға беретінімізге де байланысты. 

Сонымен қатар, өзін-өзі реттеу мінез-құлқымыздың себебі ре​тінде нені санайтынымызға, яғни өз жетістіктеріміздің себебі тура​лы ой-пікірлерге байланысты. Егер табысқа қол жеткізуіміз біздің күш-жігерімізге байланысты екендігіне сенсек, онда жасаған ісімізді мақтан тұтып, мақсатымызға жету үшін жақсырақ жұмыс істеуге ты​рысатын боламыз. Ал егер жетістігіміздің себебін сыртқы жағдай​лардан іздейтін болсақ, онда біздің жақсы нәтижеге аса көңіліміз толмайды, тіпті мақсатымызға жету үшін барынша күш жұмсамауы​мыз да әбден мүмкін. 

Өзін-өзі реттеудің үшінші факторы – өзіне белсенді реакция. Біз мінез-құлқымыздың өзіміздің жеке стандартымызға қаншалықты сай болуына байланысты жағымды немесе жағымсыз эмоцияларды сеземіз. 

Адам жасалған іс-әрекет көңілінен шығып жатса өзін марапат​тау (мақтаныш немесе өзіне көңілі толу) арқылы мінез-құлықты рет​теуге қабілетті стандарттарды орнатады, алайда өз стандарттарына сай бола алмаса мінез-құлық қанағатсыздық сезімін, көңіл толмау​шылықты тудырып, өзін талқыға алуға мәжбүрлейді. 

Өзіндік тиімділік

Өзіндік тиімділік тұжырымдамасы адамдардың өз мінез-құлқын белгілі бір міндеттерге немесе жағдаяттарға сай орайластыру қабі​леттігін түсіну ептілігіне жатады. Бандура пікірінше, өзіндік тиімділік немесе спецификалық жағдаяттарды шешуге саналы қабілеттілік психоәлеуметтік қызметтің бірнеше аспектілеріне ықпал етеді. Адамның өз тиімділігін қалай бағалайтындығы ол үшін іс-әрекетті таңдау мүмкіндігін кеңейтуді немесе шектеуді, қандай да бір міндет​ті шешуде кедергілерді жеңуге жұмсалатын күш-жігерді немесе фрустрацияны, табандылықты анықтайды. Сонымен қатар, тиімді​лікті өзіндік анықтау мінез-құлық формасына, мотивацияға, мінез-құ​лықты түзуге және эмоциялардың пайда болуына ықпал етеді. 

Сонымен, өзіндік тиімділік – бұл адамның өз өміріне әсер ете​тін жағдайларды басқара алу қабілетіне сенімділігі. 

Өзінің тиімділігін сезінетін адамдар өз мүмкіндіктеріне сенімсіз​дікпен қарайтын адамдарға қарағанда күрделі істерді орындауда күш-жігерін барынша жұмсайды. Табысқа жетуге ұмтылумен байла​нысты жоғары дәрежедегі өзіндік тиімділік жақсы нәтижеге әкеліп, өзін-өзі құрметтеуге мүмкіндік береді. Табысқа жетуге күмәнданумен байланысты төмен деңгейдегі өзіндік тиімділік сәтсіздікке әкеліп, өзін-өзі құрметтеуді төмендетеді. 

Өзіндік тиімділік төрт фактордың біреуіне байланысты туын​дайды, ұлғаяды немесе төмендейді: тікелей іс-әрекет тәжірибесі, жанама тәжірибе, қоғам пікірі және адамның физикалық және эмо​циялық күйі. 

Тікелей іс-әрекет тәжірибесі немесе мінез-құлқын түзу қабіле​ті. Тиімділіктің анағұрлым маңызды қайнар көзі табыстылықтың өткен тәжірибесі және қалаған нәтижеге жету жолындағы сәтсіздік​тер болып табылады. Табысты жеке тәжірибе жоғары күтілімді ту​дырады, ал өткен сәтсіздіктер төмен дәрежедегі күтілімді тудырады. 

Жанама тәжірибе. Жанама тәжірибе жоғары өзіндік тиімділік​тің қайнар көзі болуы мүмкін. Нақтырақ айтқанда, өзге адамдарды, мінез-құлықты табысты қалыптастыруды байқау адамда өзіндік тиімділікке деген үмітті және сенімділікті ұялатады.
Вербалды сенім немесе қоғам пікірі. Тиімділік адамның қойылған мақсатқа жетуге қажет қабілеттердің бар екендігіне сенім​ді болғанда жүзеге асуы немесе өзгеруі мүмкін. Вербалды қолдау немесе өзге адамдардың пікірі адамға сенуге ғана емес, «әрекет» етуге де көмектеседі, тіпті табысқа жетелейтін дағдыларды дамыту​ға мүмкіндік береді. Бандураның болжамы бойынша вербалды се​нім күші саналы статуспен және сендірушінің беделімен шектеледі. 

Эмоционалды өсу. Адамдар тиімділік деңгейін стресстік неме​се қауіпті жағдаяттарда эмоциялық күштену деңгейімен салыстыра​ды, қозуды төмендететін кез келген тәсіл тиімділік болжамын жоға​рылатады. Ықтималдығы жоғары адамдар эмоциялық ұстамды бол​са табысқа жетеді. 

Үйрену

А.Бандура үйренудің негізгі екі типін бөледі – жеңілу жолымен үйрену және байқау жолымен үйрену. 

Жеңілу жолымен үйрену – бұл үйренудің анайы тәсілі, ол адам​ға ғана емес, жануарларға да тән. Үйренудің бұл типі бихевиоризм​де қарастырылады. 

Байқау жолымен үйрену

Адамға ғана тән және үйренудің аса маңызды тәсілі болып та​былады. Бандура пікірінше, байқау адамға ешбір әрекет жасамай-ақ үйренуге мүмкіндік береді. Адам өзге адамдардың мінез-құлқын байқай отырып, үйренеді. А.Бандура байқау арқылы үйрену өзегі ұқсастыру болып табылады деп санады және үйренудің осы түрінің төрт үрдісін бөлді: зейін, есте сақтау, мінез-құлықты қайта жаңғырту және мотивация. 

Байқау арқылы үйренуді жүзеге асыратын үрдістердің бірі – бұл зейін. Әлдебіреуге ұқсай алғанымызша біз ол адамға зер салу керекпіз. Мінез-құлық моделін байқау тиімді болмайды, егер адам оны есінде сақтап қалмаса. Байқаулар мінез-құлықтың жаңа бейне​сін жасауы үшін бұл бейнелер есте символикалық түрде сақталуы қажет. Бандура есте сақтаудың екі негізгі тәсілін бөледі: бейнелі жә​не вербалды кодтау. 

Байқау арқылы үйренудің келесі кезеңі вербалды емес немесе сөздерде символикалық кодталған ақпаратты тиісті мінез-құлыққа аудару болып табылады. Үлгіге зейін аударып, көргенін есте сақтап қалысымен адам оны мінез-құлыққа аударады. Байқау жолымен үйрену – үйренушінің сол көрсетілген мінез-құлықты қайта жаңғыр​туға ниеті болып, оны қандай да бір себеппен (мотивпен) үйренсе анағұрлым тиімдірек болмақ. 

БАЙҚАУ АРҚЫЛЫ ҮЙРЕНУ КЕЗЕҢДЕРІ (ҮРДІСТЕРІ)


Бандура адамның нақты жағдаятта үлгіге ұқсау жолымен әлде​бір нәрсені үйренуін анықтайтын жағдайларды бөліп көрсетті. Олар: объект қасиеті, байқаушы қасиеті және байқаушының қалыптасты​ратын мінез-құлық салдары. 

Бандураның әлеуметтік-когнитивті теориясы адам іс-әрекеті қоршаған ортадағы жағдайлардың, адам мінез-құлқының және оның жеке басы қасиетінің, әсіресе ойлауының сан түрлі әрекеттерінің жемісі деген көзқарасты алға тартады. Бандура адамдар іс-әрекетін реципрокты детерминизм терминімен түсіндіреді, яғни қоршаған ортаның, мінез-құлықтың және тұлғаның үштік әсерін қарастырады. 

Адамның өзін-өзі реттеуге деген шектелген қабілеті болады, ол үшін адам сыртқы және ішкі факторларды қолданады. Сыртқы фак​торлар өз мінез-құлқын бағалауда өзгелерден алатын марапаттама​лар түріндегі стандарттарды ұсынады. Өзін-өзі реттеудің ішкі фак​торлары мыналардан тұрады: өзін-өзі байқау, ой-пікір шығару және өзіне реакция. 

5.3 Д. РОТТЕРДІҢ ӘЛЕУМЕТТІК-КОГНИТИВТІ ТЕОРИЯСЫ
	Джулиан Бернард Роттер (1916 - 2014) – америкалық психолог, әлеуметтік үйрену және бақылау локусы теория​ларының авторы. 

Джулиан Роттердің теориясы когни​тивті факторлар адам реакцияларын қоршаған орта әсерлеріне орай қалып​тастырады деген болжамға негізделген. 

Дж. Роттердің қазіргі психологияға қосқан үлесі адам мінез-құлқын болжау негізінде жасаған формуласы болып табылады. 

Джулиан Роттер мінез-құлықты алдын ала болжаудың кілті – бі​лім, тарих және келешектен күтілетін күтілім деп тұжырымдап, адам мінез-құлқын оның өзіне маңызды болып саналатын ортамен қа​рым-қатынасын қарастыра отырып, алдын ала жорамалдауға бола​тындығын қадап айтқан. 

Дж. Роттер классикалық бихевиоризм тұжырымдамасын теріс​ке шығарды, ғалымның ойынша мінез-құлық қоршаған ортада болып жатқан тікелей нығайтулармен қалыптасады және адам іс-әрекетінің сипатын анықтайтын негізгі фактор – оның болашақтан күтетін күті​лімі болып табылады. 

Әлеуметтік үйрену теориясының негізгі қағидалары

Роттердің әлеуметтік үйрену теориясының негізгі міндеті күрде​лі жағдаяттағы адамның мақсатты мінез-құлқын болжау болып та​былады. Роттер пікірінше, адамдар өзі үшін маңызды қоршаған ортамен өзара әрекеттеседі, адамның қоршаған ортада болып жат​қан оқиғаларды маңыздылығына қарай сезінеді. Нығайтулар сыртқы стимулдарға ғана байланысты емес, олар адамның ақыл-ой әрекет​тері арқылы белгілі бір мәнге ие болады. Сондықтан, Роттер адам мінез-құлқы қоршаған орта факторларымен өзара әрекеттесу​ден және тұлғалық мінездемелерден туындайды деп ұйғарды. 

Роттердің пайымдауынша тұлға біртұтас, яғни тұрақты болып келеді, алайда оның қасиеттері дамудың қандай да бір нақты кезе​ңінде анықталып қалмайды, оларды өзгертуге немесе адамның өзі үйрене алғанынша модификациялауға болады. Адам өткен тәжіри​бе негізінде үйренеді, бірақ тәжірибе тұрақтанып қалмайды, ол әр​бір сәтте алатын әсерлер ықпалымен өзгеріске түсіп отырады. Осы​лайша тұлға үйрену жолымен қалыптасады. 

Роттер адамдар бірінші кезекте күштенулерді азайтуға немесе ләззат алуға ұмтылысымен сипатталады деген пікірді теріске шы​ғарды. Ғалым адам мінез-құлқын адамдардың келешектен күтетін күтілімімен (олардың әрекеттенуі мақсатқа жақындастырады) түсін​дірген дұрыс деп ұйғарды. Бұл Роттердің өзара әрекеттесудің эмпирикалық заңы болып табылады. Өзара әрекеттесудің эмпири​калық заңы бойынша аса күшті нығайтуларды адамдар алға қойған мақсатына жақындағанда алады. Яғни адам әрекеттерінің мотива​циясы мақсатты болып келеді. 

Адамдар нығайтуларды алдын ала жорамалданған мақсатқа қаншалықты жылжығанын сезінгенде бағалай бастайды. Осылайша адам алдағы уақытта болатын жағдайларды алдын ала сезетін бо​лады. Роттер осы айтылғандардан адам мінез-құлқын алдын ала болжауға болатын тұлға теориясын жасады. 

Күрделі жағдаяттағы адамның мінез-құлқын болжау төрт айны​малының өзара әрекеттесуін талдау негізінде құрылады: мінез-құ​лық потенциалы, күтілім, нығайту құндылығы және психологиялық жағдаят. 

Мінез-құлық әлеуеті – қандай да бір нығайтулары бар жағдаятта кездесетін мінез-құлық ықтималдығы. 

Күтілім – белгілі бір нығайту спецификалық мінез-құлық нәти​жесінде орын алады деген субъективті пікірде болу. 

Нығайту құндылығы – адамның алуы ықтимал бір нығайтуды басқасынан артық көруі. Нығайту құндылығы өткен тәжірибеге негіз​деледі. Нығайту құндылығы бір жағдаяттан басқа жағдаятқа уақыт ағымымен өзгеруі мүмкін. Нығайту құндылығы күтілімге байланысты емес.

Психологиялық жағдаят былайша нәтижеленеді: егер осы сәттегі жағдайлар адамда қандай деңгейде қабылданса, онда бұл жағдаят үнемі солай қабылданады. 

Қажеттіліктер тұжырымдамасы

Джулиан Роттер қажеттіліктерді мінез-құлық немесе мінез-құ​лық түрі ретінде анықтайды, адамдар пікірінше қажеттілік мақсатқа итермелейтін, әрекеттерді бағыттайтын нұсқаушы индикатор. Рот​тер бойынша қажеттіліктер мен мақсаттар арасындағы айырмашы​лық келесідей нәтижеленеді: қоршаған ортаға шоғырлану – мақсат, тұлғаға шоғырлану – қажеттіліктер. 

Қажеттіліктер категориясы

Физикалық жайлылық – физикалық жайлылықты қажетсіну тағамдануға, денсаулықты және физикалық қауіпсіздікті сақтауға мақсатталған мінез-құлық болып табылады. Бұл қажеттілік басқа қа​жеттіліктермен салыстырғанда негізгі болып саналады, себебі қал​ған қажеттіліктер осымен байланыса дамиды (Роттер бойынша үйренеді). Басқа қажеттіліктер даму үрдісінде қажеттіліктердің қана​ғаттануында, физикалық байланыста және игілікті істерде пайда болады. 

Таныту-статус – өзін танытуды және статусты қажетсіну өзге​лер үшін маңызды болу үшін табыстылыққа қол жеткізуді қажетсіну. Мысалы, оқуда, спортта, жұмыста жетістіктерге жету немесе жақсы көріну, белгілі бір әлеуметтік-экономикалық жағдайды қажетсіну т.б. 

Үстемдік ету – өзге адамдар іс-әрекетіне үстемдік ету немесе басқару өзгелердің өміріне, отбасы мүшелеріне, әріптестерге, бас​шыларға және бағынушыларға билік етуге бағытталған мінез-құлық жиынтығынан тұрады. Адамның әріптестеріне өз идеясын сендіруі – үстемдік ету қажеттілігінің қанағаттануы болып табылады. 

Тәуелсіздік – тәуелсіздікті қажетсіну дербес шешім қабылдау еркіндігін алуға, өзіне ғана сенім артуға және өзгелердің көмегінсіз өз мақсатына жетуге бағытталған мінез-құлық жиынтығынан тұрады. Бұл өзгелердің үстемдік етуінен азат болу қажеттілігі. 

Қорғану-тәуелділік – бұл қажеттілікке өзгелердің қамқорлық көрсетуін, әртүрлі қиындықтардан қорғауын қалау және басқа қажет​тілік түрлерін қанағаттандыруға көмектесуді қажетсіну кіреді. Бұл қа​жеттіліктер тобы тәуелсіздік және үстемдік ету қажеттіліктеріне қа​рама-қарсы болып келеді. 

Махаббат-жақын тарту – бұл қажеттіліктерге достық қаты​настарды сақтауға, өзгелердің мүдделерін ескеруге бағытталған мі​нез-құлық типтері жатады. Көпшілігіміз махаббатты және жақын тар​ту қажеттілігін қатты сезінеміз. 

Қажеттілік компоненттері: қажеттілік әлеуеті, қажеттіліктер құн​дылығы және қайта жылжыту еркіндігі.

Қажеттілік әлеуеті – бұл сол бір мақсатты немесе соған ұқсас мақсаттарды қанағаттандыруға бағытталған мінез-құлықпен байла​нысты жиынтықты жүзеге асыру ықтималдығы. 

Қажеттіліктер құндылығы – бұл адамның нығайтудың бір тобын қалау дәрежесі. Қажеттіліктер құндылығы «функционалды байланысқан нығайтулар жиынтығын қалаудың орташа мәні». 

Қайта жылжыту еркіндігі – бұл адамның қандай да бір жалпы қажеттілікті қанағаттандыруға бағытталған әрекеттерді жасағаннан кейін нығайту алуды күтуі. 

Бақылау локусы

Әлеуметтік үйрену теориясының негізгі ұғымдарының бірі – Роттердің бақылау локусы деп атаған тұлғалық айнымалысы болып табылады, бақылау локусы – бұл адамның өзінің мінез-құлқына (интерналды локус) қатысты және сырттан бақыланатын күштерден (экстерналды локус) күтетін күтілімі. Роттер пікірінше, нығайтулар мінез-құлыққа автоматты түрде енгізілмейді, алайда мінез-құлық адамдардың өзінің әрекеттері мен нығайтулар арасындағы себептік байланыстарды көру қабілеті арқылы қалыптасады. Адамдарда ке​лешектен күтілетін күтілім болғандықтан, өз мақсаттарына жетуге ұмтылады, мұндай ұмтылыс табысқа жетелейді. 

Бақылаудың интерналды локусы – адамның өз тағдырын бас​қара алатындығына сенуі. Ішкі бақылау деңгейі жоғары көрінетін, яғни бақылаудың интерналды локусы бар адамдар басқарудың қай​нар көзі өзінде екеніне сенеді, сондықтан да олар көптеген жағдай​да өзін жоғары деңгейде басқара алады. 

Бақылаудың экстерналды локусы – адам өз тағдырын сәттілік​терге, жағдайларға немесе билігі бар адамдарға байланысты деп санайды. Сыртқы бақылау деңгейі жоғары көрінетін, нақтырақ айт​қанда бақылаудың экстерналды локусы бар адамдар өз өмірін көп жағдайда сыртқы күштердің басқаратындығына сенеді. 

Бақылаудың интерналды локусы бар адамдар көбіне (барлық жағдайда емес) экстерналды локусы бар адамдарға қарағанда өзгеше болып келеді. 

Сонымен, Джулиан Роттер адам мінез-құлқын алдын ала бол​жаудың кілті біздің біліміміз, өткен тарихымыз және күтілімдер деп ұйғарды. Адам мінез-құлқын оның өзіне маңызды болып саналатын ортамен қарым-қатынасын қарастыра отырып, алдын ала жорамал​дауға болатындығын қадап айтты. Роттер тұлғаны үйрену жолымен қалыптасады және оның қасиеттерін адам үйрене алғанынша моди​фикациялауға болады, тұлға тұрақты әрі біртұтас деп тұжырым​дады. Дж. Роттер пікірінше, мотивация мақсатты, яғни адамдар күш​тенулерді азайту немесе ләззат алу үшін әрекеттенбейді, олар күті​ліммен әрекет етеді, яғни жасалатын әрекеттер алға қойған мақса​тына жақындайды. 

Роттердің әлеуметтік-үйретуші теориясының негізгі құрылымы бақылау локусы немесе адамның өз өмірінде нығайтуды қандай дәрежеде күтетіндігі болып табылады. 

Роттердің жасаған алдын ала болжау формуласы нақты жағдаятта айнымалылар ретінде мінез-құлықтық әлеуетті, күтілімді, нығайту құндылығы мен психологиялық жағдаятты қолдану арқылы мақсатты мінез-құлықты жорамалдауға мүмкіндік береді. 

6. ТҰЛҒАНЫҢ ГУМАНИСТІК ЖӘНЕ КОГНИТИВТІ ТЕОРИЯСЫ

Мақсаты: Дж.Келли, А.Маслоу және К.Роджерстің тұлға теориялары туралы ғылыми-теориялық түсініктерін қалыптастыру.
ЖОСПАР:
	6.1
	Дж.Келлидің когнитивті теориясы

	6.2
	А.Маслоудың гуманистік теориясы

	6.3
	К.Роджерстің феноменологиялық теориясы


6.1. Д.КЕЛЛИДІҢ КОГНИТИВТІ ТЕОРИЯСЫ
	Джордж Александер Келли (1905 - 1966) – америкалық психолог, тұлғалық конструктілер теориясының авторы.
Дж.Келлидің тұлғалық конструктілер теориясы адамның ішкі жан дүниесіне бағдарланған.

Дж.Келли теориясының негізгі қағи​далары «Тұлғалық конструктілер психо​логиясы» еңбегінде мазмұндалған.


	[image: image47.jpg]







Дж.Келли аталған еңбегінде келесі қағидаларды тұжырым​даған:

· адамның күнделікті өмірдегі мінез-құлқы зерттеуші іс-әрекетке ұқсайды;

· тұлғаның психикалық үрдістерінің ұйымдастырылуы бола​шақ жағдайларды қалай көретінімен анықталады;

· адамдар антиципациясы ерекшеліктері тұлғалық конструкті​лер ерекшеліктеріне байланысты. 

Дж.Келли теориясының негізгі тұжырымдамалары
Конструктивті альтернативизм

Келли философиясы негізінде жатқан конструктивті альтерна​тивизм адамдарға таңдау мүмкіндігін кеңінен беретіндігімен ерек​шеленеді. Адамдар өмірінің альтернативті стильдері мен қабылдау тәсілдерін жасаған кезде Джордж Келлидің 1955 жылы жарыққа шыққан теориясы уақыты жағынан басып озды. 

Конструктивті альтернативизм доктрина ретінде «дүниенің қа​зіргі таңдағы түсіндірмесі қайта қарастыруды қажет етеді» дегенді дәлелдейді. Дүние мәңгі емес, ұмытылмас із қалдырмайды. 

Егер адамдар өмірге басқа көзқараспен қараса бәрі де өзгере​ді. Келли «екі бірдей пікірдің болуы мүмкін емес» деген тұжырымды алға тартты. Адамның ақиқат дүниені ұғынуы – қай заманда болма​сын түсіндіру пәні болып келеді. Келли пікірінше, ақиқат дүние бар, алайда оны адамдар түрліше түсінеді. Ақиқат дүниеде мәңгі ешнәр​се жоқ. Өмірдегі әртүрлі оқиғалар, фактілер (адамның күллі тәжіри​бесі) адам санасында ғана сақталмайды, оны түсіндірудің түрлі тә​сілдері бар. 

Суретте қыздың анасының әмиянынан ақша алғандығы қарас​тырылады. Бұл нені білдіреді? Айғағы келесідей: ақша әмияннан суырып алынған. Бірақ осы жағдаятқа қатысушылардың әрқайсысы оны түрліше түсіндіреді. 

Бұл оқиғаны (ақшаны иелену) теріске шығару мүмкін емес, оның мәнін баламалап түсіндіру әртүрлі болып келеді. Сондықтан кез келген оқиғаны, кез келген жағдайды әртүрлі көзқараста қарас​тыруға болады. Осыған байланысты адамдарға ішкі жан дүние тол​ғаныстары мен сыртқы дүниедегі практикалық жағдайларға түсіндірме беруге мол мүмкіндік берілген. 

Келли конструктивті альтернативизмді ұстанатындығын келесі​дей түсіндіреді: «дүниедегі құбылыстар қандай болмасын біз ойымызға келген түсіндірмелерді айтып, айғағын олардың іздей​міз». 

Тұлғалық конструктілер теориясы

Келлидің когнитивті теориясы негізінде индивидтердің өз орта​сындағы құбылыстарды (адамдарды) түсіндіруге көмектесетін тәсіл жатыр. Келли өз ұстанымын тұлғалық конструктілер теориясы деп атай отырып, адамдардың өз өмірінде болып жатқан жағдайларды түсінуге мүмкіндік беретін психологиялық үрдістерге баса назар аударады.
Ғалымдар теориялық конструктілерді өздері зерттеп жатқан оқиға, жағдайларды сипаттап, түсіндіру үшін жасайды. Келли жүйе​сінде негізгі теориялық конструкт – бұл конструкт термині. Адамдар айналасында болып жатқандарға жай ғана әсер етіп қана қоймайды, олар туралы белгілі бір түсінікке, ұйғарымға келеді. Келли пікірінше, адамдар өзінің ішкі әлемін конструкт (ағылш. – construct) деп ата​латын нақты жүйелер немесе модельдер көмегімен қабылдайды. Конструкт ұғымы бәрімізге белгілі барлық танымдық үрдістер (қа​былдау, ес, ойлау, сөйлеу) ерекшеліктерінен тұрады. Адам аталған конструктілер арқылы әлемді танып қана қоймай, тұлғалық қатынас​тарға түседі. Осы қатынастардың негізінде жатқан конструктілер же​ке тұлғалық конструктілер деп аталады. 

Адам өз әлемін ұғымдық жүйелер немесе модельдер көмегімен түсіндіреді, кейін оларды объективті шындыққа бейімдейді. 

Нақ осы «ұғымдық жүйелер немесе модельдер» Келли бойын​ша тұлғалық конструктілер ретінде анықталады. 

Дж. Келли теориясында негізгі концептуалды элемент – тұлға​лық «конструкт». Тұлғалық конструкт – бұл өз тәжірибесін ұғыну не​месе түсіну не алдын ала болжам жасау үшін адамның қолданатын идеялары, ойлары. Жеке тұлғалық конструкт – адамның ақиқат дү​ниенің кейбір аспектілерін ұқсастық немесе қарама-қарсылық (конт​раст) терминдерімен түсінетін тұрақты тәсілі. Нақтырақ айтқанда, адам өз басында болып жатқан жағдайлардың бір-біріне ұқсастығын немесе бір-бірінен өзгешеленетінін байқайды. Объектілер, әртүрлі оқиғалар арасындағы ұқсастықтар мен айырмашылықтарды байқау​дың когнитивті үрдісі жеке тұлғалық конструктілердің қалыптасуына әкеледі. Тұлғалық конструкт теориясының мақсаты – адамдардың ұқсастық және өзгешелік тұрғысынан өзінің өмірлік тәжірибесін қа​лайша ұғынып, болжайтындығын түсіндіру. 

Тұлғалық конструкт – бұл адамның өз тәжірибесін ұғыну неме​се түсіндіру, алдын ала болжау үшін қолданатын идеясы немесе ой​лары, ол ұқсастық және контраст терминдерімен шындық дүниенің қандай да бір аспектілерін түсіндіргенде көрінетін тұрақты тәсіл. Тұлғалық конструктіге мысал ретінде «алаңдаушылық-ұстамды​лық», «ақылды-ақымақ», «ер-әйел», «діни-діни емес», «жақсы-на​шар» және «достық-өшпенділік» т.б. келтіруге болады. 

Джордж Келли бойынша тұлғаның дамуының қайнар көзі – орта, әлеуметтік топ. Келли теориясында кез келген адам заттар мен құбылыстардың табиғаты және болашақ жағдайлар туралы болжамды тексеруші зерттеуші-ғалым іспеттес. Әрбір адам өзінің жеке ой-толғаныстарын, әсерленулерін түсінуге, интерпретациялау​ға, алдын ала көруге және бақылауға, өзінің жеке тәжірибесі негізін​де қорытындыға келуге және болашақ туралы болжам жасауға ты​рысатын зерттеуші тұлға болып табылады. Ақиқат дүниені адамдар түрліше ұғынады, кез келген оқиғаны, жағдайды жан-жақты қарасты​рады, адамдардың ішкі дүние толғаныстары мен сыртқы жағдайлар​ды түсінуіне мол мүмкіндіктер берілген. Кез келген адам өмір жағдайларын алдын ала бақылап, болашақты алдын ала көріп, өзі күтетін нәтижеге негізделген жоспар құру көмегімен ақиқат жайлы болжам жасайды. Адамдар өткен өмірге немесе қазіргі өмірде бо​лып жатқан сәттерге қарағанда болашаққа басым бағытталған. Адамның өмірге деген көзқарасы өткінші, бүгінгі көзқарас кешегідей бола бермейді, ертеңгі күні жаңа көзқарас туындайды. 

Келли пікірінше, тұлғалық конструктілердің барлығы табиғаты жағынан биполярлы және дихотомиялы болып келеді, яғни адам​ның ойлауы өмірлік тәжірибені қара немесе ақ терминдерімен ұғы​нуымен нәтижеленеді. Нақтырақ айтқанда, адам өз басында болып жатқан жағдайлардың бір-біріне ұқсастығын немесе бір-бірінен өзге​шеленетінін байқайды. Ұқсастықтар мен өзгешеліктерді байқаудың бұл когнитивті үрдісі тұлғалық конструктінің қалыптасуына әкеледі. 

Барлық конструктілер магнит тәрізді екі қарама-қарсы полюс​терден тұрады. Ұқсас элементтер эмерджентті полюс немесе кон​структінің ұқсастық полюсі деп аталады; олардың үшінші элемент​ке қарама-қарсылығы имплицитті полюс немесе конструкт кон​трастылығының полюсі деп аталады. Сонымен, әрбір конструкті​нің эмерджентті және имплицитті полюстері болады. Тұлғалық конструкт теориясының мақсаты – адамдардың ұқсастық және өзге​шелік тұрғысынан өзінің өмірлік тәжірибесін қалайша түсіндіріп, болжайтындығын түсіндіру. 

Конструктілердің формалды қасиеттері

Келли барлық конструктілердің белгілі бір формалды қасиет​термен сипатталатындығын ұйғарды. 

Конструкт құбылыстардың белгілі бір диапазонын қамтиды. Қолдану диапазоны барлық оқиғаларда конструктілерді қолдануға болады. «Ғылыми-ғылыми емес» конструкт, мысалы көптеген интеллектуалды жетістіктерді түсіндіру үшін қолдануға лайықты, бі​рақ үйленген немесе бойдақ адамдар күйінің артықшылықтарын тү​сіндіруде аса жарай қоймайды. Барлық конструктілерді қолдану диапазоны шектелген, алайда конструктілер шегі өзгеріп отыруы мүмкін. «Жақсы-нашар» конструктісінің қолдану диапазоны кең, се​бебі ол жеке бағалауды талап ететін жағдаяттарды көздейді. «Шы​найы-жалған» конструктісінің шегі айтарлықтай тар. 

Әрбір конструктінің қолдану шоғыры бар. Ол жарамды құбы​лыстарға жатады. Осыған байланысты, «адал – адал емес» конст​руктілер болады. Конструктының қолданылу шоғыры әрбір адам үшін жарамдылығына, қолайлылығына байланысты қолданылады. 

Конструктілер параметрі «өткізгіштігі – өткізбеушілігі» бойынша ажыратылады. Өткізгіш конструкт өзінің қолдану аясына жете түсіні​ле қоймаған элементтерді кіргізеді. Ол жаңа құбылыстарды түсінді​ру үшін әрқашан ашық. Өткізбейтін конструкт – жабық, жаңа тәжіри​бені түсіндіре алмайды. 

Конструкт түрлері

Дж. Келли пікірінше, әрбір адам болжам жасап, оны тексереді, бір сөзбен айтқанда тиісті конструктілерді қолдана отырып, «жақсы ма?», «нашар ма?», «мейірімді ме?», «зұлым ба?» деген мәселе​лерді шешеді. Адам жағдайды, оқиғаны анағұрлым жақсырақ сипат​тайтын, яғни болжамдық құндылығы бар дихотомиялық полюсті таң​дайды. Кейбір конструктілер өрісі тар жағдайларды сипаттау үшін жарамды болса, өзгелерінің қолдану аясы кең болып келеді. 

Жоғарыда айтылғандай, Келли бойынша конструктілерді қол​дану диапазоны болады. Осыған байланысты, релевантты және қолданылатын конструктілер болады. Сонымен қатар, Келли өткіз​гіш және өткізбейтін конструктілерді бөледі. Өткізгіш конструкт өзінің қолдану диапазонына әлі де болса толық түсінілмеген, жетік ұғы​нылмаған жаңа құбылыстарды қабылдайды, ол жаңа құбылыстарды түсінуге қашанда дайын. Өткізбейтін конструктілер жаңа тәжірибені түсіндіру үшін жабық күйде қалады. Сондай-ақ, Келли шектелген, констелляторлы және жорамалдаушы конструктілерді бөліп көрсет​кен. 
Шектелген конструктілер – элементтерді өз диапазонында ға​на болуы үшін қарастырады. Бір классификацияға түскен элемент басқалардан шығарылады. Шектелген түсіндірулерді (интерпрета​цияны) «осыдан басқа ешнәрсе» деп шектеліп қалған икемсіз адам​мен салыстыруға болады. Шектелген ойлау өзгелер немесе өзі үшін интерпретацияны қайта қарау құқығын қабылдамайды, құбылысты жаңаша көруге мүмкіндік бермейді. 
Констелляторлы конструкт – егер бір құбылыс қандай да бір санатқа жатса, оның басқа сипаттамалары қалыптасып, бекітіліп қойған, мысалы, «егер бұл адам алыпсатар болса, онда ол алаяқ, арам пиғылды, клиенттермен қатынасқа оңай түсе біледі», егер біз адамды осындай санатқа жатқызар болсақ, онда оған осы санатқа сай мінездерді тізе бастаймыз. 
Жорамалдаушы конструктілер жаңа тәжірибелер, жаңа идея, ойлар үшін әртүрлі баламалы көзқарастарды қабылдайды, икемдісі өзгертілуі мүмкін. Ойлаудың аталған формалары (шектелген, кон​стелляторлы, жорамалдаушы) – заттар мен құбылыстарды, адам​дарды интерпретациялау үшін қажет. Жеке тұлғалық конструктілер – бұл 1 – құбылыстардың кең шоғырынан тұратын жан-жақты кон​структілер; 2 – жеке конструктілер (құбылыстар мен мүмкіндіктер​дің диапазоны тар); 3 – негізгі конструктілер адамның негізгі іс-әрекетін басқарып, реттейді; 4 – шеткі конструктілер – негізгі құры​лымды өзгертпей-ақ өзгеруі мүмкін. 

Адам кез келген жағдаятта баламалы жорамалдарды құра ала​ды. Сыртқы дүние – зұлым да, мейірімді емес, ол оны өз басымызда қалай құрастырғанымыздай. Сайып келгенде, когнитивистер пікірін​ше, адам тағдыры өз қолында. Адамның ішкі әлемі субъективті, ког​нитивистер ойынша, оның ішкі туындысы. Әрбір адам сыртқы шын​дық дүниені өзінің ішкі дүниесі арқылы қабылдап, өз түсінігінше тү​сіндіреді. 

Әрбір адам ақиқат дүниені өзінің жеке модель немесе конст​руктілері жолымен қабылдайды. Егер конструкт адамға айналада болып жатқан жағдайларды болжауға көмектесе алса, онда адам оны сақтауы әбден мүмкін. Керісінше, ол болжам расталмаса – кон​структ қайта қаралады, тіпті жойылуы да мүмкін. Конструкт жарам​дылығы оның болжамдық тиімділігі тұрғысынан тексеріледі. Әрбір адамның (тұлғаның) өмірлік тәжірибені түсіндіруде қолданылатын бірегей тәжірибелік жүйесі болады. Адамдар бір-бірінен болып жат​қан жағдайларды түсіндіруімен өзгешеленеді. Екі адам, тіпті ұқсас егіздер болсын көзқарастары бірдей болғанмен де оны түрліше тү​сіндіреді. Әрбір адам ақиқат дүниені өзінің айрықша жеке тұлғалық конструктісі негізінде түсіндіреді. Адамдар арасындағы өзгешелік олардың оқиғаларды түрліше көзқараспен түсіндіретіндігімен ерек​шеленеді. Адам ақиқат дүниені өз өміріне ықпал ететін жағдайлар​ды алдын ала болжауды үйрену үшін түсінуге тырысады, яғни қазіргі сәттерге өзінің жеке тұлғалық конструктілері көмегімен болашақты болжау үшін қарайды. Адамның мінез-құлқы да болашақты қалай болжайтындығымен байланысты. 

Келли әрбір адамның конструктілер жүйесі айрықша, әрі адам​дар бір-бірінен көзқарастары, ой-пікірлері жағынан өзгешеленеді, себебі әр адам өзінің конструктілер жүйесі негізінде әрекет етеді. Адамдар бір-бірінен конструктілер саны және түрі бойынша ғана емес, өз конструктілерін қалай құратындығымен де ерекшеленеді деген тұжырымға келген. Сонымен қатар, ғалымның ойынша, конст​руктілер пирамидалық жүйемен құрылған, оның кейбіреулері бағын​са, екіншісі бағындырушы тәртіпте болады. Келлидің пайымдауын​ша, адамдардың өз конструктілерін қалай құратындығын білсек, оның мінез-құлқы жайында дұрыс ұйғарымға келеміз, яғни тұлғаны білу – адамның өз өмірін, тәжірибесін қалай түсіндіретіндігін білу. Келли бойынша тұлға – адамның өзінің ой-толғамдары мен болашақ жағдайларды алдын ала көріп, болжауын түсіндіру үшін қолданатын азды-көпті маңызды конструктілерінің жүйесі ретінде түсіндіріледі. 

Әр адамда екі деңгейге (блокқа) бөлінетін тұлғалық конструкті​лердің жеке жүйесі болады:

1. «Ядролық» конструктілер деңгейі – бұл екі конструктілік жүйе шыңында тұратын, яғни жедел ойдың тұрақты шоғырында бо​латын шамамен 50 негізгі конструктілер. Адам бұл конструктілерді өзге адамдармен өзара әрекеттесуде жиі қолданады.

2. Шеткі конструктілер – қалған конструктілер. Бұл конструкті​лер саны жеке-дара, әрі жүзден бірнеше мыңға дейін түрленуі мүм​кін. 

Тұлғаның біртұтас қасиеті екі деңгейдің, барлық конструктілер​дің бірлесіп, қызмет етуінің нәтижесі ретінде көрінеді. Біртұтас тұл​ғаның екі типін бөледі: когнитивті күрделі тұлға (конструктілер саны көп тұлға); когнитивті қарапайым тұлға (конструктілер саны аз тұл​ға). 

Когнитивті күрделі тұлға – когнитивті қарапайым тұлғадан келе​сі мінездемесімен ерекшеленеді:

1) психикалық денсаулығы мықты;

2) стресспен оңай күреседі;

3) өзін-өзі аса жоғары деңгейде бағалайды;

4) жаңа жағдаяттарға анағұрлым жақсы бейімделеді. 

Тұлғалық конструктілерді (оның сапасы мен санын) бағалауға арналған арнайы әдістер бар. Олардың ішінде ең әйгілісі «репер​туарлық тор тесті». 

Сыналушы бірмезгілде үштікті (триада) салыстырады (үштік ті​зімі мен реттілігі сыналушының өткен немесе қазіргі өмірі үшін ма​ңызды рөл атқаратын адамдарынан алдын ала құрылады). Әдістің мақсаты – салыстырылып отырған үш адамның екеуінде бар, ал үшінші адамда жоқ психологиялық мінездемені анықтау. Мысалы, сізге өзіңіз ұнататын мұғалім, ұнататын жұбайыңыз бен өзіңізді са​лыстыру ұсынылады. Мәселен, сізде және мұғаліміңіз екеуіңізде ортақ психологиялық қасиет «баяу-баяу емес» деген конструкт бар. Осылайша, сіз өзіңізді және өзге адамды салыстыра отырып, өзіңіз​дің жеке тұлғалық конструктілеріңіздің жүйесін анықтайсыз. 

Келли теориясы бойынша тұлға – бұл ұйымдасқан тұлғалық конструктілер жүйесі, бұл жүйеде адамның жеке тәжірибесі қалып​тасады (қабылдайды және интерпретацияланады). Бұл теория бойынша тұлға құрылымы конструктілердің айрықша иерархиясы ретінде қарастырылады. 

Келли теориясындағы негізгі тұжырым – мінез-құлық – адам​дардың алдағы уақыттағы оқиғаларды болжауымен анықталады, яғни адам мінез-құлқы (ой-пікірлері, қылықтары) оқиғаларды бол​жауға бағытталған деген ұйғарымға негізделеді. Келли теориясы тұлғаны когнитивті бағытта қарастырады. Келли пікірінше, адамды зерттеуші ретінде қарастыра отырып, түсінуге болады. Зерттеуші​лерге ұқсас адамдарға айналасында болып жатқан оқиғаларды бел​гілі бір дәлдікпен, нақтылықпен болжап, қадағалау қажет. 

Келли адамдар өз әлемін конструктілер деп аталатын нақты жүйе немесе модель көмегімен қабылдайды. Әрбір адамның өмірлік тәжірибелерді түсіндіруге арналған айрықша конструктілі жүйесі болады деген ұйғарымға келді. 

6.2 ГУМАНИСТІК ТЕОРИЯ А.МАСЛОУ
	Абрахам Харольд Маслоу (1908 – 1970) – гуманистік және трансперсо​налды психологияның негізін қалаушы​лардың бірі. 

Абрахам Маслоу – адамзат іс-әре​кетінің, мінез-құлқының, қылықтарының негізгі қайнар көзі – адамның өзіндік актуализацияға, өзін көрсетуге үздіксіз ұмтылуы деп санады. 

Маслоу қажеттіліктер иерархиясы теориясын жасау арқылы білімнің биік белестерін бағындырды. 
А. Маслоу біртұтас модельге пси​хологияның негізгі мектептері – бихе​виоризм, психоанализ және оның сала​ларын, сонымен қатар гуманистік және трансперсоналды психологияны бірікті​ре білді.

Ғалым психология бағыттарының ешқайсысын бір-бірінен не артық не кем көруге болмайтындығын, әрбір бағыттың өзіндік орны бар екендігін және олардың әрқайсысының өз құндылығымен ерек​шеленетіндігін көрсетті. 
Қажеттіліктер иерархиясы

Маслоу теориясының аса маңызды бөлігі – адам мотивация​лары жиынтығынан тұратын қажеттіліктер иерархиясы моделі бо​лып табылады. Маслоу бойынша адамның барлық туа біткен неме​се инстинктоидты қажеттіліктері басымдылығы немесе үстемдігі бойынша иерархиялық жүйеге ұйымдасқан. 

Физиологиялық қажеттіліктер (тағам, су, ұйқы

т.б.)


Физиологиялық қажеттіліктер – тағамды, суды, ауаны, ұйқы​ны т.б. қажетсінуден тұрады. Біздің мәдениетімізге тән адамдардың барлығы бұл қажеттіліктерді еңбексіз қанағаттандыра алады. Алай​да биологиялық қажеттіліктер тиісінше қанағаттандырылмаса, инди​вид осы қажеттіліктердің қанағаттандырылуы үшін аянбай мүмкін​діктер іздейді. Маслоу шөлден өлуге шақ қалған адам басқа қажет​тіліктерінің қанағаттануына мән бермейді. Бірақ аталған қажеттілік қанағаттанған соң маңыздылыңын жоғалта бастайды да басқа қа​жеттіліктердің қанағаттандырылуына мүмкіндік береді. 

Қауіпсіздік қажеттіліктеріне индивидтің тұрақты, қауіпсіз және жайлы жағдайда өмір сүру қажеттілігі жатады. Адамдар қорқыныш​тан, үрейден және бей-берекет өмірден азат өмір сүруді қажетсі​неді. Барлық адамдар даму үстіндегі тұрақты, қауіпсіз қоғамда өмір сүруді қалайды. 

Күллі адамда махаббат және қатысты болу қажеттілігі бар. Адам өзгелермен тығыз қарым-қатынас орнатуға және өзін қандай да бір топтың, отбасының және өзінің құрбы-құрдастарының мүшесі болуға тырысады. Маслоудың пікірінше, бұл қажеттіліктер біздің өзгермелі индивидуалистік қоғамда қанағаттандырыла бермейді. Бұл қанағаттандырылмаған қажеттіліктер әдеттегідей психология​лық бұзылыстарғ негізіне жатады. 

Маслоу құрмет қажеттіліктерінің екі түрін бөлді. Бірінші – құ​зыреттілікті және жеке жетістіктерді сезінуді қалау. Екінші – өзгелер​дің құрметтеуін қажетсіну (қоғамдық жағдай, атақ-даңқ, танылу т.б.). Егер бұл қажеттіліктер қанағаттанбаса, адам өзін қор болғандай әл​сіз, дәрменсіз сезінеді. Өзін құрметтеудің қалыптылығы жетістіктер​ге қол жеткізіп, өзгелердің құрметіне бөленуге әкелетін жеке ұмты​лыстардан қалыптасады. Маслоудың айтуынша бұл қажеттіліктер қанағаттанғанмен де адамның әлі де болса өзіне көңілі толмайды, өзіндік актуализацияны сезінбейінше түңілу, әлденеге көңілі тол​мау сезімдері сақталады. Аталған қажеттіліктер адамның жеке-дара ерекшеліктеріне байланысты көрінеді. Әрбір адамның өзіндік моти​вациялары мен қажеттіліктері болады. 

Өзіндік актуализация теориясы

А. Маслоу өзіндік актуализация ұғымын адамның «қабілет, та​ланттарын толықтай қолдануы» ретінде анықтады. 

Маслоу бойынша өзіндік актуализация - өзінің әлеуетін іске асыруға, өзін жетілдіруге, өзін-өзі көрсетуге тырысу. Өзін-өзі жүзеге асырушы, өзін көрсетуші тұлғаға мынадай ерекшеліктер тән:

1) шындықты толық қабылдау және оған үйлесімді қатынас (өмірден жасқанып қалмай, оны білу, түсіну); 

2) өзгелерді және өзін қабылдау (Мен өз дегенімді, сен өз дегеніңді жасайсың. Мен бұл өмірде сенің қалауларыңа сай келу үшін өмір сүрмеймін, сен де менің қалауларыма сай келу үшін өмір сүрмейсің. Мен менмін, сен сенсің. Сен қандай болсаң да мен сені құрметтеймін, қабылдаймын); 

3) ұнататын ісіне кәсіби берілу, міндетіне, ісіне бағдарлану; 

4) автономды, әлеуметтік ортадан тәуелсіз болу, пікірлер дербестігі; 

5) өзгелерді түсіну қабілеті, өзгелерге көңіл бөлу, ақ жарқын болу; 

6) үнемі жаңашыл болу, жаңаша бағалау; 

7) мақсат пен құралдарды, қастандық пен мейірімділікті айыру (мақсатқа жету үшін әрбір құрал жақсы бола бермейді); 

8) мінез-құлық спонтандығы, табиғилығы; 
9) әзіл; 

10) өзгелермен ортақтасу сезімі;

11) аса терең қатынастартар;

12) демократиялық;

13) креативтілік;

14) өзіндік даму, қабілет, потенциалды мүмкіндіктерін көрсету, жұмыста өзін жүзеге асыратын шығармашылық; 

15) жаңа мәселелерді шешуге, қиындықтарды сезінуге, сондай-ақ, өз тәжірибелерін, өз мүмкіндіктерін ұғынуға даярлық.

Өмірге деген белсенді ұстаным, шындықтағы қиындықтарға мойымай оларды жеңе білу, психологиялық қорғануға сүйенбей жағымсыз эмоциялар астарында қандай мәселе жатқандығын көре білу қабілеті – адамның тұлғалық өсуіне, өзін және өмірдің мәнін, ішкі үйлесімін, өзіндік актуализациясын түсінуге мүмкіндік беретін қасиеттер. Топтың қатарында болу және өзіндік құрмет сезімі – өзін​дік актуализацияға қажет шарттар. Себебі, адам өзін басқалардан өзі туралы ақпарат алу арқылы ғана түсіне алады. 

Абрахам Маслоу өзіндік актуализацияға әкелетін мінез-құлық типтерін бөлді.

1. Шоғырлану. «ең бастысы өзіндік актуализация кезінде өмір толыққанды, жарқын, жайдарлы болуы қажет».

2. Өсуді, жоғарылауды таңдау. Өзіндік актуализация — бұл одан әрі өсуге таңдау жасау туралы шешім қабылдау. «Адам өмір​дің әрбір стәнде өзін, өз «Менін» тыңдамай өмірде саналы таңдау жасай алмайды». 

3. Өзін-өзі тану. Өзіндік актуализациялану кезінде біз өзіміздің ішкі табиғатымызды барынша танып, соған лайықты әрекет жасай​мыз. Бұл біздің өзіміз үшін не шешетінімізді, өзімізге қандай фильм​дердің, кітаптардың ұнайтындығын білдіреді. 

4. Шыншылдық. Шыншылдық және өз әрекеттері үшін жауап​кершілікті сезіну өзіндік актуализацияланудың маңызды элементте​рі. Әлдебіреуде немесе өзімізде жақсы әсер қалдыру үшін жауап бе​рудің орнына жауапты өзімізден іздеуіміз қажет. Әрқашан осылайша әрекет жасағанда біз өзіміздің ішкі «Менімізге» жүгінеміз. 

5. Пікір. Алғашқы төрт пункт «өмірде жақсы таңдау» жасау қа​білетін дамытуға көмектеседі. Адам өз пікіріне, инстинктілеріне се​нуді және оған сәйкес әрекет жасауды үйренеді. 

6. Өзін-өзі дамыту. Өзіндік актуализация адамның әлеуеттік мүмкіндіктерін дамытудың үздіксіз үрдісі. Бұл дегеніміз адамның өз қабілеттері мен интеллектісін қолдануды және «қалаған істі жасау қажеттігін» білдіреді. Өзіндік актуализация – бұл адам әлеуетін шындыққа айналдыратын үздіксіз үрдіс. 

7. Әсерленулер шыңы. «Әсерленулер шыңы – бұл өзіндік актуализациялану кезіндегі қысқа сәттер». Адамдар осы сәттер шы​ңында өзі және айналасындағы әлем туралы көп біледі, ұтқыр, тия​нақты, жинақы болып келеді. Мұндай жағдайда адам анағұрлым айқын әрі нақты ойлайды, әрекет етеді және сезеді. Адамның сүйіс​пеншілігі күшейеді, өзгелерді өзіне жақын қабылдайды, адамда ішкі кикілжің мен үрей әлсіз болады, оған өзінің күш-қуатын шығармашы​лыққа бағыттау оңайға түседі. 

8. Жеке «Мен» үшін қорғанудың болмауы. Өзіндік актуализа​цияланудың одан арғы қадамы өз «Менімізді» қорғау қажеттігін танып, онымен тиісті уақытта күресу. Ол үшін бізге өзіміз туралы түсініктерді бұрмалайтын жолдарды іздестіру қажет. 

Дефицитарлы психология, болмыстық психология.

Маслоу психологияны екі түрге бөлді: дефицитарлы психоло​гия және болмыстық психология. 

Дефицитарлы психология негізгі қажеттіліктерді қанағаттан​дыру саласында адам мінез-құлқын зерттеумен айналысады. Бол​мыстық психология – адам мінез-құлқы мен оның өзіндік актуализа​цияны қанағаттандыруды қажетсінуін зенрттейді. Психологияның бұл түрімен әсерленулер шыңы байланысты. Болмыстық психо​логия өзін-өзі жүзеге асырушы адамдарды зерттеуге анағұрлым сай келеді. 

Мотивация

Маслоу көптеген психологтардың тек дефицитарлы мотивация​ны ғана зерттеуге баса мән беріп, мақсаты қанағаттандыра алмаған қажеттіліктерді қанағаттандыру болып табылатын мінез-құлықты зерттеуге баса назар аударатындығын айтады. Дефицитарлы моти​вацияға аштық, ауру, қорқынышты жатқызуға болады. 
Алайда адам және жануарлар мінез-құлқын мұқият зерттеу мо​тивацияның басқа да түрін анықтады. Ағза аштықты сезінбегенде ауруды да сезбейді және құмарлық, жеңілтектік, ұшқалақтық сияқты болмыстық мотивацияның туындайтындығына алаңдамайды. Бол​мыстық мотивация ләззат алумен және қазіргі сәттегі қанағаттану​мен немесе жағымды мақсатты іздеумен (өрістеуші мотивация не​месе метамотивация) байланысты.
Таным

Дефицитарлы тану кезінде нәрсе қандай да қажеттілікті қана​ғаттандыру құралы, ақырғы құрал ретінде қарастырылады. Танудың мұндай түрі аса күшті қажеттіліктер кезінде кездеседі. Маслоу пі​кірінше, күшті қажеттіліктер ойлау мен қабылдауды белгілі бір арна​ға бағыттауға ұмтылады, сондықтан индивид айналадағылардың ішінен өз қажеттіліктерін қанағаттандыруға жататынды ғана сезінеді. Аш адам тек нанды ғана, сараң – тек ақшаны ғана көреді. Болмыс​тық таным – бұл айналаны дәлме-дәл әрі тиімді қабылдау (түсіну). Болмыстық таным талқылауға, салыстыруға, бағалауға жатпайды. Басты бағамы – барды ғана мақұлдау. Стимулдар-түрткілер толық​тай ескеріледі, қабылдау анағұрлым бай, толық әрі тиянақты. Бол​мыстық таным күйінде индивид қабылданатын нәрсесінен аздап шеттейді. Сыртқы заттар оның жеке мүддесіне қатысты бағаланбай​ды. Шындығында индивид жасампаздың кейпін сақитауға тырысады немесе қабылдап жатқан нәрсені мақұлдайтындығын көрсетеді, бо​лып жатқандарға белсенді араласуды орынсыз санайды. Болмыс​тық танымның артықшылықтарының бірі болып жатқан жағдайлар​ды өзгерту үшін индивидтің әрекеттерді алдын ала жасауға мәжбүр екендігін сезіну фактісі болып табылады. 

Құндылықтар

Маслоу болмыстық құндылықтарды егжей-тегжейлі сипаттаға​нымен дефицитарлы құндылықтарды тәптіштеп қарастырмады. Болмыстық құндылықтар әрбір индивидке тән. Маслоу болмыстық құндылықтарға ақиқатты, рақымдылықты, сұлулықты, тұтастықты, дихотомиялық трансценденттілікті, бірегейлікті, жетілуді, әділдікті, қарапайымдылықты, айқындықты, жеңілдікті, өзіне көңілі толуды жатқызады. 

Махаббат

Дефицитарлы махаббат – бұл өзгелерге бағытталған махаб​бат, себебі олар біздің қажеттіліктеріміздің қанағаттануымен байла​нысты. Индивид қажеттіліктері көбірек қанағаттанған сайын махаб​баттың осы түрі соғұрлым күшейе түседі. Мұндай махаббат өзін-өзі құрметтеу қажеттілігінен немесе жалғыздықтан қорқу т.б. туындай​ды. 

Болмыстық махаббат – бұл өзгенің болмысына, оның өміріне деген махаббат. Бұл махаббатқа сүйіспеншілікті тудыратын нәрсені толықтай игеру емес, өзгенің бойындағы жақсы нәрсемен байла​нысты. Болмыстық махаббатқа өз баласына деген жауапсыз, аян​байтын махаббат тән, мұндай махаббатқа баланың болмашы кем​шіліктерін де сүйіп, кешіру де жатады. 

Маслоу болмыстық махаббаттың дефицитарлы махаббатқа қа​рағанда анағұрлым бай екендігін, одан зор ләззат алуға болатынды​ғын және оның ұзаққа созылатындығын ерекше атады. Бұл махаб​бат әрқашан жаңаша болып қабылданады, ал дефицитарлы махаб​бат уақыт өте келе өзінің жаңашылдығын жоғалтады. Болмыстық махаббат әсерлену шыңын тудырады, оны терең діни әсерленулер​ді сипаттағандай аса маңызды, мағыналы сөздермен бағалайды, 

Абрахам маслоудың басты тұжырымдамасы – бұл өзіндік актуализация, адам қажеттіліктерінің жоғары деңгейі. А. Маслоу әсерленулер шыңын, әр индивидтің өміріндегі айрықша сәттерді зерттеді. Маслоу психологияның екі түрін – дефицитарлы психоло​гия және болмыстық психологияны бөлді. Ғалым өз теориясының әлеуметте, әсіресе тоқырауға ұшыраған қоғамда қолданыс табуына баса мән берді, ол үшін Маслоу эупсихея атауын ойлап тапты, со​нымен қатар өз теориясының адамзат қоғамы ішінде ынтымақтасу үшін қолданылуына мән бәрді, бұл үрдісті синергия деп атады. 

А.Маслоу – адамзат тәжірибесінің жағымды жақтарын зертте​ген психологтардың бірі. 

Оның негізгі жетістіктерін үш негізгі тұжырыммен түйіндеуге бо​лады:

1. Адамдарға денсаулығын сақтауға, шығармашылыққа, өзін-өзі танытуға деген ұмтылыс туа берілген.

2. Невроз – өзіндік актуализацияға ұмтылуға бөгет жасайды.

3. Өзіндік актуализация үрдісі индивидтің шығармашылық мүмкіншіліктерінің тиімділігіне және барлық іс-әрекетте және баста​ған бастауларында табысқа жетуге мүмкіндік береді. Бизнеспен та​бысты айналысу мен тұлғаның рухани дамуы бір-біріне қарама-қай​шы келмейді. 
6.3 К. РОДЖЕРСТІҢ ФЕНОМЕНОЛОГИЯЛЫҚ ТЕОРИЯСЫ 
	Карл Рэнсом Роджерс (1902 – 1987) – гуманистік психологияның негізін қалаушылардың бірі. 

Роджерс тұлға құрылымының фун​даменталды компоненті – субъектінің қоршаған әлеуметтік ортамен өзара әре​кеттестігінде қалыптасатын және оның мінез-құлқының өзіндік реттелуінің бірік​кен механизмі болып табылатын «Мен-тұжырымдамасы» деп санады. 

Роджерс директивті емес психоте​рапияны жасауға сүбелі үлесін қосып, оны «тұлғаға бағдарланған психотера​пия» деп атады. 

К. Роджерстің тұлға теориясының негізгі тұжырымдамасы

Роджерстің барлық еңбектері астарында адам өзінің жеке өмі​рін, тәжірибесін бақылай және бағалай отырып, өзін-өзі таниды. Со​нымен қатар, адамның жеке өмірі, тәжірибесі оның «Менінің» ажы​рамас бөлігі және ол адамның өзіне ғана мәлім деген тұжырым жа​тыр. 

Роджерс өзінің негізгі теориялық еңбегінде тұлға теориясының, терапияның және тұлғааралық өзара қатынастардың өзегі болып та​былатын тұжырымдаманы жасады. Бұл бастапқы принциптер адам​дардың өзі туралы түсініктерін қалыптастырып, жетілдіретін негізді құрайды. 

К. Роджерс «әрбір индивидтің айрықша тәжірибе өрісі болады. Ол – ағзаның сыртқы қабығында кез келген уақытта болатын және саналы сезілетін оқиғалар, сезім-түйсіктер болып табылады. Тәжі​рибе өрісі – байқалатын ақиқатқа сай келетін не келмейтін тұлғаның жеке-дара әлемінен тұрады», - деп тұжырымдады. 
Тәжірибе өрісі таңдамалы, субъективті. Ол психологиялық (нені білуге әзірміз) және биологиялық (нені білуге қабілеттіміз) шектеу​лермен шектелген. 


[image: image53.emf]ТӘЖІРИБЕ 

АЛАҢЫ 

Мен

тұжырымдамасы


Мен – үрдіс ретінде

«Мен» тәжірибе өрісі ішінде болады. 

Оның негізгі сипаттамалары:

· Мен – бұл тұрақсыз және үнемі өзгеріп отырады.

· Мен – үнемі қалыптасу үстінде болатын және жағдаяттарға байланысты өзгеріске түсетін ұйымдасқан бірізді гештальт.

· Мен – тұрақты өзгеріске түсіп отыратын және өзгермелі үрдіс, жүйе. 

· Мен – өзгермелі және икемді.

«Мен» немесе «Мен»-тұжырымдамасы – бұл өткен өмірлік тә​жірибеге, қазіргі жағдайларға және болашақтан күтетін үмітке негіз​делген адамның өзі туралы түсінігі.

Идеалды-Мен

Идеалды-«Мен» – бұл индивидтің өзі қалайтын бейнеге сай бо​луды тілейтін «Мен-тұжырымдамасы». Идеалды-«Мен» үнемі өзге​ріске түсіп отыратын құрылымнан тұрады. 

Егер адамда идеалды-«Мен» шын «Меннен» аса ерекшелене​тін болса, онда ол психологиялық жайсыздықты, қанағатсыздықты сезініп, көңілі толмайды, невроздың туындауы әбден мүмкін. 

Психикалық денсаулық белгісі – өзін дұрыс қабылдап, жайлы сезіне білу болып табылады. Керісінше, егер идеалды-«Мен» адамның шынайы мінез-құлқы мен оның құндылықтары жүйесінен қатты ерекшеленетін болса, онда ол тұлғалық даму жолында бөгет жасайды.

Өзіндік актуализацияға тенденция

Өзіндік актуализацияға тенденция кез келген тірі ағзаға тән. Өзіндік актуализация – бұл тірі жан иесінің өсіп-жетілуге, дербестік​ке, өзін-өзі танытуға, өз ағзасының барлық мүмкіншіліктерін белсен​діруге тырысуы. Роджерс толыққанды өзіндік актуализацияға ұмты​лыс әрбір адамға туа беріледі деп санайды. 

Салауатты дамуға ұмтылыс еркін әрекет ететін, адамды жігер​лендіріп, түрткілетіндіретін күш, бұл күш өткен жайттармен, не қазір​гі уақыттағы жағдайлармен әлсіреп, күшін жоғалтпайды. 

Роджерстің түсіндіруінше, салауатты дамуға ұмтылыс – кез келген кедергіге төтеп бере алатын күш болмаса да дербес әрекет ететін, өткен және қазіргі уақыт жағдайларымен әлсіремейтін, адам​да басым көрінетін күш. 

Сәйкестілік және сәйкессіздік

К.Роджерс адамдарды бейімделген немесе нашар бейімдел​ген, ауру және дені сау, қалыпты және қалыпты емес деп бөлмейді, оның орнына ол адамдардың өзінің шынайы жағдайын қабылдай алатын қабілеттері туралы жазады. 

Карл Роджерс тәжірибе, коммуникация және сезіну (ұғыну) ара​сындағы нақты сәйкестікті білдіретін сәйкестілік ұғымын енгізді. 

Сәйкестіліктің жоғары деңгейі – коммуникация (адамның өзгеге хабарлайтыны), тәжірибе (болып жатқан жағдай) және сезіну (адам​ның байқайтыны) бір-бірімен азды-көпті сәйкес келеді. Адамда сәй​кестік жоғары дәрежеде болса өзінің және кез келген байқаушының байқауы сайма-сай келеді. 

Сәйкессіздік сезіну, тәжірибе және коммуникация арасындағы сәйкессіздікте көрінеді. 

Сәйкессіздік – бұл ақиқатты нақты қабылдай алмау, өз сезімін өзге адамға нақты айта алмау немесе айтуды қаламау немесе екеуі де қатар кездесуі мүмкін. 

Роджерс ой-толғаныстар мен олардың ұғынылу сәйкессіздігін басылу немесе теріске шығару деп атады. Адам не істеп жатқанын ұғынбайды. Көптеген психотерапевтер адамдарға өздерінің қылықтарын, ойлары мен қатынастарын толыққанды ұғынуына көмектесе отырып, нақ осы сәйкессіздікпен жұмыс жасауда. 

Егер сәйкессіздік ұғыну мен коммуникация арасындағы үйлесімсіздік түрінде көрінсе, адам өзінің шынайы сезімі мен толғаныстарын көрсетпейді. 

Түсіну

К.Роджерс психологиялық дені сау адамдарда ақиқатты қабыл​дауда кездесетін түсінудің үш түрін бөлді. Бұл субъективті түсіну, объективті түсіну және тұлғааралық түсіну. 

Субъективті түсіну аса маңызды, ол адамның кімді сүйетінін, кімді жек көретінін немесе қандай оқиғадан немесе әсерлерден ләз​зат алатынын түсінуден тұрады. Адам өзінің ішкі эмоциялық үрдісте​рімен аса тығыз байланыста бола отырып, субъективті түсіну сапа​сын жақсартады. Адамның «ішкі дауысына» жүгінгені жөн, адам оны сезіне бастағанда өзін жақсырақ сезіне бастайды. Дұрыс түсіне білу қабілеті адамға тексерілген, басынан өткен фактілерге сүйенбей-ақ әрекет етуге мүмкіндік береді. 

Объективті түсіну сыртқы ақпаратқа сүйене отырып, болжам​ды, жорамалды сынап көруге мүмкіндік береді. Мұндай ақпарат пси​хологияда мінез-құлықты байқауда, тестілеу нәтижесінде, сауална​маларда немесе әріптестер-психоаналиктердің бағалауында алына​ды. Әріптестермен ақпаратпен алмасу пайдасы туралы түсінік ұқсас әдістерді қолданатын бір мамандықтағы адамдар қандай да бір ақпаратты дәлме-дәл бағалайды деген ұғымға негізделеді. Сарап​шылар пікірі объективті болуы мүмкін, кейде жаппай дұрыс қабыл​дамау мысалы болуы мүмкін. Сарапшылардың кез келген тобы қа​растырылып жатқан мәселе өздерінің жеке тәжірибелерінің аксио​матикалық аспектілерін қозғағанда әдеттен озбай, қорғану реакция​сын көрсетеді. Роджерс мұндай тенденцияны теологтар, марксистік диалектиктер мен психоаналиктер көрсетуге бейім екендігін көрсет-ті.
Түсінудің үшінші түрі – тұлғааралық түсіну немесе феноме​нологиялық түсіну – роджерсианды психотерапияның мәнін көрсе​теді. Ол эмпатиялық тыңдау тәжірибесімен нәтижеленеді: өзге адамның дүниетанымын анықтап, түсіну үшін жеке, бірегей субъек​тивті дүниесіне ену. Эмпатия мақсаты өзге адаммен қатынаста әдептілікті сақтап, өзгенің белгілі бір көзқарасқа келісетінін не келіс​пейтінін анықтау емес, өзге адамның басынан өткерген тәжірибесін сол күйінде өз басынан өткізгендей түсіну. Эмпатиялық түсіну өзге адамға сұрақтар қою кезінде тексеріледі. Өзге адамның шынайылы​ғын дұрыс қабылдай білу шынайы қарым-қатынас орнатудың негізі болып табылады. 

Толыққанды қызмет атқарушы тұлға

Толыққанды қызмет атқарушы тұлға оңтайлы психологиялық бейімделу, оңтайлы психологиялық кемелдену, толық сәйкестілік және тәжірибеге ашық болу синонимі болып табылады. Толыққанды қызмет атқарушы тұлға үрдіс ретінде, үнемі өзгеру үстіндегі адам ретінде болуы мүмкін. 

Роджерс өзінің кәсіби мансабында тәжірибеші психотерапевт ретінде өлшеусіз еңбек етті. Оның тұлға теориясы тәжірибеге негіз​делген және оның әдістері мен идеяларынан біріктірілген. 

Роджерс теориясы дамудың бірнеше сатысынан өтті, оның зерттеулері бірнеше рет бір пәннен басқа пәнге ауысты, алайда Роджерстің 1940 жылы алғаш тұжырымдаған бірнеше фундамен​талды принциптері отыз жыл өтсе де өз күшінде қалды. 
Роджерс бағыты (тұжырымдамасы) адамның өсуге, денсаулық​қа және бейімделуге ұмтылысына негізделген. Терапия тұлғаны ой-толғаныстарынан арылту және қалыпты дамуды қалыпқа келтіру тә​сілдері ретінде қызмет етті. Терапия интеллектке емес, көбіне сезім​дерге негізделген әрі тікелей өмірлік жағдаяттарды да қамтиды. 

ӨЗІНДІК БАҚЫЛАУҒА АРНАЛҒАН ТАПСЫРМАЛАР 

Тапсырма № 1. 
1. Тұлғаның қазіргі теорияларының бағыттары мен қызметтеріне сипаттама беріңіздер.
2. Тұлғаның негізгі концепциялары мен теорияларының салыс​тырмалы кестесін толтырыңыздар. 
	Кезеңі 
	Концепция
	Теория қызметі
	Негізгі қағидалары

	
	
	
	

	
	
	
	

	
	
	
	


Тапсырма № 2. 
1. Тұлға теориясындағы психодинамикалық бағытты талда​ңыздар.
2. ИД (Ол), ЭГО (Мен) және СуперЭГО (Жоғары-Мен) табиғаты мен қызметтеріне сипаттама беріңіздер. Қайсы құрылымдар арасындағы өзара әрекеттесу адамда ішкі жанжалды тудыра​ды. 
3. К.Г. Юнгтің тұлға теориясы бойынша психикалық қызметтерге сипаттама беріңіздер. 
	Тұлға типі
	Өмірлік бағдары
	Психологиялық қызметтер

	
	
	

	
	
	


4. А. Адлер теориясымен танысып, өмір стилі бойынша тұлға типтерін бөліп көрсетіңіздер. Берілген кестені толтырыңыздар. 
	Өмір стилі
	Тұлға типі

	
	

	
	

	
	


Адам табиғатына қатысты Адлер мен Фрейдтің негізгі қағида​ларын салыстыру. 

	З.Фрейд теориясы
	Т

Ұ

Л

Ғ

А
	А.Адлер теориясы

	
	
	

	
	
	

	
	
	

	
	
	

	
	
	

	
	
	


5. З. Фрейд, А. Адлер және К. Юнгтың теориялық ұстанымдарын салыстыру. Келесі кестені толтырыңыздар.
	
	З.Фрейд
	А.Адлер
	К.Г.Юнг

	Тұлға анықтамасы
	
	
	

	Өмірдегі мақсаты
	
	
	

	Мотивация 

(адамзат мотивация​сының табиғаты)
	
	
	

	Патология 

(психопатологиялық көріністер себебі)
	
	
	


Тапсырма № 3. 

1. Неофрейдизмді тұлғаның қазіргі теорияларының бағыты ретінде талдаңыздар. 
2. Эриксон мен К. Хорни теориясын З. Фрейд теориясымен са​лыстырыңыздар: ұқсастықтар мен айырмашылықтарды табы​ңыздар. 
3. Э.Эриксонның, К.Хорнидің және Э.Фроммның тұлға теорияла​рын салыстырыңыздар. Кестені толтырыңыздар. 
	
	Э.Эриксон

ұстанымы
	 К.Хорни

ұстанымы
	Э.Фромм ұстанымы

	Адам табиғаты
	
	
	

	Тұлғаның даму динамикасы
	
	
	


Тапсырма № 4.

1. Тұлғаның қазіргі теорияларындағы диспозиционалды бағытты талдаңыздар. 
2. Г.Оллпорттың, Р. Кеттелдің және Г.Айзенктің тұлға теория​ларын салыстырыңыздар.
Тапсырма № 5 

1. Дж.Роттердің, А. Бандураның әлеуметтік-когнитивті теориясын және Б. Скиннердің необихевиоралды концепциясын талда​ңыздар. 
2. Жағымды және жағымсыз жазалауды ерекшеленедіретін мы​салдар келтіріңіздер. Скиннер жазалауды жағымсыз мінез-құ​лықты жою құралы ретінде қолдануға неліктен қарсы шықты? Жазалаудың адаптивті емес мінез-құлықтан арылуға тиімді көмектесе алатындығына қандай да бір мысал келтіре аласыз​дар ма?

3. Бандураның теориясындағы өзіндік тиімділіктің қайнар көзде​рін атаңыздар.

Тапсырма № 6.

1. Келлидің конструктивті альтернативизмінің философиясын талдап, сипаттаңыздар. Келлидің негізгі тұжырымының мәнін анықтаңыздар. 
2. А.Маслоу мен З.Фрейд теорияларын салыстырыңыздар. Мас​лоудың адам табиғатына көзқарасы Фрейд көзқарасынан несі​мен ерекшеленеді? Жауаптарыңызды олардың негізгі қағида​лары бойынша растаңыздар. 
3. К.Роджерс пен З.Фрейд теорияларын салыстырыңыздар. Мі​нез-құлық бұзылыстарына қатысты Роджерстің феноменоло​гиялық бағыты Фрейдтің психоаналитикалық бағытынан несі​мен ерекшеленеді?
ГЛОССАРИЙ

	АНИМА
	- ерлерде әйелдің ішкі бейнесін, оның бейсаналы әйелдік жағын бейнелейді.


	АЛҒА ЖЫЛЖУ КЕШЕНІ
	- үнемі сезінетін толымсыздықты жеңу үшін өзінің маңыздылығын асыруға тенденция. 



	АЛҒА ЖЫЛЖУҒА ҰМТЫЛЫС
	- өзінің кемшіліктерін жеңуге және өзінің мүмкіншіліктерін анағұрлым то​лыққанды ашуға ұмтылу. 



	АНТИКАТЕКСИС
	- инстинктіні қанағаттандыруға мүмкін​дік бермейтін кедергі.


	АРХЕТИП
	- ұжымдық бейсанадағы жалпы бейне​лер немесе символдар; Архетиптер – адам​дарды түрлі оқиғаларды белгілі бір дәре​жеде қабылдауға, сезінуге икемдейтін туа біткен идеялар немесе есте қалған естеліктер.


	АУЫСТЫРУ
	- импульсті үлкен қаупі бар объектіден аз қаупі бар объектіге бағыттау.


	ӘЛЕУМЕТТІК ҚЫЗЫҒУ
	- өзгелермен ынтымақтасу және өзара әрекеттесу түрінде көрінетін эмпатия сезімі.


	ӘУЕСТІК
	- субъектінің сараланбаған, санада аңға​рылмаған немесе санада жеткілікті түрде аңғарылмаған қажеттілігін білдіретін пси​хикалық күй. Әуестік өтпелі құбылыс болып табылады, өйткені ондағы қажетті​лік не өшеді, не санамен аңғарылып, нақ​ты тілекке, ниетке, арманға т.б. айналады. Әуестік психоанализдің өзекті ұғымдары​ның бірі. З. Фрейдтің классикалық психо​анализінде әуестік төрт түрлі қырымен: қайнар көзі, мақсаты, нысаны және күші​мен сипатталады



	БАҚЫЛАУ ЛОКУСЫ


	- бұл адамның өзінің мінез-құлқына (интерналды локус) қатысты және сырттан бақыланатын күштерден (экстерналды ло​кус) күтетін күтілімі. Бақылаудың интер​налды локусы – адамның өз тағдырын басқара алатындығына сенуі. Ішкі бақылау деңгейі жоғары көрінетін, яғни бақылаудың интерналды локусы бар адамдар басқару​дың қайнар көзі өзінде екеніне сенеді, сон​дықтан да олар көптеген жағдайда өзін жоғары деңгейде басқара алады. 

Бақылаудың экстерналды локусы – адам өз тағдырын сәттіліктерге, жағдайларға немесе билігі бар адамдарға байланысты деп санайды. Сыртқы бақылау деңгейі жо​ғары көрінетін, нақтырақ айтқанда бақы​лаудың экстерналды локусы бар адамдар өз өмірін көп жағдайда сыртқы күштердің басқаратындығына сенеді. 



	БЕЙСАНАЛЫЛЫҚ
	- әлеуметтік тұрғыда қабылданбайтын жанжалдар мен қалаулардан тұратын пси​хика аспектісі. Аталған қалаулар сана дең​гейіне еркін ассоциация және түс көруді интерпретациялау тәрізді әдістерді қолда​ну арқылы ауысады. 



	ГУМАНИСТІК

ПСИХОЛОГИЯ
	- дені сау және шығармашыл адамдарды зерттеуге шоғырланған психология. 



	ЖАЛПЫ НЫШАНДАР
	- бір мәдениетте өмір сүретін өкілдер​де әртүрлі дәрежеде көрінеді.



	ЖАН
	- Юнг теориясында тұлға құрылымын білдіретін термин, ол эго, жеке бейсана​лық және ұжымдық бейсаналықтан тұра​ды.

 

	ЖЕКЕ БЕЙСАНАЛЫҚ
	- бұрын санамызда қалған шиеленістер мен есте қалған оқиғалар, алайда олар қазіргі сәтте ұмытылып қалған. Оған айқындылығы, дәлдігі жетісіңкіремейтін кө​мескі сезімдік әсерлер жатады. Жеке бей​саналық - индивидуумның бұрынғы жеке өмірінен немесе рулық, мұрагерлік тәжіри​беден қалған эмоцияға толы ойлар мен сезімдерден, есте қалған әсерлер кешені​нен немесе шоғырынан тұрады. Юнгтың пайымдауынша бұл кешендер индивиду​умның мінез-құлқына айтарлықтай күшті әсерін тигізеді. Мысалы, билік кешені бар адам билік тақырыбымен тікелей немесе символикалы түрде байланысатын іс-әрекетке психикалық күш-қуатын барынша жұмсайды.



	ЖИНАҚТАУШЫ ТИП
	- қолында барды сақтап қалуға тырысады. Мұндай адам барлығын жинайды – ақша, зат, сезім, ой-пікір, өзі үшін өзгеруге неме​се жаңаруға әсте тырыспайды. Махаббат​та ол өз серіктесін кез келген өзгерістер​ден сақтандыруға тырысып, оны толықтай иеленуге тырысады. Жинақтаушы бола​шаққа күдікпен қарайды; ол өткен өмірдегі естеліктермен өмір сүруді қалайды. Фромм мінез-құлықтың мұндай стратегия​сын Фрейдің сексопатологиялық интерпре​тациясын тереңдете отырып, өлімге ынты​ғудың нәтижесі деп түсіндіреді.



	ЖОРАМАЛДАУШЫ КОНСТРУКТІЛЕР
	- жаңа тәжірибелер, жаңа идея, ойлар үшін әртүрлі баламалы көзқарастарды қа​былдайды, икемдісі өзгертілуі мүмкін.



	ИДЕОГРАФИЯЛЫҚ

БАҒЫТ
	- тұлғаны зерттеуде әр адамның бірегей​лігін зерттеуді бастапқы мақсат ретінде са​найтын бағыт. Бұл бағытты алғаш енгізген Олпорт. 



	ИЗОЛЯЦИЯ
	- жақындастыққа жете алмау нәтижесінде туындайтын әлеуметтік құлазушылық, жаралы күйге түсу. 


	ИНДИВИДУАЦИЯ
	- көптеген қарама-қайшы ішкі жеке тұлға​лық қайшылықтардың және тенденциялар​дың бірігуі, тұлғаның барлық элементтері​нің толық дамуы және көрінуі барысында жүреді. Индивидуацияның жүзеге асуының нәтижесі өзін жүзеге асыру болып табы​лады.



	ИНСТИНКТ
	- ағза ұлпалары деңгейінде орналас​қан туа біткен, сырттай көрінуге және қы​сымды түсіруге тырысатын қозу күйі. Фрейд бойынша қалаулар түрінде көріне​тін қозудың денедегі туа біткен психикалық күйлері. 



	ИНТРОВЕРСИЯ
	- адамның ішкі жан дүниесіне, өз ойла​рына, сезімдері мен тәжірибесіне бағытталуы. Интроверт қиялға беріліп өмір сүреді, ұстамды, жалғыздыққа бейім, бұл тип өкілдері көбіне өзіне бағытталады. 


	КАТЕКСИС
	- психикалық энергияның объектіге, идеяға немесе мінез-құлыққа бағытталуы. 



	КОНСТРУКТ
	- адамдар өзінің ішкі әлемін конструкт (ағылш. – construct) деп аталатын нақты жүйелер немесе модельдер көмегімен қа​былдайды. Конструкт ұғымы бәрімізге бел​гілі барлық танымдық үрдістер (қабылдау, ес, ойлау, сөйлеу) ерекшеліктерінен тұра​ды. Адам аталған конструктілер арқылы әлемді танып қана қоймай, тұлғалық қаты​настарға түседі. Осы қатынастардың негі​зінде жатқан конструктілер жеке тұлғалық конструктілер деп аталады. 



	КОНСТЕЛЛЯТОРЛЫ КОНСТРУКТ
	- егер бір құбылыс қандай да бір санатқа жатса, оның басқа сипаттамалары қалып​тасып, бекітіліп қойған, мысалы, «егер бұл адам алыпсатар болса, онда ол алаяқ, арам пиғылды, клиенттермен қатынасқа оңай түсе біледі», егер біз адамды осын​дай санатқа жатқызар болсақ, онда оған осы санатқа сай мінездерді тізе бастай​мыз.



	КӨЛЕҢКЕ
	- тұлғаның жабырқаңқы, көлеңкелі, қадірсіз және хайуандық жақтарын бейнелейді, әлеуметтік қолайсыз сексуалды және агрессивті (сотқар) импульстерден, амо​ральды ойлар мен құмарлықтардан тұра​ды. Дегенмен де, Көлеңкенің жағымды жақтары да бар. Юнг Көлеңкені өмірдегі күш-қуаттың, адам өміріндегі шығармашы​лық бастаудың қайнар көзі деп қарасты​рады. Юнг сана қызметі – ЭГО көлеңке энергиясын қажетті арнаға бағыттаудан, өзінің шынайы болмысының зиянды жақ​тарын өзгелермен үйлесімді өмір сүру үшін жүгендеуден, сонымен қатар, өзінің импульстерін ашық білдіріп, салауатты жә​не шығармашылық өмірінен рахат алудан тұрады деп санайды.


	КОМПЕНСАЦИЯ
	- адамның қолайсыз сезімін физикалық немесе интеллектуалды петіліктер мен дағдыларды дамыту арқылы қолайлы се​зімге ауыстыруға тырысуы. 



	ҚАБІЛЕТ
	- ептілікті және мақсаттарына қол жеткі​зуде тиімділікті анықтайтын мінез нышаны. 

	ҚАЖЕТТІЛІКТЕР ИЕРАРХИЯСЫ
	- адам қажеттіліктерін төменнен жоғарыға артықшылығы мен қажет етілуіне қарай орналастыру. 



	ҚАМҚОРЛЫҚ
	- адамға әлдебіреудің немесе әлдебір нәр​сенің маңызын сезінуге мүмкіндік беретін психоәлеуметтік қасиет. 



	ҚАУІПСІЗДІК ҚАЖЕТТІЛІКТЕРІ
	- индивидтің тұрақты, қауіпсіз және жайлы жағдайда өмір сүру қажеттілігі жатады. Адамдар қорқыныштан, үрейден және бей-берекет өмірден азат өмір сүруді қа​жетсінеді. Барлық адамдар даму үстіндегі тұрақты, қауіпсіз қоғамда өмір сүруді қалайды. 



	ҚОРҒАНУ

МЕХАНИЗМДЕРІ
	- ішкі конфликт жағдаятынан туындайтын сана мазмұнының спецификалық өзгеруі. Жеке адамды үрейлену, кінә сезімі сияқты жағымсыз эмоциялардан қорғайтын бей​саналы реакциялар; эго-қорғану тенден​циялары, бұрмаландырушы немесе жасы​рын қауіп төндіруші импульстер.



	МЕТАҚҰНДЫЛЫҚТАР
	- өзін-өзі өзектендіруші деңгейге жеткен индивидтің жоғары көрінісі. Оларға адал​дық, ақиқаттылық, мейірімділік, сұлулық, әділдік және жетіліп, кемеліне келу жата​ды. Оны метақажеттіліктер деп те атауға болады. 



	МОРАЛЬДЫ ҮРЕЙ
	- «Эго» «Супер-Эго» тарапынан жазалау қаупін сезінеді, ол «Ид» өнегесіз, адамгер​шіліксіз ойлар мен әрекеттерді белсенді білдіруге ұмтылғанда туындайды, «Супер-Эго» кінә, ұялу немесе өзін-өзі кінәлау сезімдеріне жауап береді.


	МҮШЕ

ТОЛЫМСЫЗДЫҒЫ
	- мүшенің туа біткен әлсіздігі немесе дәр​менсіздігі (мысалы, көру кемістігі инди-видте толымсыздық сезімінің пайда бо​луына себепші). 



	МІНЕЗ-ҚҰЛЫҚ ӘЛЕУЕТІ
	- қандай да бір нығайтулары бар жағдаят​та кездесетін мінез-құлық ықтималдығы. 



	НАРЫҚТЫҚ ТИП
	- мұндай адамдар үшін барлық дүние – зат та, адам да, оның күш-қуаты, пысықтық, білім, ептілік, дағды, пікір, сезім, тіпті күл​кіні де сауда-саттыққа айналдырады. Олар тұлғаны сатуға немесе тиімді алмастыруға болатын тауар ретінде бағалайды. Мұн​дай адамдар көрікті келбетін, қажет адам​дарымен таныстықты сақтауға қызығушы​лық танытады. Олардың қоршаған адам​дармен қатынасы үстіртін болып келеді, ұраны – «Мені қалай көрсеңдер, сондай​мын». 



	НЕВРОТИКАЛЫҚ
ҮРЕЙ

	- «Ид» тарапынан қолайсыз, өрескел испульстердің ұғынылу қаупі немесе «Эго-ң» инстинктивті ниет, тілектерінің, әсіресе жыныстық немесе агрессивті ниеттерінің бақыланбау қаупі. 


	НЕГІЗГІ НЫШАНДАР
	- тұлға негізін қалаушы құрылымдар, адам мінез-құлқындағы тұрақтылық



	НЕЙРОТИЗМ
	- үрейленуге, көңіл-күйдің құбылмалылы​ғына және депрессияға бейімділік. Нейро​тизм көрсеткіші жоғары адамдарға қозуды аса күшті эмоционалды сезінуге бейімділік тән және олар қалыпты күйге қиындықпен түседі. Олар бас ауруы, арқа тұсындағы ауру сияқты нашар күйге, сонымен қатар, қобалжу, мазасыздану сияқты белгісіз пси​хологиялық проблемаларға жиі шағымда​нады.

	ОПЕРАНТТЫ МІНЕЗ-ҚҰЛЫҚ
	- бұл спонтанды түрде туындайтын мінез-құлық. Оперантты мінез-құлық өзін қадаға​лайтын жағдайлармен күшейеді немесе әлсірейді. 



	ӨЗІНДІК 
АКТУАЛИЗАЦИЯ
	- өзінің әлеуетін іске асыруға, өзін жетілдіруге, өзін-өзі көрсетуге тырысу. Өзіндік актуализация үрдісі индивидтің шығармашылық мүмкіншіліктерінің тиімді​лігіне және барлық іс-әрекетте және бас​таған бастауларында табысқа жетуге мүм​кіндік береді.



	ӨЛІМ (ТАНАТОС) ИНСТИНКТІЛЕРІ
	- қаталдық, агрессия, өзіне-өзі қол жұмсау, өлтіру сияқты көріністер негізінде жатыр. 

	ӨМІР (ЭРОС) ИНСТИНКТІЛЕРІ
	- өмірге қажетті үрдістерді сақтау қызметін атқарып, түрлердің көбеюін қамтамасыз ететін күштерден тұрады. 



	ӨЗІНДІК 
ТИІМДІЛІК
	- бұл адамның өз өміріне әсер ететін жағдайларды басқара алу қабілетіне се​німділігі. Өзінің тиімділігін сезінетін адам​дар өз мүмкіндіктеріне сенімсіздікпен қа​райтын адамдарға қарағанда күрделі істерді орындауда күш-жігерін барынша жұмсайды. Табысқа жетуге ұмтылумен байланысты жоғары дәрежедегі өзіндік тиімділік жақсы нәтижеге әкеліп, өзін-өзі құрметтеуге мүмкіндік береді. Табысқа же​туге күмәнданумен байланысты төмен деңгейдегі өзіндік тиімділік сәтсіздікке әке​ліп, өзін-өзі құрметтеуді төмендетеді.


	ӨМІРГЕ КЕЛУ РЕТІ
	- индивидуумның отбасындағы реттік ұста​нымы (мысалы, бірінші бала өмірлік стиль​дің қалыптасуында маңызды рөл атқара​ды). 


	ӨМІР СТИЛІ
	- мінез-құлық нышандарының, тәсілдері мен әдеттердің біріккен жиынтығы, ол же​ке адамның қайталанбас болмысын анық​тайды. Өмір стилі толымсыздық сезімді жеңуге бағытталған ерік күштеріне негіз​делген, оның негізінде алға жылжу сезімі нығая түседі. 


	ӨМІРЛІК ЦИКЛ
	- туғаннан тіршілігін жойғанға дейін бір-бірімен ілесіп жүретін психоәлеуметтік кезеңдер бірізділігі. 


	ПЕРСОНА
	- қоғамдық күтілімдерден және ерте жаста оқыту нәтижесінен туындайтын адамның әлеуметтік рөлі. Адамның көпшілік алдын​дағы бет жүзі және адамдармен қарым-қа​тынастарда өзін көрсетуі, оның әлеуметтік талаптарға сай атқаратын әлеуметтік рөл​дері. Персона өзгелерге әсер қалдыру мақсатын және өзгелерден өзінің шынайы жан дүниесін жасыру. Архетип ретіндегі персона күнделікті өмірде өзгелермен тіл табысып, тату болуға қажет.



	ПРОЕКЦИЯ
	- адам өзінің қолайсыз, өрескел, ойларын, сезімдері мен мінез-құлқын өзге адамдар​ға немесе айналасындағыларға артады.



	ПРОПРИУМ
	- Оллпорт бойынша «проприум» термині​мен өсуге, жетілуге ұмтылатын позитивті, шығармашылыққа ұмтылатын және адам​зат болмысының үнемі даму үстіндегі қа​сиеті, «менікі» деген сөзбен сипатталатын субъективті тәжірибе бөлігі түсіндірілді. 

Проприум әрбір адам өмірінің бірегейлігін қалыптастыратын тұлға «өзегі» болып табылады. 

Оллпорт проприумның жеті аспектісін бө​леді: тәнін сезіну, өзіндік ұқсастыру, өзін-өзі құрметтеу, проприумның кеңеюі, өзінің бейнесі, өмірдегі мәселелерді ұтымды шешу қабілеті, проприативті ұмтылыс. 



	ПСИХОТИЗМ
	- оңашалануға бейім, өзгелерге қайырым​сыз, кішіпейіл емес.


	РАЦИОНАЛИЗАЦИЯ
	- адам жалған дәлел көмегімен иррацио​налды мінез-құлықты ақылға қонымды етеді және өзінің сәтсіздіктеріне шындыққа жанасатын сылтау іздеуге мүмкіндік бере​ді.



	РЕАКТИВТІ 

ҚҰРЫЛЫМ
	- үрейлену деңгейін бір импульстердің бе​тін қайтару жолымен төмендету және қа​рама-қарсы мәндегі импульстер мен сезім​дерді күшейту.



	РЕГРЕССИЯ
	- индивидуумның дамудың өте ерте кезе​ңіне қайта шегінуінен көрінетін психоло​гиялық қорғану механизмі.

	РЕСПОНДЕНТТІ МІНЕЗ-ҚҰЛЫҚ
	- бұл әлдебір нәрсеге жауап ретінде туындайтын мінез-құлық. Ағза белгілі бір қоздырғыштарды автоматты түрде сезінеді. 



	РЕЦЕПТИВТІ ТИП
	- мұндай адам өзін және өзінің материал​ды, рухани мүлігін әлдебіреуге беруге ниет танытпайды, алайда ол аталған мү​лікті өзгелер есебінен толтыру мүмкіндік​терін үнемі іздестіруімен ерекшеленеді, әдетте мұндай адамның өзіндік бағалауы төмен. 



	СӘЙКЕССІЗДІК
	- адамның ой-толғаныстары мен оның Мен-тұжырымдамасы арасында сәйкессіз​дік орын алған жағдайда сезілетін үйлесім​сіздік күйі. 


	СӘЙКЕСТІЛІК
	- адамның ой-толғаныстары мен оның Мен-тұжырымдамасы арасында сәйкессіз​дік болмағанда сезілетін үйлесімділік күйі. 


	СУБЛИМАЦИЯ
	- Импульстерді әлеуметтік қалыпты ойлар немесе әрекеттер арқылы өзгерту. Жағым​сыз, өрескел импульстерді жүгендеудің қа​лыпты, конструктивті стратегиясы, себебі ол «Эгоға» импульстер мақсатын немесе нысанын ешбір тежеусіз-ақ өзгертуге мүм​кіндік береді.



	ТЕРІСКЕ ШЫҒАРУ
	- қауіпті ой-толғаныстарды шеттету жолы​мен олардан арылу. Фантазияға берілу, қандай да бір жағдайларды «жалған» ре​тінде теріске шығару. «Бұл мүмкін емес» – адам қисынға немқұрайлық көрсетіп, өз пікірінен қайшылықтарды байқамайды.



	ТОЛЫМСЫЗДЫҚ

КЕШЕНІ
	- өзге адамдармен өзін салыстыру кезінде өзінің толымсыздық сезіміне терең бой​лау. Өзінің әлсіздігі мен дәрменсіздігін асыра сезіну. Ол көбіне кеміс, қате бағыт-бағдар мен мінез-құлықпен байланысты.

	ТОЛЫМСЫЗДЫҚ

СЕЗІМІ
	- Адлердің пікірінше, толымсыздық сезімі балалық жастан бастау алады, яғни дәр​менсіздікті сезінген әрбір балада тәуелді​лік ұзаққа созылады, бұл – балада терең толғаныстарды тудырып, бала жанын жа​ралайды. Толымсыздық сезімін ерте жас​тан сезіну – алға жылжуға, жетілуге және мінсіздікке ұмтылысты білдіреді. Адлер алға жылжуға ұмтылуды адам өміріндегі негізгі мотивациялық күш деп тұжырымда​ды. Шын мәнісінде адамдардың басым көпшілігінде өзінің толымсыздығын жеңу және алға жылжу сезімін нығайту мақсаты болады. 

	ТҰЛҒАЛЫҚ КОНСТРУКТ
	- бұл өз тәжірибесін ұғыну немесе түсіну не алдын ала болжам жасау үшін адам​ның қолданатын идеялары, ойлары. Тұл​ғалық конструкт – адамның ақиқат дүние​нің кейбір аспектілерін ұқсастық немесе қарама-қарсылық (контраст) терминдері​мен түсінетін тұрақты тәсілі. Нақтырақ айт​қанда, адам өз басында болып жатқан жағдайлардың бір-біріне ұқсастығын неме​се бір-бірінен өзгешеленетінін байқайды. Объектілер, әртүрлі оқиғалар арасындағы ұқсастықтар мен айырмашылықтарды бай​қаудың когнитивті үрдісі жеке тұлғалық конструктілердің қалыптасуына әкеледі. Тұлғалық конструкт теориясының мақсаты – адамдардың ұқсастық және өзгешелік тұрғысынан өзінің өмірлік тәжірибесін қа​лайша ұғынып, болжайтындығын түсіндіру. 

Тұлғалық конструкт – бұл адамның өз тә​жірибесін ұғыну немесе түсіндіру, алдын ала болжау үшін қолданатын идеясы не​месе ойлары, ол ұқсастық және контраст терминдерімен шындық дүниенің қандай да бір аспектілерін түсіндіргенде көрінетін тұрақты тәсіл. Тұлғалық конструктіге мы​сал ретінде «алаңдаушылық-ұстамды​лық», «ақылды-ақымақ», «ер-әйел», «діни-діни емес», «жақсы-нашар» және «достық-өшпенділік» т.б. келтіруге болады.

	ТҰРАҚТЫЛЫҚ
	- обайсалдылыққа, өзін-өзі қадағалап, бақылауға бейімділігімен сипатталады. 



	ҰЖЫМДЫҚ

БЕЙСАНАЛЫҚ
	- Юнгтың айтуынша «ұжымдық бейсана​лықта әрбір индивидуумның ми құрылы​мында қайта жанданған адамзат эволю-циясының барлық рухани мұрасы сақтал​ған», ұжымдық бейсаналық құрамы тұқым қуалаушылық арқылы қалыптасады және ол барлық адамзат үшін бірдей болып са-налады. 


	ҮСТІРТІН НЫШАНДАР

	- «ажырамас» бірлікте көрінетін мінез-құлықтық мінездемелер жиынтығы



	ФИЗИОЛОГИЯЛЫҚ ҚАЖЕТТІЛІКТЕР
	- тағамды, суды, ауаны, ұйқыны т.б. қажет​сінуден тұрады. Биологиялық қажеттілік​тер тиісінше қанағаттандырылмаса, инди​вид осы қажеттіліктердің қанағаттандыры​луы үшін аянбай мүмкіндіктер іздейді. Маслоу шөлден өлуге шақ қалған адам басқа қажеттіліктерінің қанағаттануына мән бермейді. Бірақ аталған қажеттілік қа​нағаттанған соң маңыздылығын жоғалта бастайды да басқа қажеттіліктердің қана​ғаттандырылуына мүмкіндік береді. 



	ФИКЦИОНДЫ ФИНАЛИЗМ
	- Адлер біздің өмірдегі беталысымызды анықтайтын негізгі мақсатымыз жалған, шындыққа жанаспайтын мақсаттардан тұ​ратындығын, оларды шын өмірде жүзеге асыру мүмкін деген ойды дамытты. 



	ШЫҒАРМАШЫЛЫҚ МЕН
	- Адлер бойынша әрбір адамның өзінің же​ке тұлғасын белсенді қалыптастыру мүм​кіндігі бар.


	ШЫНАЙЫ ҮРЕЙ 
	- қоршаған ортаның шынайы қауіптерін  түсіну.


	ЭГО
	- сана аймағының өзегі. Ол біздің өз тұтас​тығымызды, тұрақтылығымызды сезінуге және өзімізді адам ретінде қабылдауға мүмкіндік беретін ойлардан, сезімдерден және ес үрдістерінен тұратын psyche ком​поненті. Эго біздің өзіндік санамыздың не​гізін қалайды, оның көмегімен біз өзіміздің әдеттегі саналы іс-әрекетіміздің нәтижеле​рін көре аламыз.

	ЭКСТРАВЕРСИЯ
	- сыртқы ортаға – өзге адамдарға, заттар​ға қызығушылық. Экстраверт шапшаң, сөзуар, адамдармен оңай тіл табысады, экстраверт үшін сыртқы факторлар қоз​ғаушы күш болып табылады.



	ЭПИГЕНЕТИКАЛЫҚ ПРИНЦИП
	- адам өзінің дамуында адамзат үшін жан-жақты болып саналатын кезеңдер жүйесі​нен өтеді деген тұжырымнан тұрады. Әр​бір кезеңде биологиялық жетілуді және сол кезеңде тұлғаға қойылатын әлеуметтік талаптармен байланысты дағдарыстар қо​са жүреді. Эриксон бойынша адам өмір ағымында барлық адамзат үшін ортақ әмбебап кезеңдерден өтеді. Бұл кезеңдер​дің өрістеу үрдісі жетілудің эпигенетика​лық принципіне сай басқарылып отырады. 


ПСИХОЛОГИЯ





ОБЪЕКТ





ТҰЛҒА

















ӘРЕКЕТТЕР





ЭМОЦИЯ  





ЖӘНЕ 


СЕЗ


ІМДЕР
































МОТИВАЦИЯ














МІНЕЗ-ҚҰЛЫҚ














ҚАБІЛЕТТЕР














МІНЕЗ














ТЕМПЕРАМЕНТ





ПСИХИКАЛЫҚ 





ҮРДІСТЕР














Тұлғаны зерттеуші парадигмалар





Тұлға жүйе ретінде





Тұлға иерархиялық түзілім ретінде





Тұлғаның негізгі мінездемелері








ДИСПОЗИЦИЯ





мінездемелер





мінез-құлықтық





Спецификалық
































ТҰЛҒА ТЕОРИЯЛАРЫНЫҢ ҚЫЗМЕТІ





БОЛЖАУШЫ





ТҮСІНДІРМЕЛІ











Әртүрлі жағдаяттарда және болашақ оқиғаларда тұлға мінез-құлқын болжау





Тұлға мінез-құлқын түсіндіру





Адам мінез-құлқын сипаттау және түсіндіру





Тұлғалық мінездемелерді, олардың өзара әрекеттесу тәсілдерін және дамуын  анықтау





тәсілдерін және дамуын 


            анықтау





Даму


тұжырымдамалары











Мотивация


тұжырымдамалары











Құрылымдық тұжырымдамалар





Пәні:


тұлға қызметінің мотивациялық аспектілерінің нәрестелік жастан кемелдену кезеңіне дейін,  қартайғанда 


қалай өзгеретіндігін түсіндіру.








Пәні:


индивидуум қызметінің процессуалды аспектілері адам мінез-құлқының динамикалық, өзгермелі ерекшелік-теріне шоғырланады.








Пәні:


Адамдардың әртүрлі жағдаятта және әртүрлі уақытта көрінетін тұрақты, өзгермейтін мінездемелері








Интерак-ционистік





Әлеуметтік-динамикалық





Психодина-


микалық








Мінез-құлықты түсіндіру тәсілі








Тұлға туралы деректер алу


тәсілі





Эксперименталды емес








Эксперименталды








Тұлғаға деген ұстанымдар





Құрылымдық





Динамикалық








Жас


 диапазоны





Туғаннан өмірінің соңғы кезеңіне дейін





Мектепке дейінгі және мектеп жасы





Тұлғаны сипаттайтын ұғымдар





Мінез-құлық 


түрлері





Тұлға бітістері, қасиеттері








Тұлға


құрылымы








Мотивация








Даму








Психикалық денсаулық








Психотера-пиялық ықпал








Психо-


патология





МОРАЛЬДЫ ҮРЕЙ


Қайнар көзі: Супер-Эго





«Эго» «Супер-Эго» тарапынан жазалау қаупін сезінеді, ол «Ид» өнегесіз, адамгершіліксіз ойлар мен әрекеттерді белсенді білдіруге ұмтылғанда туындайды, «Супер-Эго» кінә, ұялу немесе өзін-өзі кінәлау сезімдеріне жауап береді. 





НЕВРОТИКАЛЫҚ


ҮРЕЙ


Қайнар  көзі: "ИД 


«Ид» тарапынан қолайсыз, өрескел испульстердің ұғынылу қаупі немесе «Эго-ң» инстинктивті ниет, тілектерінің, әсіресе жыныстық немесе агрессивті ниеттерінің бақыланбау қаупі. 








ШЫНАЙЫ ҮРЕЙ














Қайнар көзі:


қоршаған 


ортаның


 шынайы


 қауіптерін


 түсіну.











ҰЖЫМДЫҚ


БЕЙСАНАЛЫҚ





ЖЕКЕ


 БЕЙСАНАЛЫҚ





ЭГО








Адам мақсаты








Өзін-өзі дамыту





ИНТРОВЕРСИЯ








ЭКСТРАВЕРСИЯ








ОБЪЕКТ





СУБЪЕКТ





«Жекелік психология индивидуумды қоғаммен байланыста қарастырып, зерттейді.  


Біз адамды қоғамнан бөлектеп 


қарастыра алмаймыз».





«Көрнекті адамдардың көпшілігінен біз қандай да бір мүшенің кемістігін табамыз; осыдан ол адамдардың өмірінің ерте кезеңдерінде кемістігінен зардап шеккендігі, сол қиындыққа мойымай күресіп, жеңіске жеткендігі жайлы пікір туындайды».









БАЙҚАУ АРҚЫЛЫ ҮЙРЕНУ КЕЗЕҢДЕРІ (ҮРДІСТЕРІ)







ЗЕЙІН





ұқсастыру объектісіне зейін аудару





ЕСТЕ САҚТАУ





байқаулар мінез-құлықтың жаңа үлгілерін жасауы үшін бұл үлгілер есте символикалық түрде сақталуы қажет





МІНЕЗ-ҚҰЛЫҚТЫ ҚАЙТА ЖАҢҒЫРТУ





вербалды емес бейнелерде немесе сөздерде символикалық кодталған ақпараттар тиісті мінез-құлыққа аударылады 





МОТИВАЦИЯ





байқау жолымен үйрену үйренушіге көрсетілген мінез-құлықты қайта жаңғыртуды қалау себебі болғанда анағұрлым тиімді болады

САНА ДЕҢГЕЙІ



осы сәтте сезілетін түйсіктер, әсерлер



АСТАР САНА ДЕҢГЕЙІ

осы сәтте ұғынылмайтын тәжірибе, алайда ол санаға не спонтанды, не болмашы күш жұмсау нәтижесінде оралуы мүмкін



БЕЙСАНАЛЫҚ ДЕҢГЕЙ

санаға қауіп төндіретін, бұрын беті қайтарылған немесе ығыстырылған анайы инстинктивті ниеттер, эмоция, еске түсірулер орны

ТӘЖІРИБЕ АЛАҢЫ 





Мен

тұжырымдамасы

















TOKIPUBE
AnAHb!

e
frews—







Мен - идеалды



Мен - шынайы







НЕВРОЗ

Ой-толғаныстарға ашық болу





Алдын ала мазасыздану қабылдауды шектейді, адамға пайдасы аз, тіпті зиян. Адам қорғану реакцияларынан анағұрлым ашық әсерленулерге үнеиі жылжу үстінде болады. 





Қазіргі 

сәтте өмір сүру





Әрбір сәтті толық ұғыну. Ақиқатпен үздіксіз, тікелей байланыс «Менге» және тұлғаға ой-толғаныстардан арылуға мүмкіндік береді. 

















Өзінің ішкі ниеттеріне және интуитивті бағалауына сену





Адам өзіне жеткен ақпаратты дұрыс қабылдап, қолдана алады, алынған ақпаратты жинақтау және оны сезіну қабілетін дұрыс бағалайды. 

Өзін-өзі өзектендіру қажеттілігі (мақсаттарын жүзеге асыру және қабілеттердің дамуы)





Құрмет қажеттілігі (өзін-өзі құрметтеу)





Физиологиялық қажеттіліктер (тағам, су, ұйқы т.б.)





Қауіпсіздік қажеттілігі (қамсыздандырылған, тұрақтылық, тәртіп)





Махаббат және қатысты болу қажеттілігі (отбасы, достық)

